
VHUFUSUMBEYA DANIELE

 Ndi a livhuwa, ngamaanḓa, MukomanaNeville. Matsheloni
a vhuḓi, dzikhonani. Ndi mashudu u kona u vhuya murahu

hafhu afha theberenakeḽeni ano matsheloni, u isa phanḓa na
hoyu Mulaedza muhulu une ra khou konḓelela u u ṱalutshedza,
heyi Vhege ya Vhufusumbe Ya Daniele. Huno ro takala nga u
vhona vhanzhi nga u ralo vho kuvhanganaho nnḓa kha ḽino
ḓuvha ḽi fhisaho, huno fhedzi ri humbela pfarelo ngauri a ri na
lufhera lwa u dzula. U vhona vhathu vho kuvhanganaho nga u
ralo vho ima u mona, zwi ita uri zwi vhe zwi si zwa vhuḓi. Huno
ni so ngo ḓigeḓa nga nḓila ine na tea u ralo, zwi ita uri ni vhe na
u konḓelwa u pfesesa. Fhedzi ri ḓo ita zwoṱhe zwine ri nga kona
uri zwi ṱavhanye.
2 Huno—huno, ṋamusi, ndi a kholwa uri ni ḓo ralo, arali ndi
tshi khoumona-monanyana, uri ni ḓo nkhangwela, ngauri tshino
ndi tshifhinga tsha u ombela uno Mulaedza, tshifhinga tshone-
tshone tsha u u ombela. Ro u vheya nga mbekanyo tharu uri ni
kone u u pfesesa zwavhukuma.
3 Zwino, zwo tou ralo, tshone—tshone tshivhidzo tshi
vhonalaho tshi a zwi ḓivha uri hezwi, kana heyi Milaedza, i
khou iswa kha theiphi. Huno ya dovha ya rumelwa hoṱhe u
mona na shango. Zwavhuḓi-vhuḓi lushaka luṅwe na luṅwe lu
ṱanganedza dzino theiphi u mona na shango. Huno ndi takalela
u amba hezwi kha vhathetshelesi vha theiphi, hoṱhe hune na
vha hone, kha tshenetsho tshipiḓa tsha shango tshine na vha
khatsho, uri hu nga vha na zwiṅwe zwithu ngomu hafha zwine
zwi nga itea ni si tendelane na nṋe kha pfunzo ine nda—nda
ita. Fhedzi ndi tama u amba, vharathu, khaṅwe, arali na nga
zwi ṱalutshedza nga nḓila ine na zwi vhona ngayo, zwi nga vha
zwo fhambanaho kha zwine nda tenda. Fhedzi, ndi nga takala
zwihulu nga u thetshelesa zwine ni nga ralo u amba.
4 Huno zwi kha ngelekanyo ine nda ḓisa heyi Milaedza ngayo,
u bva kha…Ipfi ḽa Mudzimu, mbiluni yanga. Ndi u itela u
khwaṱhisa Tshivhidzo, u itela Tshivhidzo tshoṱhe, Tshivhidzo
tsha ḽinnḓa ḽoṱhe; Tshivhidzo tshaKristo, kha ḽinnḓa. Huno ndi a
tendazwavhukumauri rikhou tshilakhaḓuvha ḽau fhedza.Huno
u lusa hanga kha u ṱalutshedza hezwi, huno hu si u lingedza u zwi
ita, u zwi kombetshedza, nga iṅwe nḓila-vho. A thi athu u vhuya
ndavhanamulandu,unendauḓivha,wau ita izwo.
5 Zwifhinga zwinzhi vhathu vha pfa u bva kha theiphi, huno
vha ri, “Zwo luga, ndi a hanedzana na izwo. U tou vha a sa ḓivhi

pfunzo yawe, ha ḓivhi Luṅwalo.” Zwo luga, izwo, izwo zwi nga
vha zwi ngoho. Ni a vhona? Ndi nga si ri izwo a si ngoho.

Fhedzi, kha nṋe, ndi—ndi a Zwi guda, ndi sa khou dzhia
na mathihi—maipfi na mathihi zwao…ndi vhala zwine vhaṅwe
vhanna vha amba, huno nda vha khoḓa. Zwoṱhe zwine muṅwe
muthu a amba, ndi a zwi khoḓa. Fhedzi zwenezwo—zwenezwo
ndi zwi isa kha Mudzimu, huno nda dzula nazwo u swika ndi
tshi kona u zwi ṱalutshedza, u bva kha Genesi u swika kha
Nzumbululo, huno nda zwi vhona zwoṱhe zwi tshi tendelana kha
Bivhili. Huno zwenezwo ndi—ndi a zwi ḓivha uri zwi tsini na
u vha zwone huṅwe fhethu. Huno, zwo tou ralo, hune na vha
kha zwavhukuma, ndi henefho hune nda bva kha—kha mutala.
Huno khaṅwe hune na khou khakha hone, kana na vha kha
zwone, ndi henefho hune nda bva kha mutala, huno zwi tshi tou
tshintshana.
6 Ngauralo, ri livhuwa vhoinwi vhathu noṱhe vha u luga
vhane na vha fhano kha vhano vhathetshelesi, ano matsheloni,
na vhoinwi vhathu vha u luga vhane na pfa dzino theiphi.
Huno ri…Zwoṱhe zwo itwaho, zwoṱhe ndi zwa Muvhuso wa
Mudzimu. Ndi na khonani nnzhi dza u luga u mona na shango,
vhane nda vha khoḓa nga maanḓa, na u tenda uri ndi ḓo fhedza
u ya nga Hu Sa Fheli navho. Huno zwi ḓo vha zwi si ho mbiluni
yanga u lingedza u—u fhura avho vhathu, nga iṅwe nḓila-vho,
fhedzi u lingedza u vuledza zwoṱhe zwine ndi nga kona uri ndi
vha thuse.
7 Ndi pfa vhunga zwe Solomo a pfa musi a tshi rabela, huno
a ri, mu fhe vhuṱali uri a kone u ranga phanḓa vhathu vha
Mudzimu. Iyo ndi thabelo yanga ya vhungoho.
8 Vhashumisani vhanga vha na nṋe hafha, u mona, ndi
vhona Mukomana Mercier, na—na Mukomana Roy Borders, na
Mukomana Neville, na Billy Paul, murwa wanga. Gene u fhano
huṅwe fhethu, na murathu, Teddy, na avho. Ndi livhuwa avha
vhathu vhoṱhe vho ḓaho u nthusa.
9 Ndi elelwa hafha a si kale, Mukomana Leo, ḽone—ḽone bono
ḽe a vha naḽo; muḽoro, u ḽi vhidza nga u ralo, vhuṅwe vhusiku
musi ri tshi thoma u ṱangana; u ri o vhona ṱhodzi khulu ya
phiramidi, nṱha tshikhalani. Huno ndo vha ndi nṱha henefho ndi
tshi khou rera, huṅwe fhethu, huno a gonya uri a vhone zwo vha
zwi malugana na mini. Huno musi a tshi swika henefho nṱha ha
ṱhodzi, nga mini, a ri, matungo kha tshedza tshi vhonalaho sa
siḽivhere, kana sa ndilo, ndo vha ndo ima, ndi tshi khou rera kha
vhathu. Huno a kunga muhumbulo wanga, huno nda lavhelesa u
mona khae. Huno a ri, “Wo swika hani nnḓa afho? Ndi nga swika
hani nnḓa afho?”
10 Nda ri, “Leo, a hu na ane a nga ḓa nnḓa hafha. Mudzimu o
tou tea u dzhia muthu. Zwino, a u tei u ḓa nṱha hafha. U tea u tsa
fhasi huno wa ṱanziela kha havho vhathu vha re fhasi hafho, nga

murahu ha musi wo no zwi vhona, uri ndi Ngoho, uri Izwo ndi
Ngoho.” Leo a humelamurahu, uri a ṱanziele kha vhathu.

11 Izwo zwo vha zwa lini, Mukomana Leo? Miṅwaha i na
tshivhalo, a zwo ngo ralo? Miṅwaha i na tshivhalo. U bva
zwenezwo, u ya nga hune nda ḓivha, o vha wa u fulufhedzea kha
u ita hezwo, u ralo u ṱanziela kha vhathu uri vhushumeli vhu
bva ha Mudzimu. Zwino, huno A—A thi zwi ṱoḓi zwi tshi bva
kha nṋe. Arali zwi tshi bva kha nṋe, zwenezwo a zwo ngo luga,
ngauri a hu na tshivhuya kha muthu. Ni a vhona? Zwi tea u bva
ha Mudzimu.

12 Zwino,musi ndi tshi lavhelesa umona…Masiari amulovha,
ndo khaḓana na khonani yanga, Mukomana West. A thi athu
u mu vhona, ngomu tshifhaṱoni; ee, ndo ralo zwino, ano
matsheloni. Huno ni a zwi ḓivha uri vhathu vho reila u bva kule
hani, henengei fhasi u bva—u bva Alabama, nga Swondaha, uri
a swike fhano, u bva fhasi ngei Alabama!

13 Mukomana Welch Evans, ndo fhambana nae Swondaha yo
fhiraho. Muṅwe muthu u ri o vha a fhano ṋamusi. Havho vhathu
vho reila u bva Tifton, Georgia, uri vha swike fhano. Huno
murathu o dzulaho hafha, vhashumisani vhawe. Ndi vhanzhi
zwavhukuma! Mukomana Palmer u bva Macon, Georgia. Huno
ndi vhona, ndi a tenda, Khaladzi Ungren na vhenevho murahu
afho. Vhoṱhe vha bva henengei Mamphis, Tennessee. Zwino, ni
elekanya…Huno vhaṅwe u bva khamaṅwemasia. Ndi khou bva
u ṱangana namuṅwemufumakadzi ngomu hafha u bva ngei, ngei
South Carolina.

14 Zwino, ni elekanya uri vhathu hafha…Ndo vha ndi tshi
khou lavhelesa u mona, u bva ngei Chicago, na fhethu hunzhi
ho fhambanaho, vho reila maḓana na maḓana a dzimaela, u
tou itela u dzhenelela kha tshumelo. Zwenezwo, musi vha tshi
swika fhano, hu sa vhe na lufhera lwa u dzula fhasi. A hu
na lufhera lwa tshirothodzi; tshi tou vha tshifhaṱo tsha kale
tshi fhisaho, tsha u ima khatsho, u phumula mabiko. Vha tshi
dzhia tshelede kha ṱafula, dza vhana, uri vha ḓe hafha vha
thetshelese uyo Mulaedza. Ni ṱoḓa u mmbudza uri a hu na…
seli ha kuno kudambwana, huṅwe fhethu, uri hu na fhethu hune
vha khou ya hone, ḽiṅwe ḽa haya maḓuvha? Ngoho, hu hone.
Hezwo ndi u fulufhedzea! Havho vhathu ndi vha badeli vha
tshafumi. A vha tou ḓa fhedzi, vha ḓisa na tshafumi tshavho
na minikelo, huno vha zwi ḓisa nḓuni ya Murena, vha tshi
lingedza u ita zwi re zwone. Mudzimu a fhaṱutshedze vhathu
vha fulufhedzeaho sa vhenevho! Khathutshelo ya Mudzimu na
tshilidzi zwi vhe navho.

15 Ndi vhona khonani yanga, Charlie Cox, henevho u bva fhasi
ngei tshipembe ha Kentucky. Na huṅwe hoṱhe, ni lavhelesa u
mona, ni vhona vhathu u bva fhethu ho fhambanaho.

16 Hoyu muthu muṱuku o dzulaho hafho, ndi nga si kone u
vhidza dzina ḽawe. Ndo ṱangana nae ngei Chicago. Fhedzi ni bva
huṅwe ngei tshikoloni tsha Bivhili kule na hafha, huṅwe fhethu,
naa a ni ralo? [Murathu u ri, “Springfield, Missouri”—Mudz.]
Springfield, Missouri; Khuvhangano ya tshikolo tsha Bivhili ya
Mudzimu. Ee. Zwo luga, ndi zwone. Ni a vhona, vha tou bva
hoṱhe-hoṱhe, kha tshino tshivhidzo tshiṱuku tsha kale.
17 Itanu elekanya, ngazwo, u ya kha miṅwaha ya furaru yo
fhiraho musi ndi tshi vheya tombo ḽa thikho nga aḽa matsheloni,
ndo vha ndo ima henefho kha Tshiṱaraṱa tsha Vhusumbe, buḽoko
nthihi u bva afho. Ndo vha ndi sa athu u mala, ndi tshi kha ḓi
tou vhamunnamuswa. Huno nda vhona bono ḽa vhathu vho ḓala
na u pwanyeledzana ngomu hafha u bva hoṱhe-hoṱhe. Huno ndo
vha ndo takala nga maanḓa, ndo ima murahu ha phuḽuphithi.
Huno ndi hone he A mmbudza, “Fhedzi heyi a si theberenakeḽe
yau.” Huno A ndzudza fhasi ha lutombo. Huno ni a ḓivha tshiṱori
tshoṱhe nga u angaredza tsho ṅwaliwaho kha siaṱari ḽa Bivhili ḽo
dzulaho kha tombo ḽa thikho hafho.
18 Ndi livhuwa zwihulu nga vhoinwi vhathu. A thi koni…
Hezwo, hezwo ndi zwiṱuku nga maanḓa, u—u tou ri, “Zwo luga,
ndi a livhuwa nga vhoinwi.” Fhedzi ndi a ni rabelela. Ndi tenda
kha vhoinwi. Ndi tenda kha tshenzhemo tshaṋu tsha Mudzimu.
A thi tendi uri munna kana musadzi a nga reila maela dzi na
maḓana na maḓana uri a ḓe fhano, hu u itela u sumbedza uri o
ambara zwiambaro-ḓe. A—A thi elekanya uri vha nga ita izwo.
Hai. Vha nga si ḓe fhano hu u itela u tou vhoniwa. Vha khou ḓa
fhano ngauri vha kha vhudzivha na vhungoho ha u tshidzwa ha
mimuya yavho. Thabelo yanga ndi u ri: “Mudzimunthuse, nthuse
ndi tou vha na hafu-vho ya uvho vhungoho, uri ndi lingedze
u vha shumela nga zwoṱhe zwi re mbiluni yanga, huno ndo
lavhelesa kha Mudzimu.”
19 Mulaedza, ni a vhona, ano matsheloni, wo oliwa nnḓa hafha
kha ḓaba hafha. Ndi zwa u tou itela, u tou ṱalutshedza musi ndi
tshi khou ya nazwo, u lingedza u ita uri ni pfesese zwine nda
khou lingedza u amba ngazwo.
20 Huno dzino Vhege Dza Fusumbe Dza Daniele dzo vha iṅwe
ya ngudo khulu, maḓuvhamavhili namasikumavhili, nga u ralo,
ndo ralo, magumoni a vhege hafha, ndo vha khadzo, ndi tshi
khou lingedza u wana uri ndi afhio maipfi ane nda tea u amba
ane a vha Ngoho. Zwi tea u tshimbilelana na Bivhili yoṱhe. Ni a
vhona? Ni tou vha ni nga si Zwi dzhie, Luṅwalo luthihi luṱuku
na lu ita hone—hone u pfesesa, huno zwenezwo na ri, “Zwo luga,
hezwi ndi zwine zwa amba,” huno nda rembuluwa na ri, “Zwo
luga, fhedzi hafha I—I amba zwiṅwe zwithu zwo fhambanaho,
zwi hanedzana na hezwi.” Zwi nga si ralo. Zwi tea u amba zwithu
zwi fanaho tshifhinga tshoṱhe. Arali ni sa ralo, ngani, hezwo,
zwenezwo ni khou—khou khakha. Huno heyo ndi nḓila ye nda
lingedza u Zwi funza ngayo.

21 Zwavhuḓi-vhuḓi, kha dzitheiphi, ngauri zwi kha dzitheiphi.
U sasaladzwa huhulu hune nda vha na ho kha dzitheiphi,
ha vharathu vhanga nnḓa kha zwipiḓa zwo fhambanaho zwa
shango, ndi u tenda kha tshilidzi tsha Mudzimu, tsha uri ndi
rera nga nḓila ine nda ita ngayo, uri, “Ro tiwa shango ḽi sa athu
u sikwa.”
22 Vharathu vhanga Vhapentekostaḽa, zwo tou ralo, ndi a zwi
ḓivha zwauri kuvhonele kwaṋu ndi kwa vhamulayo, ni a vhona,
huno ndi—ndi a zwi ḓivha uri zwi a kwatisanyana kha mbonalo
yaṋu. Fhedzi ni nga ralo, sa murathu wa Mukriste, ni nga
zwi ṋeya ndavheleso yo eḓanaho ya u gwadama phanḓa ha
Mudzimu, na Bivhili yaṋu, huno na humbela Mudzimu uri a ni
ṱalutshedze zwone? Naa ni ḓo ralo? Naa ni ḓo dzhia mbuno yaṋu
ya mulayo na lingedza u ita uri zwi ṱumane u bva kha Genesi na
Nzumbululo?
23 Huno, “Mbeu ya ṋowa,” hoyo ndi muvhulayi; vhathu izwo a
vha zwi tendi. Fhedzi, arali na nga tou vhala kha Genesi, Bivhili
yo ri ṋowa i na mbeu. “Huno Ndi ḓo vheya vhuswina vhukati
ha mbeu ya ṋowa na Mbeu ya musadzi.” Ngauralo, ṋowa i na
mbeu. Huno arali mbeu ya ṋowa yo vha i ya tshimuya, zwenezwo
Yesu o vha a si muthu, ngauralo Mbeu ya musadzi yo vha i ya
tshimuya. Vhoṱhe vho vha vha na dzimbeu, nahone vhuswina
vhu tshe hone. Ṋowa yo vha i na mbeu. Huno arali na nga tou
dzhia Bivhili yaṋu, na dzula fhasi na dzika phanḓa ha Mudzimu,
ndi a tendaMudzimu u ḓo ni dzumbululela zwone.
24 Huno arali ni sa zwi pfesesi, ndi—ndi hone, tshifhinga
tshiṅwe na tshiṅwe, uri ndi ite zwoṱhe zwine nda kona kha u
ni thusa, nga vhurifhi kana nga—kana nga vhuvhudzisani ho
khetheyaho, kana tshiṅwe na tshiṅwe tshine nda nga ita uri ndi
ni thuse. Zwo tou ralo, ri limuwa uri izwo a zwi tshidzi muthu, na
u haṱula muthu zwaho a zwi ralo, fhedzi zwi ḓisa Tshedza fhedzi
kha thero ine roṱhe ra khou lingedza nga maanḓa u ita vhathu
uri vha i vhone. Ni a vhona? Zwi tou ḓisa Tshedza fhedzi.
25 Zwino, kha vhathetshelesi vha vhonalaho, ndo amba hezwi
ngauri hedzi theiphi, ni a vhona, huno hedzi theiphi dzi ya hoṱhe,
hoṱhe-hoṱhe.
26 Zwino kha ri kotamise ṱhoho dzashu lwa tshikhalanyana,
phanḓa ha musi ri tshi ḓa phanḓa ha Muṅwali wa ḽino Ipfi.
Ndi vhangana kha vhathetshelesi nga ano matsheloni vha
na ṱhoḓeya, kha vha tou ri, “Ndi na ṱhoḓeya. O Mudzimu,
nkhathutshele”? Murena vha fhaṱutshedze. Huno kha avho
vhane vha ḓo pfa theiphi, musi ni tshi i pfa, ngavhe Mudzimu
a tshi ni fha khumbelo yaṋu.
27 Khotsi ashu wa Ṱaḓulu, ri vhathu vha livhuwaho nga
maanḓa, fhedzi ra dovha ra vha vhathu vha so ngo fanelwaho.
Fhedzi ri ḓa kha Khuluṋoni Yau ya tshilidzi ano matsheloni,
ngauri ro tendelwa uri ri ḓe. Yesu o ri, “Ni humbele Khotsi tshini

na tshini nga Dzina Ḽanga, Ndi ḓo tshi ita.” Zwino, ri a zwi ḓivha
uri izwo ndi zwone.
28 Huno fhano kha vhathetshelesi, na nnḓa ngei—ngei shangoni
hune theiphi dza ḓo ya, hu ḓo vha na Vhakriste vha anganyelaho
zwigidi zwi na mahumi vho bebwaho hafhu vhane vha ḓo pfa
izwi. Huno ri a ḓivha, Khotsi, uri musi ro bebwa hafhu, uri
muya washu wo bebwa zwi tshi bva ngei Nṱha. Ndi Muya wa
Mudzimu, Muya Mukhethwa, kha riṋe. Huno ri a limuwa uri
Muya Mukhethwa ndi wa maanḓa oṱhe nahone u nga ri itela
tshiṅwe na tshiṅwe tshine ra tama tshi tshi itwa. Zwenezwo,
Khotsi wa Ṱaḓulu, ri U humbela uri u vhofholole lutendo lwashu
kha Muya, uri Lu kone uri tsireledza ano matsheloni, na u itela
vhugala ha Muvhuso wa Mudzimu, khumbelo dzoṱhe na lutamo,
uri ri fhodzwe malwadze ashu na maṱhupho ashu, uri ri kone u
shumelaMudzimuwashu nga zwoṱhe zwi re ngomu hashu.
29 Vula nḓevhe dzashu dza u pfesesa ṋamusi, huno musi ndi
tshi khou ralo u konḓelela u ḓisa iyi mbudziso khulu, na u i
vheya khagalamihumbuloni ya vhathu. Zwino, ndo i ṅwala fhasi
hafha, Murena, kha bammbiri, huno ya do vha ya oliwa kha iḽi
ḓaba, ino tshati, fhedzi a tho ngo eḓanywa nga u i ṱalutshedza.
Zwino ri vhidza Iwe, Mulanguli muhulu We a ṅwala Ipfi, Ane
a Ḽi ṱuṱuwedza, We a Ḽi ṋetshedza muporofita Daniele. Huno
ri rabela uri U rumele ṱhuṱhuwedzo ano matsheloni, kha ano
maḓuvha a u fhedza, vhunga O amba uri Bugu i ḓo tibwa u swika
tshino tshifhinga, uri U ḓo vula u pfesesa hashu. Huno ngavhe hu
tshi vha na lutendo lutete lwo zwalwahombiluni dzashu lune lwa
ḓo tendela iḽo Ipfi ḽi tshi fara na Vhutshilo, huno lwa bveledza
miri ya u luga matshiloni ashu, zwe Ḽa ḓivhudza u ita. Lutendo
lwashu kha Mudzimu, ngavhe lu tshi tsireledza izwo u itela riṋe
ano matsheloni. Ngauri ri lindela nga u ḓinyadza zwino, huno ri
tshi ḓikumedza kha Iwe, ngaDzina ḽa YesuKristo. Amen.
30 Zwino, ri livhuwa nga ano matsheloni, nga tshikhala tsha
vhuḓi hafhu tsha u vula ano masiaṱari a Ipfi ḽa u ya nga Hu Sa
Fheli ḽa Mudzimu.
31 Zwino, mbuno ya uri ndi ḓivhudze u lingedza u ṱalutshedza
hezwi, ndi ngauri ri khou fhira kha Bugu ya Nzumbululo, huno
ri kha ḓi tou bva u swika kha zwikhathi zwa tshivhidzo zwa
sumbe. Huno, zwenezwo, magumoni a ndima ya 3 ya Bugu ya
Nzumbululo, Tshivhidzo tsho ṱuswa kha ḽifhasi, tsha ya nṱha
ngei Vhugalani. Huno ndi khou lingedza, ngambilu yanga yoṱhe,
u ḓisa hezwi kha vhathu, vhane vha khou lavhelela tshiṅwe
tshithu tshi tshi itea, tshine vha tshi vhona tsho ṅwaliwa kha
Bugu ya Nzumbululo, musi zwi so ngo livhiswa kha tshikhathi
tsha tshivhidzo. Huno ri tsini na vhufhelo u fhira zwine na
elekanya.
32 Masiku a si gathi o fhiraho Billy, wanga…Kana, mazwale
wanga, zwavhuḓi-vhuḓi, o mmbidza, vhukati ha vhusiku, huno

a ri hu na muthu a vhidzwaho Andy Herman, ane a vha muzwala
wanga, o eḓela, u khou fa sibadela. Nda ya u mu vhona. Vho
mu dzidzivhadza nga maanḓa, nda…nga maanḓa, lune a eḓela,
huno ndi si kone u amba nae. Matsheloni a no tevhela…Nda
humbela Mudzimu uri vha mu tendele a tshile u swika ndi tshi
kona. Andy ndi muthu a sa dini, fhedzi o vha a tshi tou vha a si
Mukriste. Hamalume; ndimuzwala, omalamuzwalawanga.

Huno musi Makhadzi Ade a tshi mmbudza, o ima henefho,
o ri, “Billy, heyi miṅwaha yoṱhe ya fumalo ya vhutshilo hawe,
ho ngo shumela Mudzimu. Fhedzi,” a ri, “vhege dzi si gathi dzo
fhiraho o vha o dzula nḓuni…” A, wa miṅwaha ya fumalo,
zwo tou ralo, a si kanzhi a tshi ita mishumo yo ḓoweleyaho.
Fhedzi o ri…

Omu vhidza huno a ri, “Ade, u ya ḓivha uri mini? Kristo o ḓa
phanḓa hanga hafha, miniti i si gathi yo fhiraho.”

A mu lavhelesa, a ri, “Andy, u—u…Thaidzo ndi mini?”
A ri…

A ri, “Hai. O ima henefha phanḓa hanga, huno A amba
tshiṅwe tshithu.”

A ri, “O ri mini?”
“Zwo no vha tsini u fhira zwine wa humbula.”

33 Vhege dzi si gathi dzo fhiraho u bva khe zwenezwo, vhege
mbili kana tharu, a oma miraḓo nahone a eḓela o holefhala ngei
sibadela, a tshi khou fa. Nda ri, “Makhadzi Ade, ḓishone nga u sa
mmbidza kana u vhidza muṅwe muthu, uri a lugise mbilu yawe
u itela ino awara ine ro swika khayo.”
34 Ndo humbela Murena, matsheloni a no tevhela, musi ndi…
O vha a sa koni u amba, huno ndo sokou mu vhudzisa. Nda
ri, “Naa u ya kona u mpfa, Malume Andy?” Huno o—o vha a
tshi kona u tendisa ṱhoho yawe zwiṱuku na u tshimbidza ṱhaha
dzawe. Ndamu rabelela, nda ita uri a bule zwivhi zwawe phanḓa
ha Mudzimu. Ndo vha ndi tshi khou ṱoḓa u mu lovhedza, huno
Makhadzi Ade o vha a tshi khou ṱoḓa u lovhedzwa.
35 Huno nda tsa na holo, uri ndi vhone mufumakadzi muṱuku
a dzulaho henefho tsini, huno vho vha vha tshi khou ya u mu
rumela kha sibadela tshamuhumbulo, hunoMurena vhamu itela
zwithu zwihulu, o vhuya hayani.

Zwenezwo, nḓilani ya u gonya, nda ṱangana na khaladzi wa
mukhaḽadi, huno a ri, “A si iweMukomana Branham?”

Nda ri, “Ndi nṋe.”
A ri, “U ya nnyelelwa? Ndi nṋe Vhomme-Drye.”

36 Huno nda ri, “Ee, ndi a tenda ndi a ralo. Pete Drye na avho.”
Nda ri, “Ee, ndi—ndi a u elelwa.” A lavhelesa lufherani, huno
musi ri tshi ralo…Nda ḓivhudzisa uri ndi ngani o ralo. Huno,
henefho, Malume Andy o vha o no vuwa mmbeteni, huno o dzula

nṱha henefho, a tshi tambisa zwanḓa zwawe na zwishasha sa
muṅwe na muṅwe, a tshi khou lingedza u bvisa izwo, zwithu
zwa mmbete, uri a kone u bva henefho huno a ṱuwe. Zwino
vha khou ḓa u lovhedzwa nga Dzina ḽa Murena Yesu, ene na
mufumakadzi wawe.
37 Ngauralo, fhedzi izwo ndo zwi ambela mini, zwo no vha tsini
u fhira zwine ra elekanya. Huno ndi a tenda uri hedzi Vhege Dza
Fusumbe Dza Daniele dzi ḓo ita uri ri pfesese.
38 Zwino, vhunzhi ha vharathu vhashu vha Pentekostaḽa, sa
zwe nda amba a si kale kha theiphi, uri vha hanedzana na
Hezwi. Vha khou lavhelesana na zwihulu, tshiṅwe tshithu tsha
maanḓa uri tshi iteye. Huno, vharathu vhanga, arali na nga
thetshelesa zwa vhuḓi, huno ni si…na thetshelesa, ni ḓo wana
uri hetsho tshihulu, tshithu tsha maanḓa tsho no fhira. Yesu o
lugela u vhuya.
39 Tshivhidzo tshi ṱuwa kha ndima ya vhu 3 ya Nzumbululo.
A hu na tsho ambiwaho henefho nga ha tshiṅwe tshithu, fhedzi
tshithu tsha u fhedza ho vha hu murumiwa wa u fhedza wa
tshikhathi. Zwenezwo, ri shuma na Vhayuda u swika a tshi
vhuya hafhu naMuselwa, kha ndima ya vhu 19. U bva kha ndima
ya vhu 6 u swika kha ya vhu 19 ndi Vhayuda fhedzi.

Ndi zwine nda khou ṱoḓa u swikisa kha murathu wanga wa
vhuḓi hafha kha haya Mapfundo, Mukomana Wood, we a vha
a Ṱhanzi ya Yehova yo khetheyaho, ene na muṱa wawe woṱhe,
fhano nga ano matsheloni, uri havho “vha zwigidi zwa ḓana
fuiṋa-iṋa” vho vha vha so ngo ralo, a vha na vhukwamani na
Vhannḓa. Ndi Vhayuda. Ni a vhona? Huno a si Muvhili wa
tshiphiri wa Kristo kha ḽifhasi ṋamusi.

Muselwa ndi hoyo Muvhili wa tshiphiri. Nga Muya
Mukhethwa ro lovhedzwa khaMuvhili wa tshiphiri.
40 Zwino, ri a zwi ḓivha uri kha Bugu ya Daniele hafha, he ra
vhala hone, ri ḓo tou dovha ra vhala hafhu ngauri ndi Ipfi Ḽawe.
Kha ndima ya vhu 9 ya Daniele, ndimana ya 24.

Vhege dza fusumbe dzo vhetshelwa vhathu vhau na
ḓorobo yau khethwa, uri hu fhedzwe vhutshinyi,…u
ḓisa magumo a tshivhi, na u pfumelela vhuvhi, na u ḓisa
u luga ha lini na lini, na u pfuṋela bono na vhuporofita,
na u ḓolisa Hukhethwa-khethwa.
Ndimana ya 25, “Huno zwino-ha ḓivha nahone u pfesese,

uri u bva…” Zwino, hezwo ndi zwe ra vha ri tshi khou amba
ngazwo, uri ra fhedza nga zwenezwo vhusiku ha Swondaha yo
fhiraho, “u ḓolisa Hukhethwa-khethwa.” Ri thoma henefha ano
matsheloni, kha ndimana ya 25. “Huno-ha…”

Ḓivha-ha nahone u pfesese, uri u bva kha u ṋewa ha
ndaela ya u vhuyedzedza na u fhaṱa-hafhu Yerusaḽema
(heyo ndi “ḓorobo yau khethwa,” ni a vhona) u swika…

Mesia Mukololo u ḓo fhedza vhege dza sumbe, na
tshipiḓa na vhege mbili: huno tshiṱaraṱa tshi ḓo fhaṱiwa
hafhu, na mbondo, na nga zwifhinga zwa khakhathi.

Huno ho no fhela tshipiḓa na vhege mbili Mesia u ḓo
tumulwa, fhedzi hu si u itela ene muṋe: huno vhathu
vha muvhusi vhane vha ḓo ḓa vha ḓo tshinyadza ḓorobo
na muḓi; huno mafhelelo azwo a ḓo vha nga muḓalo
muhulu, huno zwi ṱungufhadzaho zwo vhetshelwa u
swika magumoni a nndwa.

“Huno…” Zwino, elelwani, hayo ndi magumo a nndwa. Ri
nazwo kha ḓaba hafha. “Huno,” zwino ri khou thoma zwiṅwe
zwithu zwiswa.

Huno u ḓo vhofha mulanga na vhanzhi lwa vhege
nthihi: huno vhukati ha vhege u ḓo imisa u ṋekedzwa
ha zwiṱhavhelo na nduvho, huno hu u itela u anḓadza
zwiṋengisaho a zwi ita uri zwi ṱungufhadze, na u swika
vhufheloni, (hezwo ndi, zwoṱhe), huno uho u kumedzwa
hu ḓo itea u swika vhufheloni.

41 Oo, ngudo-ḓe nandi! Ndo amba na mufumakadzi wanga
ḽiṅwe ḓuvha, “Ndi a ḓivhudzisa arali vhathu vha khou zwi pfa
zwavhukuma.” Zwino, ndi khou ṱoḓa ni tshi zwi pfa. Ni so ngo
ralo…Arali na, ri khou tea u dzula henefha ḓuvha ḽoṱhe, u
sokou dzula. Zwino, ri—ri—ri khou ṱoḓa u zwi pfa. Ni a vhona?
Ri—ri khou ṱoḓa u ḓivha uri ndi Ngoho. Huno, inwi, arali na nga
tou zwi vhona fhedzi! Huno ndi ḓo humbela, khaṅwe…
42 Huno zwenezwo, nga murahu, ndi khou ya u ṱutshela tshati
yo ṋembelela hafha, huno ni—ni nga zwi ola henefha, u ya nga
murahu. Ni nga dzhena ngomu hafha anomasiari, nga tshifhinga
tshiṅwe a tshiṅwe tshine na ṱoḓa u ralo, huno na ola tshati na
zwiṅwe. Ndi ḓo ni thusa uri ni pfesese. Ndi ngazwo ndo i vheya
hafho, uri ni kone u i pfesesa.
43 Zwino, nga ri humbule zwiṱukunyana uri ri kone u wana
mutheo. Zwino ho vha hu na…Daniele o vha a na ndavha
na vhathu vhawe, ngauri o vhala Yeremia muporofita, huno a
pfesesa uri Yeremia o amba uri vha ḓo vha vhuthubwani lwa
miṅwaha ya fusumbe. Huno zwenezwo, a zwi vhona uri vho no
fhedza miṅwaha ya furathi-malo vhe vhuthubwani, huno a zwi
ḓivha uri tshifhinga tsho vha tshi tsini. Ngauralo a vhetshela
thungo mishumo yawe, a gwadama fhasi, sa zwe zwa vha zwo
ralo, mirunzi ya mishumo yoṱhe ya ḓuvha. A livhisa tshifhaṱuwo
tshawe kha Mudzimu, a ambara madzanganda na miḽora, huno
a dzhena kha u ḓidzima na u rabela, uri a pfesese uri itsho
tshifhinga tshi ḓo vha lini. Zwenezwo ri wana hezwi, sa vhunga
ndo amba u rangani…

[Mukomana Branham u amba na muṅwe muthu kha
puḽatifomo—Mudz.] Ni nga rembulusa itsho, u ya kha iyo nḓila,

zwiṱukunyana. Yone fene, i khou tou zwi itesa. I nnyita uri ndi
vhe na duda. Zwenezwo…Ndi a livhuwa, murathu.
44 Zwino, ri wana uri, Daniele, o vha a tshi khou ṱoḓa haya
mafhungo u itela vhathu vhawe. Ndi elekanya, arali Daniele,
a tshi khou vhala vhaporofita vho ḓaho phanḓa hawe, huno a
vha na uhu u pfesesa, uri o vha a tsini na vhufhelo, huno a
ṱoḓa Mudzimu, uri a wane uri vhufhelo ho vha hu tsini hani;
zwenezwo ndi elekanya uri ro itwa vho lugaho, nga u vhona
uri ri magumoni a nḓila zwino, a ambara madzanganda na
miḽora, fhedzi laṱani zwithu zwa shango, na ndavha dza vhuno
vhutshilo; huno ni ṱoḓe Mudzimu, uri ni wane ḓuvha ḽa ṅwaha
ḽine ra vha khaḽo, ngauri ri a zwi vhona uri ri vhufheloni, huno
uri Tshivhidzo tshi ḓidzime na u rabela na u lugela. Ndi ngazwo
ndo konḓelela u zwi ita zwanga…Ndi sa ḓivhi uri izwi zwi
ṱalutshedzwa hani, ngauri ndo zwi fhira tshifhinga tshoṱhe, huno
nda ri, “Hedzo vhege dza fusumbe dza Daniele,” ngauri ndo vha
ndi sa dzi pfesesi. Huno ndi ngazwo ndo zwi ita zwanga zwino,
u lingedza u dzi ṱalutshedza. Huno ndi a tenda, nga thuso ya
Murena, ndi nga zwi ita nga tshilidzi Tshawe, u dzi ḓisa hune, u
ni sumbedza uri ri tsini hani na u Vhuya haMurena.
45 Zwino, Daniele o vha a kha miṅwaha mivhili. Zwenezwo
ri wana uri, hezwo, musi a kha thabelo, Muruṅwa, Gabrieḽe, a
gidimela khae; huno a si mu ṱalutshedze fhedzi uri ndi lini hune
vhathu vhawe vha khou bva vhuthubwani, fhedzi, hafhu-vho,
zwoṱhe zwe zwa vha zwo vhetshelwa vhathu vhawe, zwoṱhe zwe
zwa vha zwi tshe zwo sala kha vhathu vhawe. A ri, “Hu na vhege
dza fusumbe dzo salelaho Vhayuda.”
46 Zwenezwo, ri wana uri, O vha a na ndivho dza rathi. Huno
iṅwe yadzo, ho vha hu u fhedza vhutshinyi; na—na u ḓisa
magumo a tshivhi; u pfumelela vhuvhi; u ḓisa u luga ha lini na
lini; u pfuṋela bono na tshiporofito; na u ḓolisa Hukhethwa-
khethwa.
47 Huno ro dzhia, matsheloni a Swondaha yo fhiraho, Daniele
kha nyimele yawe fhasi henefho, a tshi khou rabela. Madekwana
a Swondaha yo fhiraho, ri tshi ṋeya Maṅwalo, uri vhathu vha
a vhale musi vha tshi swika hayani. Naa no a vhala? Naa no a
takalela? Ndi zwa vhuḓi!
48 Zwino, ndivho dza rathi. Huno ri wanulusa uri, kha
heyi ndivho ya vhurathi, “u ḓolisa Hukhethwa-khethwa,” ri
wanulusa u ri “Hukhethwa-khethwa” hu dzulela u fanyisa
Tshivhidzo, Theberenakeḽe. Huno tshithu tsha u fhedzisa tshe
tsha vha tshi tshi khou tea u itwa, ho vha u ḓolisa Hukhethwa-
khethwa, heyo ndi Theberenakeḽe ya Ṅwahagidi ine A ḓo dzula
khayo nga Ṅwahagidi, ine ra ḓo dzula khayo.
49 Zwino, ṋamusi, zwino ri khou swika, “Vhege dza fusumbe
ndi mini?” Huno hetshi ndi tshipiḓa tsha ndeme, vhege dza
fusumbe.

50 Zwino, ri a zwi ḓivha uri Maṅwalo ha zwifhi. A tea u
vha Ngoho. Huno arali uno Muruṅwa Gabrieḽe o ḓa nahone a
vhudza Daniele uri hu na vhege dza fusumbe fhedzi dzo salelaho
Vhayuda…Zwino, ri ḓo dzhia izwo kha maḓuvha a rathi…
kana maḓuvha a sumbe a vhege. Fhedzi, kha tshiporofito zwi
dzulela u ṋeiwa nga tshifanyiso.
51 Huno zwo ralo, a zwi timatimisi uri u tsa na tshikhathi, ho
no vha na maḓana na maḓana a vhathu, matshudeni, vhathu vha
konaho, vha tshi lingedza u ṱalutshedza uri vhege dza fusumbe
ndi mini. Huno ndo no vhala vhunzhi ha zwine vha amba
ngadzo. Huno ndi livhuwa zwihulu Vho. Smith, vha tshivhidzo
tsha Adventisi, nga mbonele dzavho. Ndi livhuwa zwihulu nga
Dokotela Larkin, nga mbonele dzavho. Ndi livhuwa zwihulu nga
haya matshudeni mahulu oṱhe, nga mbonele dzavho kha hezwi.
Huno nga u dzi vhala, zwo mmbonetshela nga maanḓa, uri ndi
wane fhethu hu vhonalaho zwone. Fhedzi u wana mbonele ine
ndo—ndo elekanya uri ndi a takalela u i ṱalutshedza, ndo sedza
kha ensikilopedia, ya “tshifhinga,” u wana uri “tshifhinga” zwi
amba mini.
52 Huno ri wanulusa hafha, ri na “tshifhinga, tshifhinga, na
u khethekanyea ha tshifhinga.” Tshifhinga ndi mini? Vhege ndi
mini? Zwino, hezwo zwo no fhedza ya zwigidi zwiraru, miṅwaha
ya maḓana maṋa na ya furaru yo fhiraho, u bva tshe hezwi zwa
vha hone, u bva tshe Mudzimu a thoma u shuma na Vhayuda;
minzhi, miṅwaha minzhi yo fhiraho. Daniele o vha a kha B.C.,
huno hetsho tshfhinga ho vha hu B.C. 538, miṅwaha ya 538
phanḓa ha musi Kristo a tshi ḓa, musi a tshi amba hezwi sa
“tshifhinga, tshifhinga, na u khethekanyea ha tshifhinga.”Huno,
vhege dza fusumbe, lavhelesani uri vhege dza fusumbe dzi ḓo
mu isa gai. Nga mini, o vha a kha ḓi vha Babele, kha vhege
dza fusumbe, huno fhedzi Mudzimu vho mu vhudza uri ndi
tshenetsho tshifhinga fhedzi tshe tsha vhetshelwa vhathu.
53 Zwino, tshivhidzo tshanga hafha tshi a zwi ḓivha uri kha
miṅwaha yoṱhe tshe nda ni vhudza, “Arali ni tshi khou ṱoḓa u
ḓivha uri ndi ḓuvha-ḓe ḽa vhege, lavhelesani khaḽenda. Fhedzi
arali ni tshi khou ṱoḓa u ḓivha tshifhinga tshine ra khou
tshila khatsho, lavhelesani Vhayuda.” Ndi yeneyo watshi fhedzi.
Mudzimu ho ngo vheya—ho ngo vheya zwiṅwe zwifhinga a tshi
itela Vhannḓa; ho vha hu si na tshiṅwe tshikhala tsha tshifhinga.
Huno ndi henefho hune nda elekanya uri vhaṅwali vhanzhi
vhahulwane vha a zwi ṱanganyisa, huno vha tshi lingedza u dzhia
hezwo sa zwa Vhayuda na Vhannḓa, ngauri O ri, “Vhathu vhau.”
Fhedzi O vha a tshi khou amba na Daniele, hu si Tshivhidzo;
vhathu vha Daniele, Muyuda. Arali O vha a tshi khou amba na
Tshivhidzo, ni nga si zwi ise fhethu; ni—ni murahu nga maanḓa,
na phanḓa ha u ḓa ha Kristo. Zwi nga si tshimbilelane na kha
dzivhege dzawo dza tshiporofito dzine na ṱoḓa u zwi vheya
khadzo. Zwo dzula zwi so ngo tendelana kale. Fhedzi O vha a

tshi khou amba na Vhayuda, ngauralo Muyuda ndi watshi ya
Mudzimu.
54 Ni a kona u elelwa fhano, a si kale, musi Mukomana
Arganbright, wa ngei California, tshanḓa tsha phuresidente
wa Khuvhangano ya Vhanna vha Vhubindudzi vha Mafhungo
maḓifha o Fhelelaho ha Tshaka dzoṱhe, o ḓa nḓuni yanga huno
a ḓa na—na theiphi; nahone hu si theiphi, fhedzi ḽone—ḽone
ḽitambwa, ḽe vha…ḽa Miniti Miraru U Swika Vhusiku-kati.
Ḽe ḽa ganḓiswa kha ṱhoḓuluso dza tshisaintsi. Musi ndi tshi
vhona avho Vhayuda vha tshi humela murahu, murahu ngei
Yerusaḽema, ndo ḓa fhasi hafha theberenakeḽeni, huno nda ri,
“Ndi pfa unga ndo vha na iṅwe tshandukiso.” Vhunzhi ha
vhoinwi izwo ni a zwi elelwa. Nda ri, “U vhona avho Vhayuda
vha tshi humela murahu!”

Yesu o ri, kha Mateo ndima ya 24, “Musi ni tshi vhona
muhuyu u tshi ṱuma lurere.” Ni a ḓivha zwine na tea u lavhelesa,
ni a vhona, Vhayuda vha khou humela murahu!
55 Zwino, ndi na maṅwe maambiwa o ṅwaliwaho hafha. Ndi
ḓo takalela u dzhena khao. Zwino, zwino, ndi ḓo—ndi ḓo dzhia
tshifhinga tshilapfu, uri ni kone u a ṅwala fhasi. Zwino, hezwi
zwoṱhe zwi itea, hezwi…Zwino ri…Kha tshifhinga tshine ra
khou tshila khatsho zwino, hezwi zwoṱhe zwi itea kha…Ndi
Vhayuda; a zwi kwamani na Tshivhidzo, na luthihi. Tshini na
tshini u bva kha Nzumbululo ndima ya 3, u tsa kha ya 19, a zwi
kwamani na Tshivhidzo. Ni nga si ite uri zwi vhe zwone. Zwi tou
vha zwi si ho henefho.
56 Zwino ndi khou ṱoḓa u ṱalutshedza uri izwi ndo zwi wana
hani. Zwino, kha ḓaba, vhunzhi ha vhoinwi ni ḓo zwi vhona
uri ndo zwi ola, zwifhinga zwi na magemo, uri zwo ḓa hani
tshikhalani, uri muṅwe na muṅwe a kone u pfesesa. Ni nga
ralo…Ni nga si zwi vhone ni ngeyo murahu, ndi a kholwa,
zwo ṅwaliwa nga muṅwalo muṱuku. Huno uyo ndi muṅwalo wa
Becky. Ndo elekanya…Huno, tshifanyiso, ndi na tsho ṋaṋaho
u fhira itsho. Fhedzi, Becky ndi ene o olaho itsho, tshifanyiso
tsha muḽoro wa Nebukadinetsara. Huno ndi elekanya uri tshi
vhonala sa musidzana nga maanḓa, Becky, u fhira kha u vhonala
sa munna. Fhedzi, zwo ḓiralo, tshi ḓo—tshi ḓo fhirisa mafhungo,
zwine ra khou ṱoḓa.
57 Zwino, arali ra vhala kha Bivhili uri hu na vhege dza
fusumbe dzo vhetshelwaho vhathu, zwino, dzone…a zwi
kwamani na Tshivhidzo. Vhege dza fusumbe a dzi kwamani na
Tshivhidzo. Arali na nga dzhiela nzhele hafha, kha tshati, ndi na
tshikhathi tsha tshivhidzo vhukati ha hedzo vhege dza fusumbe.
58 Ri nazwo hafha.Muṅwemurathu fhasi ngei Georgia o ri olela
zwone hafha, vhunga ro amba nga zwikhathi zwa tshivhidzo.
Huno ri na vhuṱanzi uri ri a kona u pfesesa zwine hezwi zwa
amba zwone. Hezwi zwitshena kha tshivhidzo hafha, uri zwi

amba zwoṱhe zwa vhuapostola. Huno zwenezwo kha tshikhathi
tsha vhuvhili tsha tshivhidzo, vho vha na pfunzo ya Nikoḽatini,
kana, vho vha na mishumo ya Nikoḽatini; yo vha i sa athu u
vha pfunzo. Tshikhathi tsha vhuraru tsha tshivhidzo, ya vha
pfunzo. Huno kha tshikhathi tsha vhuṋa tsha tshivhidzo, ya itwa
dzangano, huno zwa vha mupapa wa Roma. Huno kha tsha—
kha tshikhathi tsha vhuṋa tsha tshivhidzo, izwo zwo vha zwi
zwikhathi zwa swiswi.

Ni dzhiele nzhele, maswiswi oṱhe kha hezwi a sumbedza
Nikoḽatinisimu, kana Vhuroma. Tshipiḓa tshitshena tshi fanyisa
Muya Mukhethwa, Tshivhidzo. Huno, vhunga tsho thoma nga
tshifhinga tsha Paulo Mukhethwa, Tshivhidzo tshoṱhe tsha
vhuapostola tsha ḓadzwa nga Muya Mukhethwa. Zwenezwo
vhamaimo vha thoma u dzhena nga ngomu. Zwenezwo vha
fhedzisela vho vha miraḓo nahone vha ita tshivhidzo tshiswa
tsho fhelelaho u bva khazwo. Huno tshivhidzo tshiṱuku tsha
fhisiwa, na u kanḓiwa nga matombo, na u kumedzwa ndau, na
zwiṅwe zwoṱhe.
59 Khambuyedzedzo ha bvelela Luther, tshi penyahonyana, ni a
vhona.Maḓuvhani aWesley, vha ḓa na u penyanyana. Fhedzi kha
tshikhathi tsha tshivhidzo tsha u fhedza hafha, tshikhathi tsha
tshivhidzo tsha Nikoḽatini, hetsho ndi tshikhathi tshine ro…Hu
si Nikoḽatini, fhedzi Laodekia, hetsho ndi tshikhathi tshine ra
tshila khatsho. Ni dzhiele nzhele, a hu na Tshedza tshinzhi.
60 Muṅwe muthu, musi vha tshi vhona u olwa hatsho nṱha
hafho, vha ri, “Ḓishone,MukomanaBranham!Ḽino ḓuvha ḽihulu
ḽa u vhonetshela!”

Nda ri, “Ndi ḓo humbula ngazwo, musi zwi tshi vheiwa
fhasi…” [Mukomana Branham u a ima—Mudz.] “Hezwo a zwi
ḓisi vhulamukanyi; musi ni tshi wana mbilu ya vhukuma ya
ngoho, no bebwa hafhu nga Muya.” Elelwani, hetshi tsho vha
tshikhathi tsha tshivhidzo hune Kristo a bviswa kha Tshivhidzo
Tshawe Ene muṋe, vhoṱhe. Ri na u ḓibula huhulu, fhedzi naa ri
na ndaulo, ndi zwine ra khou amba ngazwo. Naa Kristo ngoho u
kha tshivhidzo? Zwi kha vhaṱuku ngamaanḓa.
61 Zwino, zwino kha ri tolole vhege dza fusumbe dza Daniele.
Zwino ndi nga dovholola hafhu; mushumeli wa Mafhungo
maḓifha, arali na hanedza hezwi, zwo luga. Vho khethekanywa
nga zwifhinga zwi raru, vhunga ri tshi zwi wana kha Daniele
9. Zwifhinga zwiraru. Tsha u thoma, tshifhinga tsha vhege dza
sumbe; zwenezwo ha ḓa tshipiḓa nambili, zwine ndi dza furathi-
mbili; huno zwenezwo ha ḓa vhege nthihi. Zwo khethekanywa
nga zwikhathi zwiraru.
62 Zwino, ndi khou ta u zwi khethekanya hafha kha ḓaba.
Tshikhathi tsha u thoma; tshifhinga tsha vhuvhili; nahone nga
u pfesesa hanga, nga Mafhungo maḓifha, nga MuyaMukhethwa,
uri, vhufhelo,Mudzimu u humelamurahu kha Vhayuda.

63 Zwino, ri a ḓivha, nga Mafhungo maḓifha oṱhe, o funzwaho
nga Paulo, na vhaṅwe, uri Mudzimu u ḓo vhuyelela kha
Vhayuda. Zwo luga, zwenezwo, arali A tshi khou ya u vhuyelela
kha Vhayuda, ri nga zwi humisela hani murahu kha tshifhinga
tsha Daniele? Ri tea u zwi livhanya na tshikhathi tsha u fhedza.
Huno ndi nga murahu ha musi Tshivhidzo tsha Vhannḓa tsho
ṱuwa, ngauri u shuma na Isiraele sa lushaka, riṋe sa vhathu
vhone vhaṋe.
64 Zwino, ndi na maṅwe maṅwalwa hafha ane nda khou tama
u ni vhalela onemusi ri tshi khou bvela phanḓa. Zwino:

…u ṋetshedzwa ha mulayo wa u fhaṱulula
Yerusaḽema…
Zwine, zwo itea nga dzi 14 dza Ṱhafamuwe. Arali muṅwe

wa vhoinwi a tshi khou ṱoḓa u zwi ṅwala fhasi, kha Vhahevheru
ni ḓo wana uri u vhidzwa u ri N-i-s-a-n, Nisan, zwine zwa
amba “Ṱhafamuwe.” Hezwi zwo ṋetshedzwa nga ḓuvha ḽa dzi
14 ḽa Ṱhafamuwe, B.C. 445, ndaela yo ṋetshedzwa ya u fhaṱa, u
fhaṱulula thembele. Ni a zwi pfesesa, vhunga vhoinwi vhathu no
vhala Maṅwalo. U swika i tshi fhedziwa, zwo dzhia miṅwaha ya
fuiṋa-ṱahe u fhedza thembele na ḓorobo, u zwi fhaṱulula. Huno
vhunga Bivhili yo amba hafha, Daniele a tshi khou amba, kana
Muruṅwa kha Daniele, u ri:

…dzonembondo, huno dzi ḓo fhaṱiwa nga zwifhinga
zwa khakhathi.
Huno vhanzhi vhashu ri a zwi elelwa, musi i tshi fhaṱiwa,

vho vha vho fara tshidina nga tshiṅwe tshanḓa na banga nga
tshiṅwe, vha tshi lavhelesa swina. “Huno i ḓo fhaṱiwa nga
zwifhinga zwa khakhathi.”
65 Ngauralo, ndi hafha hune ra wana hezwo, ndi tshi wana
maḓuvha anga. Zwino, ri na mbili, khaḽenda tharu dzo
fhambanaho. Ri humela murahu kha khaḽenda ya kale ya
vhaḓivhi vha ṋaledzi, huno ri wana uri kha khaḽenda ya Julian
hu na maḓuvha a maḓana mararu, na a furathi-ṱhanu na kota
kha ṅwaha. Vho rea izwo nga u fhira ha Sardis na ṋaledzi
dzo fhambanaho, na zwiṅwe zwinzhi. Vho zwi rea. Zwino ri
wana, kha khaḽenda ya Roma ine ra khou tshila ngayo zwino, hu
na maḓuvha a maḓana mararu na a furathi-ṱhanu kha ṅwaha,
nga khaḽenda. Fhedzi kha ya Tshikriste, kana khaḽenda ya
vhuporofita, ri wana uri hu na maḓuvha a maḓana mararu na
a furathi kha ṅwaha. Zwino, ni nga ḓivhudzisa uri izwi zwo
ḓa hani.
66 Zwino, hezwi ndi kona u zwi amba sa nṋe muṋe ndi tshi
khou amba. Ndi a tenda uri murahu ngei musi tshinyadzo ya
muḓalo i sa athu u itea, murahu maḓuvhani a Yobo, na zwiṅwe
zwinzhi, uri vho tevhedza tshifhinga nga dziṋaledzi. Huno ri a
pfesesa, kana murahu itsho tshifhinga tshi sa athu u swika, uri
shango ḽo vha ḽo ima. Huno nga tshivhi tsha muthu, u laṱwa ha

shango, huno ḽa sudzuluwa nahone muḓalo wa ḓa, zwenezwo-
ha ri na gwada ḽihulu, na zwiṅwe, huno hoṱhe nṱha na nga fhasi
ha ḽifhasi ho ḓala gwada. Izwo ri a zwi ḓivha. Huno shango a ḽo
ngo tou ima. Ḽo dzula ḽo sudzuluwa. Hezwo zwo ḽi dzinginyisa
hune ṅwedzi na dziṋaledzi, he vha vha vha tshi khou lavhelesa
hone, huno zwa ḽi vheya nga nḓila i si yone. Kana—kana, ni nga
si tsha dovha na tevhedza tshifhinga ngazwo, ngauri ḽo dzula ḽo
kwambama, ḽo dzula ḽo sudzulutshela murahu. Ngauralo, ḽi nga
si swike kha idzo ṋaledzi nga tshifhinga tshi fanaho, ngauri ḽi—
ḽi nnḓa ha nzudzanyo ya idzo ṋaledzi. Ni a pfesesa? Ndi a tenda
uri zwo tou ralo.
67 Ḽo dzula ḽo ralo kha iyo nyimele. Huno hezwo zwi tou
sumbedza uri hetshi tshi tou vha tshikhathi tsha tshifhinga.
Naa a ni vhoni? Mudzimu ha na zwithu zwi re nnḓa ha
nzudzanyo. U khou tou zwi tendela zwa tshimbila nga u ralo lwa
tshifhinganyana. Huno ndi a tenda nga ngoho uri izwo zwithu
zwo itwa.

Huno kha ano maḓuvha a u fhedza ndi hune Mudzimu a
khou ya u dzumbulula hezwi zwiphiri kha Tshivhidzo. Ha athu
u vhuya a zwi ita. Huno mbuno ya uri A si zwi ite, ndi u ita
uri Tshivhidzo tshi dzule tsho lavhelesa na u rabela tshifhinga
tshoṱhe, tshi sa ḓivhi uri zwi ḓo bvelela lini. Fhedzi ni a elelwa,
kha Daniele 12, O ri, “Muṱali u ḓo pfesesa vhufheloni, kha ḽino
ḓuvha ḽa u fhedza.” Ni a vhona? Zwo ṋetshedzwa ene.
68 Muya wa vhuṱali u ḓa kha Tshivhidzo, u ḓivhisa Tshivhidzo,
nga nzumbululo ya Muya Mukhethwa, u tshi ḓisa Tshivhidzo
kha u dzumbulula ḓuvha ḽine ra khou tshila khaḽo. Gabrieḽe
muthihi o ḓa kha—kha Daniele, Muya Mukhethwa u ḓa kha
Tshivhidzo maḓuvhani a u fhedza, u dzumbulula zwihulu,
zwo dzivhafhalaho, zwithu zwa tshiphiri. Ni a pfesesa zwino?
[Tshivhidzo tshi ri, “Amen.”—Mudz.]
69 Zwino, hezwo zwi nga thudzela thungo ṅwaha wa vhaḓivhi
vha ṋaledzi kana ṅwaha wa Julian, khaḽenda, ni a vhona, ṅwaha
wa zwivhumbwa, ngauri shango ḽo sudzuluwa. Izwo roṱhe ri
a zwi ḓivha, u bva kha ngudo ya tshikoloni. Huno ḽi nnḓa ha
nzudzanyo, ngauralo dzo, idzo ṋaledzi, dzo kundelwa u fhira
kha mutalo wa ḽifhasi nga tshifhinga tshi fanaho. Ngauralo,
khaḽenda ya Roma yo khakheya, nayo-vho, ngauri ni nga si kone
u vhekanya ayo maḓuvha. Hu tou vha na zwithu zwinzhi zwine
ndi nga amba henefha. Zwine ra wanulusa, na nga mupo wone
uṋe, uri funza uri hu na maḓuvha a furaru fhedzi kha ṅwaha
muthihi.
70 Zwino, kha ri dzhie Nzumbululo hune ra khou tea u ya hone
hafha maḓuvhani a vhaporofita vhavhili. Bivhili yo ri, “Vha
porofita maḓuvha a tshigidi tshithihi na maḓana mavhili na
o fhungudzwaho.” Zwino, ni dzhia khaḽenda ya vhaḓivhi vha
ṋaledzi, i ḓo kundelwa ngazwo nga tshipiḓa tshihulu kha u

vha ṅwaha miraru na hafu. Huno ni dzhia khaḽenda ya Roma
ine ra vha nayo ṋamusi, i ḓo kundelwa ngazwo nga tshipiḓa
tshihulu. Fhedzi na dzhia khaḽenda ya tshiporofito, hu tou
vha na maḓuvha a tshigidi tshithihi na maḓana mavhili na o
fhungudzwaho, khamaḓuvha a furaru a ṅwedzi. Ni a vhona?
71 Ri na maḓuvha a furaru kha miṅwe miṅwedzi, furaru-nthihi
kha i no tevhela, fumbili-malo kha miṅwe. Ni a vhona, ro
khakha roṱhe. Fhedzi Mudzimu ha na u ṱanganana, nṱha na
fhasi, murahu na phanḓa. U zwi tshimbidza u fana. Ee, muṋe
wanga. Kokotolo u fana, maḓuvha a furaru kha ṅwedzi; hu si a
furaru-nthihi, zwenezwo ha ḓa a furaru, ha ḓa zwiṅwe-vho. Ni
a vhona? Fhedzi hezwo zwoṱhe zwo itwa kha ikhonomi khulu
ya Mudzimu, u itela uri Tshivhidzo tshi dzule tsho lavhelesa
na u rabela, tshi tshi khou lugela, itani uri nguvho dzaṋu dzi
ṱanzwe kha Malofha a Ngwana. Fhedzi, oo, maḓuvhani a u
fhedza, O fulufhedzisa! Uh-huh. Zwino ri a vhona hune ra khou
tshila hone. Zwino, elelwani, iyo ndivho, ndivho yo omaho, ndi
u ita hezwi.
72 Zwino, arali ho vha hu na a sumbe…Lavhelesani, hu
na maḓuvha a fuiṋa-ṱahe kokotolo…miṅwaha ya fuiṋa-ṱahe,
zwavhuḓi-vhuḓi, nga tshifhinga tsha u fhaṱwa ha thembele. Dza
sumbe, ndi vhege dza sumbe dza tshiporofito, vhege dza sumbe,
ngauri hu na vhege dza sumbe dzo vhetshelwaho thembele, u
fhaṱulwa ha thembele. Yo fhaṱiwa kokotolo nga miṅwaha ya
fuiṋa-ṱahe. Zwino ri na zwine tshifhinga tsha vhege tsha amba
zwone, ngauri arali Bivhili yo ri, Muruṅwa o ri, zwo dzhia vhege
dza sumbe u swika hu tshi fhaṱiwa thembele. Huno ha vha
miṅwaha ya fuiṋa-ṱahe kokotolo hu tshi khou fhaṱiwa thembele,
u bva nga—u bva nga dzi 14 dza Ṱhafamuwe u swika nga B.C. 5—
538. U swika thembele i tshi vhuyedzedzwa hafhu, zwiṱaraṱa zwa
vhuyedzedzwa, miṅwaha ya fuiṋa-ṱahe kokotolo. Ngauralo, ri
wanamini? Ri wanamini? Ngauri, arali vhege dza sumbe dzi tshi
amba miṅwaha ya fuiṋa-ṱahe, zwenezwo vhege nthihi i lingana
na miṅwaha ya sumbe. Huno sumbe nda i andisa kasumbe ndi
fuiṋa-ṱahe. Ndi zwenezwo kokotolo. Khezwo-ha.
73 Ngauralo zwino a hu na u humbulela khazwo. Zwino ri a
zwi ḓivha uri vhege iṅwe na iṅwe i amba miṅwaha ya sumbe.
No zwi wana? Kha ri zwi ambe roṱhe. [Mukomana Branham na
tshivhidzo vha amba khathihi—Mudz.] “Vhege nthihi i lingana
na miṅwaha ya sumbe.” Zwino ri a zwi ḓivha uri ro zwi wana.
Vhege nthihi i lingana namiṅwaha ya sumbe.
74 Hafha roṱhe ro dzudzanyea, vhege ya u thoma. [Mukomana
Branham u sumba kha tsumbedziso kha ḓaba ḽitswu—Mudz.]
Miṅwaha ya fuiṋa-ṱahe ya u fhaṱulula thembele. Zwino, hoyu
mutalo wa nṱha hafha u fanyisa lushaka lwa Vhayuda musi lu
tshi fhira. Hetshi tshi tou vha tshifhinga. Huno musi zwi tshi
rothela fhasi hafha, zwi rotha zwi tshi khou bva kha lushaka lwa

Vhayuda, u ḓa kha tshifhinga tsha Vhannḓa. Huno zwa humela
murahu hafhu nahone zwa gavha Isiraele, huno zwa ya phanḓa.
75 Zwino, a hu na tshifhinga tshe Vhannḓa vha vhetshelwa
tshone. Yo sokou ri, “Tshifhinga tsha Vhannḓa.” Huno ri
wanulusa, na Yesu ho ngo vha vhetshela tshifhinga. Ngauri ri
wana hafha, kha Luka 21:24, O ri, “Vha ḓo kandekanyela fhasi
mbondo dza Yerusaḽema u swika Vhannḓa…” I ri ni izwo ndi
zwi topole. Ndi khou zwi topola nga muhumbulo. I ri ni ndi zwi
vhale, ngauri zwi khou ya kha theiphi hafha, huno ri khou ṱoḓa
u vha na vhuṱanzi uri ri zwi ambe zwone. Zwo luga, arali ni tshi
khou ṱoḓa u vula na nṋe, kha Luka Mukhethwa 21:24. Ndo guda
izwi zwavhuḓi, u ya nga hune nda kona.

Huno vha ḓo wa nga vhuhali ha banga, nahone vha ḓo
thubiwa…

U khou amba nga mini? Vhayuda. Hezwo ho vha hu u
tshinyadzwa ha thembele, nga A.D. 70.

…huno vha ḓo thubiwa vha iswa vhuthubwani nga
dziṅwe dzitshaka:…

Zwino elelwani, a si ngei fhasi Babele fhedzi, a si ngei Roma
fhedzi, fhedzi kha “tshaka dzoṱhe.” Ndi henefho hune Vhayuda
vha vha hone ṋamusi, “tshaka dzoṱhe.”

…huno Yerusaḽema i ḓo zhakiwa nga Vhannḓa, u
swika tshifhinga tsha Vhannḓa tshi tshi vuledzeya.

76 Zwenezwo, hu na tshifhinga tsho vheiwaho, fhedzi a hu na
ane a ḓivha uri zwi ḓo itea lini. Ni a vhona? Ndi tshiphiri,
ni a vhona, tshifhinga tsha Vhannḓa. Fhedzi, Vhayuda…
Zwenezwo, a ri koni u amba tshifhinga nga zwine Tshivhidzo,
kana Tsho tsetsela murahu kana Tshi khou ya phanḓa, kana
zwine Tsha khou ita. Ni nga si ambe nga hezwo. Fhedzi,
lavhelesani Vhayuda, hu na tshifhinga tsha khaḽenda. Ni a zwi
vhona? Mudzimu o ralo u vha vhetshela ḓuvha kokotolo, awara,
na tshifhinga, fhedzi Ho ngo ralo kha Vhannḓa. O zwi ita kha
Vhayuda, ngauralo kha ri lavhelese Vhayuda, zwenezwo ri ḓo
vhona hune ra vha hone.
77 Zwino, zwino, vhege dza sumbe dzo vha dzi miṅwaha ya
fusumbe-ṱahe. Ro zwi bvisela khagala zwino, uri vhege nthihi
ndi—vhege nthihi ndi miṅwaha ya sumbe; vhege nthihi, ndi
miṅwaha ya sumbe.
78 Zwino ro vhudziwa, “U bva kha u ṋetshedzwa ha ndaela…”
Zwino, hafha ndi hune khakhathi ya ḓa hone. Zwino ro
vhudziwa:

…u bva kha u ṋetshedzwa ha ndaela ya u fhaṱulula
ḓorobo u itela Mesia (huno Mesia o vha a Kristo, zwo
tou ralo) zwi ḓo dzhia vhege dza sumbe, na furathi na
vhege mbili: (zwi tshi ita vhege dza furathi-ṱahe)…

Ni a vhona? Zwo luga. Huno sumbe ra i andisa lwa furathi-
ṱahe zwi ita miṅwaha ya maḓana maṋa na fumalo-raru. Zwino,
ni khou zwi wana? Arali ni tshi khou ṱoḓa ndi tshi zwi dovha
hafhu, ndi ḓo takalela u zwi ita.
79 Zwino ro vhudziwa, “U bva kha u ṋetshedzwa ha ndaela
ya u fhaṱulula ḓorobo, u itela Mesia, zwi ḓo dzhia dza sumbe,”
(dza sumbe, hedzo ndi dza u thoma—u thoma, hafha) “vhege
dza sumbe, na furathi na mbili,” zwi ita, dza furathi-mbili na
sumbe ndi furathi-ṱahe, vhege dza furathi-ṱahe. Sumbe ri tshi
i andisa lwa furathi-ṱahe zwi ḓo ita maḓana maṋa na miṅwaha
ya fumalo-raru. Ngauralo, u swika Mesia…Zwino ri khou ḓa
nṱha kha hetshi tshipiḓa hafha. U swika Mesia, hu tea u vha na
miṅwaha yamaḓanamaṋa na fumalo-raru, miṅwaha yamaḓana
maṋa na fumalo-raru.
80 Zwino, zwino, Yesu, Mesia, o dzhena kha ḓorobo ya
Yerusaḽema, o kunda, o namela mbongola tshena, nga Swondaha
ya Palm, nga dzi 2 dza Lambamai, A.D. 30. Yesu o dzhena nga
Swondaha ya Palm, A.D. 30. Huno zwino, zwino, u bva nga B.C.
445 u swika nga A.D. 30, ndi miṅwaha ya maḓana maṋa na ya
fusumbe-ṱhanu.
81 Fhedzi, vhunga ro no zwi vhona kale, uri vhege dza furathi-
ṱahe dzi ita miṅwaha ya maḓana maṋa na fumalo-raru. Zwino,
ndi hune khakhathi ya bvelela hone, henefho. Ni a vhona? Ri
tou vha na, nga u swaya Bivhili hafha, tshifhinga, miṅwaha ya
maḓanamaṋa na fusumbe-ṱhanu fhedzi. Huno, zwavhuḓi-vhuḓi,
ndi miṅwaha ya maḓana maṋa na fumalo-raru, phambano ya
miṅwaha ya malo.
82 Zwino, Mudzimu a nga si ite uri zwi kundelwe. Arali O amba
uri zwi ḓo ralomaḓuvhamanzhi, zwi vhamaḓuvhamanzhi. Arali
A ri zwo ḓala nga u rali, zwo ḓala nga u ralo. Ngauralo ri khou ya
u ita mini? Zwino, B.C. 475 u swika A.D. 30, ndi miṅwaha ya Julian
kana ya vhaḓivhi vha ṋaledzi, ine ya vha miṅwaha ya maḓana
mararu na furathi-ṱhanu na kota ya ḓuvha kha—kha muṅwe na
muṅwe. Fhedzi musi ri tshi fhungudza ayo maḓuvha u ya kha
khaḽenda yashu ya tshiporofito…
83 Zwino i ri ni ndi ime henefha lwa miniti fhedzi. Uri ni
kone u ḓivha hu si na u timatima, ndi nga si dzhie afho fhethu
huthihi fhedzi. Ndi nga zwi tshimbidza kha Maṅwalo huno nda
ni sumbedza uri maḓuvha a sumbe ndi ayo a sumbe, vhege nthihi
ndi—ndi miṅwaha ya sumbe, kha Bivhili. Ndo zwi ita hafha,
kha Nzumbululo ndima ya 13, kana ndima ya 11 na ndimana ya
vhu 13. Avho vhaporofita vha ḓo porofita miṅwaha ya tshigidi
tshithihi na maḓana mavhili na maḓuvha a furathi, zwine zwa
itea vhukati ha vhege ya u fhedza ya Vhayuda, zwenezwo vha
ḓo tumula nahone Amagedoni yo dzhena. Zwenezwo arali izwo
zwa ralo, khezwo hafhu, kokotolo maḓuvha a furaru kha ṅwedzi.
Ni a vhona? Zwenezwo, a—a si maḓuvha a furaru-nthihi na a

fumbili-malo, na zwiṅwe zwinzhi. Ndi maḓuvha a furaru kha
ṅwedzi kokotolo, tshifhinga tshoṱhe.

84 Khaḽenda yashu ya tshiporofito i ri ḓisa kha maḓana mararu
na maḓuvha a furathi, vhunga ro zwi shumisa zwino kha
Maṅwalo. Ri na ya maḓana maṋa na fumalo-ṱhanu kokotolo.
Khezwo henefho, ya maḓana maṋa na fumalo-raru. Hafha ri na
vhuṱanzi ha tshiporofito kokotolo, ngoho ya vhukuma. Ngauri, u
bva tshifhinga tsha u ṋetshedzwa ha u fhaṱiwa thembele, u swika
musi i tshi tshinyadzwa, musi vha tshi landula Kristo nahone
vha Mu vhulaha nga A.D. 33, musi Kristo a tshi vhulaiwa, ndi
miṅwaha yamaḓanamaṋa na fumalo-raru kokotolo.

Zwino, u bva kha u ṋetshedzwa ha ndaela ya u fhaṱulula
Yerusaḽema, ho vha ho vheiwa vhege dza sumbe, zwine zwa amba
miṅwaha ya fuiṋa-ṱahe. Hunomiṅwaha ya fuiṋa-ṱahe i tou tenda
kokotolo. Zwo luga, u bva kha u fhaṱululwa ha thembele u swika
kha Mesia, zwo dzhia miṅwaha ya maḓana maṋa na furaru-
malo. Ngauralo, maḓana maṋa na fura-…miṅwaha ya maḓana
maṋa na furaru-iṋa. Huno ya maḓana maṋa na furaru-iṋa
(tshifhinga), fuiṋa-ṱahe, zwi ita miṅwaha ya maḓana maṋa na
fumalo-raru kokotolo. Zwi tou tendelana kokotolo, nga ḓuvha
kokotolo, u bva ḓuvha na ḓuvha. Amen! Khezwo-ha.

85 “Mesia wa Mukololo u ḓo ḓa.” Ni a vhona? Sumbe ri
tshi i vhala lwa furathi-ṱahe ndi maḓana maṋa na fur-…
na—na miṅwaha ya fumalo-iṋa. Kokotolo, zwi tou tendelana
kokotolo. Ngauralo, zwenezwo, ri a ḓifha lwo fhelelaho, ri a
ḓivha kokotolo, uri Luṅwalo ndi lwone. Khezwi henefha. Fhedzi,
ni a vhona, hezwi zwoṱhe…

86 Musi Mudzimu a tshi vha na shango ḽa muḓalo nahone a
ḽi tshinyadza nga maḓi, huno a shandukisa datumu ya ṋaledzi;
huno zwenezwo a tendela Vharoma vha tshi dzhena ngomu huno
vha ita khaḽenda yavho, ine ya rwa i tshi fhira, na zwiṅwe
zwinzhi. Huno ndi a kholwa, uri, na kha ensikilopidia he nda
vha ndi tshi khou vhala hone.

87 Ni ri, nga iṅwe nḓila, Mukomana Kenny Collins, u ngomu
tshifhaṱoni ano matsheloni, Kenneth Collins? U ya zwi ḓivha uri
musi u tshi nthumela iḽa thulwi ya ensikilopedia? U ya elelwa
izwo? Wo nthumela nṱha hafho dzi tshi nga dzi sa ḓadza ṱiraka.
Nda elekanya, “A so ngo furiza a ngaho nṋe u ḓo itamini nga izwi
zwoṱhe?” Ni a ḓivha, Murena o vha a tshi khou ranga phanḓa,
Kenny. Ndi henefho he nda wana mafhungo, kha dzenedzo
ensikilopedia, “tshifhinga,” huno ndo vha ndi tshi khou vhala.
Huno Becky u dzi shumisa tshikoloni tshawe. Ndi nadzo kha
ngudo yanga, fhasi lufherani lwa pfamo afho. Huno ra tsela fhasi
afho nahone ra i dzhia, huno ra lavhelesa henefho, huno ra zwi
wana, kokotolo, kha dzikhaḽenda na tshifhinga tshe tsha vhuya
tsha vha hone. Ni a vhona? Ngauralo, ra zwi wana.

88 Khezwo henefho, kokotolo, miṅwaha ya maḓana maṋa
na fumalo-raru. U bva kha u ṋetshedzwa ha ndaela ya u
vhuyedzedza ha tshifhaṱo, u swika kha tshifhinga tsha Mukololo
Mesia musi a tshi landulwa, zwi ita miṅwaha ya maḓana maṋa
na fumalo-raru kokotolo, nga khaḽenda.
89 Zwino ni a vhona, ri khou shumisa heyi khaḽenda nthihi
hafha. Ngauri, arali Mudzimu o shumisa ino khaḽenda hafha,
zwenezwo U tea u i shumisa tshifhinga tshoṱhe kha Bivhili
nga u angaredza. Naa izwo ndi zwone? [Tshivhidzo tshi ri,
“Amen.”—Mudz.] Mudzimu ha shanduki. Ngauralo, arali vhege
dza sumbe ho vha hu miṅwaha ya fuiṋa-ṱahe, vhege dza sumbe
hafhu ndi miṅwaha ya fuiṋa-ṱahe. Vhege nthihi ndi miṅwaha
ya sumbe, ni a vhona, zwenezwo zwi ita uri zwi vhe zwo
khunyelelaho. Huno arali zwi tshi tendelana kokotolo afho, zwi
ḓo tendelana kokotolo hafhu. Amen! Oo, nṋe-nṋe! Hezwo zwi a
nṱuṱula. Oo, ndi—ndi a funa ndi a funa u ḓivha zwine nda khou
amba ngazwo. Ndi—ndi—ndi a zwi funa.

Ngauri, vhunga muswuhana wa kale o ri, fhasi ngei
Kentucky, kha nṋe, a ri, “Ndi a takalela u pfa muṅwe muthu a
tshi amba, ane a ḓivha zwine a khou amba ngazwo.”

Nda ri, “Ndi a ralo, na nṋe-vho.”
A ri, “Thaidzo kha vhoinwi vhareri ndi yeneyo, a ni ḓivhi

zwine na khou amba ngazwo.”
90 “Zwo luga,” nda ri, “Ndi livhuwa vhuḓipfi hau, fhedzi hu
na zwiṅwe zwithu zwine ra ḓivha zwine ra khou amba ngazwo.”
Uh-huh. Ndi zwone. Ndi a zwi ḓivha uri ndo bebwa hafhu. Ndi a
zwi ḓivha uri ndo fhira u bva lufuni u ya Vhutshiloni. Ndi a zwi
ḓivha uri hu naMudzimu, ngauri ndo ambaNae.

Ndo Mu pfa a tshi amba kha nṋe, nahone a amba na nṋe,
nahone a amba na vhaṅwe, nahone a mmbudza nga vhaṅwe.
Huno ndi a zwi ḓivha uri U Mudzimu. Ndi zwone. O vha wa
vhuḓi nga u tsa fhasi huno a ntendela nda dzhiiwa tshinepe Nae,
hune shango ḽa tshisaintsi ḽa kundelwa u zwi landula. Huno nda
vula kha Luṅwalo huno nda zwi vhona uri ndi zwa u vuledza
tshikhathi tsha tshino tshivhidzo kokotolo, kokotolo zwe zwa
itea, uri ndi ḓivhe uri ri fhano. Amen.
91 Zwino, ri nga vha ri so ngo funzea. Ri nga vha ri si vhathu vha
maimo, na zwithu zwi ngaho izwo. Ri nga vha ri si vhahulisei,
fhedzi ri a ḓivha Mudzimu. Ri a Mu ḓivha ngauri hu na Muya
Mukhethwa, ni a vhona, huno u tendelana na Ipfi nga Ipfi kha
Luṅwalo, zwenezwo ri a zwi ḓivha uri ndi ngoho. Ri khou tshila
maḓuvhani a u fhedza.
92 Zwino, hu na, elelwani zwino, uri, hoyu ṅwaha wa
tshiporofito, wa maḓuvha a maḓana mararu na furathi kha
ṅwaha. Lavhelesani kha zwiṅwe zwoṱhe. Mupo, arali vhaṅwe
vha vhoinwi vhathu ni tshi nga pfesesa, na kha vhasadzi, na
zwiṅwe. Ni a vhona? Furaru, maḓuvha a furaru, itanu a vhona

ndi—ndi…Mupo woṱhe wo dzudzanywa nga u ralo. Ni a vhona?
Hu si furaru-nthihi, furaru, fumbili-malo, kana tshiṅwe tshithu.
Ndi maḓuvha a furaru kokotolo. Kha ṅwaha muṅwe na muṅwe,
iyo ndi khaḽenda ya tshiporofito, maḓuvha a maḓana maṋa na
fumalo-raru kokotolo.
93 Afha ri na vhuṱanzi ho fhelelaho ha tshiporofito, maḓana
maṋa na—na miṅwaha ya fuiṋa-ṱhanu, nga murahu ha, zwo vha
zwi zwone kokotolo. Zwino, zwoṱhe zwe zwa porofitwa uri zwi
ḓo vuledzea. Huno idzo vhege dzoṱhe dza fusumbe a dzo itea
nga itsho tshifhinga, ngauralo dzo salela u itela maḓuvha a u
fhedza zwino.
94 Zwino, vharathu vhanga vha Pentekostaḽa; zwino, vharathu
vhanga vha Ṱhanzi dza Yehova; naa ni a limuwa? Ni a ḓivha he
vha zwigidi zwi na maḓana maṋa na fuiṋa-iṋa vha bvelela hone?
Ni a ḓivha hune maḓembe oṱhe mahulu a Nzumbululo a bvelela
hone? Kha tshikhathi tsha Vhayuda, a si kha tshashu. A hu na
tsho rekhodiwaho khatsho, hu tou vha Tshivhidzo tshi tshi khou
luga na u ṱuwa. Zwo tou ralo, nga maanḓa a Mudzimu, ri ita
maḓembe na mbonalo. Izwo ri a zwi ḓivha. Fhedzi zwavhukuma
zwo vha zwi hafha kha Vhayuda; ndi amba uri, zwavhukuma,
maanḓa a shumaho, u itwa hamaḓembe. Vhaṋa…
95 Vha zwigidi zwa maḓana maṋa na fuiṋa-iṋa a vha bveleli
hafho. Vha ngei…A vha bveleli kha ndima ya vhu 3. Vha
ngei seli kha Maṅwalo, phanḓa. Huno zwino ri a vhona uri
hezwi zwithu zwoṱhe zwe zwa vha zwi tshi khou tea u itea,
zwo vha zwi zwa tshifhinga tsha vhege ya vhufusumbe, vhege
ya u fhedzisa. Zwino, arali vho no vha na vhege dza furathi-
ṱahe, huno vha dzi tshila nga nḓila ye Mudzimu a amba uri
vha ḓo ralo, nahone zwa itea nga nḓila ye Mudzimu a amba
uri zwi ḓo itea ngayo, zwenezwo-ha hu na iṅwe vhege nthihi
yo fulufhedziswaho Vhayuda. Zwino, vharathu, itanu luga. Ni
a vhona? Ni a vhona? Thetshelesani uri ri tsini hani. Vhege yau
fhedza, ya vhusumbe, ṅwaha wa vhusumbe.
96 Zwino, naa noṱhe ni a pfesesa u swika afha, arali ni tshi ralo?
Roṱhe ri a pfesesa u swika afha, uri ndi Ngoho yo fhelelaho. Ndi
Bivhili. Ndi miṅwaha ya tshiporofito.
97 Zwino ri gonya nṱha, huno ra dzi wana hafha kha u landulwa
ha Mesia, ni a vhona, u bva kha…kha u landulwa ha Mesia,
vhege ya u fhedza.
98 Zwino, ndi khou ṱoḓa u ima henefha lwa tshikhalanyana
huno nda ṱalutshedza hezwi. Uri, musi vha tshi landula Mesia,
ho vha musi vha tshi, zwo tou ralo, vha tshi landula Yesu sa
Mutshidzi, huno vha Mu vhamba. Elelwani hafha zwe Bivhili
ya amba, “Huno U ḓo tumulwa, fhedzi hu si u itela Ene
muṋe,Mesia, Mukololo.” Zwino elekanyani uri itsho tshiporofito
tsho swika tsini hani. Ndi khou ṱoḓa u ombedzela ngomu
haṋu. Uri, arali itsho tshiporofito tsho tshimbilelana na datumu

kokotolo, kokotolo kha tshifhinga, nahone kokotolo nga nḓila
ye zwa ambiwa uri tshi ḓo ralo; heyi iṅwe ya vhusumbe,
hedzi vhege dza sumbe dzo salaho…miṅwaha ya sumbe fhedzi,
zwavhuḓi-vhuḓi, (maḓuvha a sumbe: miṅwaha ya sumbe), i ḓo
tshimbilelana u ya nga Luṅwalo.
99 Zwino elelwani, O tumulwa, Mesia. Vhayuda, Mudzimu a
ima kha u shuma navho. A vho ngo tsha ya phanḓa. Zwenezwo
vha balanganywa nga Muvhuso wa Roma. Huno, zwenezwo,
arali na nga dzhiela nzhele kha tshati yanga hafha, ndi khou
ṱoḓa izwi ni tshi zwa wana nahone ni zwi ole. Ni a dzhiela
nzhele afha he nda vheya tshifhambano? Ndi hone he vha
landula. Fhedzi tshifhinga tsho engedzwa zwiṱuku kha izwo, ni
a vhona. Nga mini? Furaru, fuiṋa, fuṱhanu, furathi, fusumbe.
Ho no fhela miṅwaha ya fuiṋa, Titus, mulangammbi wa Roma,
a tshinyadza Isiraele, Yerusaḽema, huno a balanganya vhathu
kha shango ḽoṱhe. Ni a vhona, Titus, ho no fhela miṅwaha ya
fuiṋa. Ngauralo, zwavhuḓi-vhuḓi, tshifhinga tsha Vhayuda tsho
engedzwa u swika hu tshi fhela…
100 Mudzimu o vha a sa khou shuma navho. O shuma navho
u swika vha tshi landula Kristo fhedzi. Zwenezwo musi
vha tshi vhamba Kristo, vha lila, “Litsha Malofha Awe a
vhe kha mashaḓa ashu na a vhana vhashu,” huno o vha
henefho u bva zwenezwo. Fhedzi phanḓa ha musi vha tshi
balanganywa…Thetshelesani! Oo, murathu! Phanḓa ha musi
vha tshi balanganywa na shango ḽoṱhe, zwo dzhia Mudzimu
miṅwaha i yelaho kha ya fuiṋa uri a thuthe thembele na u
vha balanganya na shango ḽoṱhe. Fhedzi Mudzimu a kundelwa
u dovha hafhu a shuma navho. Mudzimu a kundelwa u dovha
hafhu a shuma navho.

A ya u shuma na Vhannḓa. Izwo ni a zwi ḓivha, ni
a zwi pfesesa zwino? Zwino, afha ri thoma kha zwikhathi
zwa tshivhidzo, tshifhinga tsha Vhannḓa, Mudzimu a kule na
Vhayuda.
101 Zwino, murathu wanga wa mufunziruṅwa, hezwo zwo vha
zwa—zwa Vhayuda, murathu wa vhuḓi a funeaho hafha huṅwe
fhethu. Hafha ndi hone hune nda khou ṱoḓa u wana na u pfesesa.
Ni a vhona,Mudzimu o ima u shuma naVhayuda henefho, ngauri
Mudzimu o dzulela u shuma na Isiraele sa lushaka. Roṱhe ri a
zwi ḓivha uri Isiraele ndi lushaka. Vhannḓa ndi vhathu, huno O
tea u dzhia vhathu u bva kha Vhannḓa, u itela Dzina Ḽawe. Ri
ḓo dzhena kha hezwo nga miniti i si gathi.
102 Fhedzi zwino, kha hezwi zwikhathi zwa sumbe zwa
tshivhidzo zwe ra fhira khazwo, nga tshifhinga tsha Vhannḓa,
u bva kha u vhambiwa ha Kristo u swika magumoni a zwikhathi
zwa tshivhidzo. Izwo ro zwi wana zwino. Ro fhira khazwo,
hoṱhe u tsela fhasi. Zwino ri khou swika fhethu hune ra kona u
dzhena kha hezwi, ra dzhena kha Mapfundo a Sumbe, Ṱhamu

dza Sumbe, Phalaphala dza Sumbe, na izwo zwoṱhe, huno ra
zwi fanyisa zwoṱhe; zwoṱhe zwi khou shuma na Vhayuda, na
khaṱhulo yaMudzimukha vhathu kha ḽifhasi. Na vho salaho…
103 Elelwani, nga tshifhinga tshihulu tsha mutovholo, hu na
miḽioni dza Vhannḓa dzine dza ḓo fa kha izwo. Dzo landulaho
muselwa, ayo—ayo masalela a mbeu ya musadzi, vhasidzana
tshipofu vho eḓelaho, u fhira kha zwenezwo. Zwi—zwi khagala
sa hedzi vhege dza fusumbe; zwi tou vha khagala sa dzone. Huno
vha ḓo fhira khazwo. Ngauralo, arali ni si na Muya Mukhethwa,
ndi khwiṋe ni tshi ḓa Khawo nga u ṱavhanya u ya nga hune na
kona. Ri kha tshifhinga tsha vhufhelo.
104 Zwino dzhielani nzhele, zwikhathi zwa sumbe zwa
tshivhidzo. Zwino, a thi nga dzheni khazwo, ngauri ri nazwo
kha theiphi, nahone dzi khou iswa kha bugu na zwoṱhe. Hetsho,
hetsho tsho vha tshifhinga tshe Mudzimu a sa vhuye a ri hu ḓo
vha na maḓuvha manzhi, awara nnzhi, kana miṅwaha minzhi;
Ho ngo amba tshithu. O ri, “U swika tshikhathi tsha Vhannḓa
tshi tshi fhela.” O ri, “U swika!”Mbondo dzi ḓo pwashekanyelwa
fhasi u swikaMudzimu a tshi ima u shuma na Vhannḓa.
105 Zwino, ri wanulusa, uri fhasi u tsa na hezwo zwikhathi,
Muya Mukhethwa wo vha u nga ngomu. Huno zwenezwo
Mudzimu, murahu ngei u rangani, a thoma u amba-ha, kha
u landulwa ha Kristo, Mudzimu o sumbedza Yohane kokotolo
zwine zwa ḓo itea kha muvhuso wa Vhannḓa. Zwino, ni a vhona,
a ri na tshifhinga tsho kaliwaho, sa Vhayuda, fhedzi ri na tshiga.
Ri na—ri na pala ya tshiga. Zwo luga, Mudzimu o ita na Vhayuda
zwe A amba uri U ḓo ita kha iyo miṅwaha ya furathi-ṱahe,
kana, yo vha miṅwaha ya maḓana maṋa na fumalo-raru, fhedzi
vhege dza furathi-ṱahe. Huno vhege nthihi yo sala, vha tshe vho
vhetshelwa vhege nthihi.
106 Zwino, ri nga si zwi livhanye na ngomu hafha, ngauri
hetshi ndi tsha Vhannḓa, Tshivhidzo. Zwino, ndi vhangana vha
pfesesaho izwo? [Tshivhidzo tshi ri, “Amen.”—Mudz.] Zwino,
heyi ndi Nzumbululo, i thoma kha ndima ya 1, u swika ndima
ya vhu 3 i tshi ri isa kha Laodekia. Zwino, ri a zwi vhona
kokotolo uri izwo zwoṱhe ho vha hu Tshivhidzo, Tshivhidzo
tsha shango tshone tshiṋe. Mudzimu ho ngo vhuya a dzhenisa
muitazwivhi, o sokou…nnḓani ha musi a tshi khou ṱoḓa u
tshidziwa. Fhedzi, Tshivhidzo tsha shango tsho vha tshi tshi
tshena tshoṱhe; zwenezwo ha bvelela Nikoḽatini we a ṱoḓa u
vhumba dzangano. Vhaḓivhalea vha dzhena khazwo. Hezwi zwo
itea ngei Nicaea, Roma, musi vha tshi vha na Khoro ya Nicene.
Huno vha ḓo ita mini? Vho vhumba dzangano kha tshivhidzo,
zwenezwo vha thoma u tovhola Vhakriste. Zwenezwo, kha
tshikhathi tshi no tevhela tsha tshivhidzo, zwa ṱoḓa u ralo,
Vhukriste, nga nḓila ya ndovhedzo ya Muya Mukhethwa, ha
phumulwa hoṱhe.

107 Fhedzi-ha, ngauri vhoinwi vhathu ni a zwi ḓivha, uri ndo
humela murahu huno nda dzhia ḓivhazwakale, Vhokhotsi vha
Nicene, na Vhokhotsi vha Nicene ya Phanḓa, na ḓivhazwakale
yoṱhe ya tshivhidzo, na maṅwalwa manzhi a vhakale ane ndo
kona u a wana, huno ḽiṅwe na ḽiṅwe ḽao ḽi ni sumbedza uri
Tshivhidzo tshe Mudzimu o vha a tshi khou amba ngatsho tsho
vha tshi si hetsho tshivhidzo tsha Katoḽika tshi re dzangano
kana a si ḽiṅwe dzangano-vho. Mudzimu o vha a tshi khou
amba nga, na idzo ṋaledzi khulwane dzoṱhe dza tshikhathi,
hune vhanna vho funzaho ndovhedzo ya Muya Mukhethwa,
ndovhedzo Dzinani ḽa Yesu Kristo, na u ḓa ha Muya wa
Mudzimu, na—na u ambiwa nga dzindimi, na u ṱalutshedzwa
ha dzindimi, na phodzo, na maḓembe, na zwiga. Ndi hezwo
zwe Mudzimu a vheya. A nga si shandukise muhumbulo
Wawe, a ri, “Zwo luga, heyi ndi ndivho Yanga ya Tshivhidzo,
Tshivhidzo tsha apostoḽa; zwino ndivho Yanga ndi tshivhidzo
tsha vhaṱhomphei.” Mudzimu ha shanduki! U kha ḓi vha Muya
Mukhethwa.
108 Huno ri zwi lavhelesa nahone ra zwi sendedza, zwenezwo,
musi ri tshi vhona mvelo ya Mudzimu na zwine A…huno ra
bvisa Luṅwalo Lwawe. Huno zwenezwo ra dzhia yone—yone
ḓivhazwakale ine ya zwi sumbedza uri ndi zwone kokotolo;
kokotolo kha datumu, kha tshifhinga, kha zwoṱhe zwe Mudzimu
a amba kha Yohane, uri zwi ḓo bvelela, zwo itea kha itsho
tshikhathi tsha Vhannḓa.
109 Zwino, ri wana riṋe vhaṋe, hu si na na u timatima, kha
Tshikhathi tsha Laodekia. Ri a ḓivha uri ro ralo. Ro fhira kha
Tshikhathi tsha Ḽuṱere; ro fhira kha tshikhathi tsha Wesley;
zwino ri kha Tshikhathi tsha Loadekia, tshikhathi tsha u
fhedza. Huno ri limuwa uri tshiṅwe na tsiṅwe tsha izwo
zwivhidzo tsho vha na murumiwa. Ri wanulusa izwo. Ṋaledzi
dza sumbe tshanḓani Tshawe, dze dza vha dzi Mimuya ya
Sumbe yo yaho phanḓa ha Mudzimu. Tshiṅwe na tshiṅwe tsho
vha na murumiwa. Huno ri tsela fhasi nahone ra wanulusa,
nga Bivhili, uri mvelo ya uyo murumiwa i ḓo vha mini, uri
mvelo ya murumiwa i ḓo vha mini. Huno ra topola vhathu kha
ḓivhazwakale vhe vha vha na iyo mvelo. Huno zwenezwo musi ri
tshi wana uyo muthu kha ḓivhazwakale, ane a vha na iyo mvelo,
ri ḓa kha u wanulusa uri o vha a murumiwa kha tshenetsho
tshikhathi tsha tshivhidzo. Zwenezwo ra wanulusa uri Muya, uri
uyo muthu o ita mini. Huno ra wana uri o vha a mukhethwa
o ḓadzwaho nga Muya Mukhethwa, Irenaeus Mukhethwa, na
havho vhaṅwe vhoṱhe, na—na Columba Mukhethwa, na avho
vhanna vhoṱhe vho ḓadzwaho nga Muya. Huno izwo ri a zwi
ḓivha, nga Luṅwalo, uri lushaka lwa Muya lwo vha lu tshi tea u
vha kha ulwo lushaka lwa muthu u itela tshenetsho tshifhinga.
Khezwo henefho, ngauralo izwo zwi nga si vhe zwo khakheya.
Amen! Vhugala khaMudzimu! Hezwo zwi sokou…

110 A thi ḓivhi, murathu. Hezwo zwi amba zwinzhi kha nṋe
u fhira zwoṱhe zwine nda ḓivha, ni a vhona, ngauri ndi Ipfi
ḽa Mudzimu ḽi tshi khou amba Ḽone ḽiṋe. Musi ndi tshi pfa
Mudzimu a tshi amba tshiṅwe tshithu, ndi ri, “Amen! Izwo ndi
ngoho. Izwo ndi zwone.” Ni a vhona? Zwi a ḽi ladza. Zwoṱhe zwo
fhela. “Mudzimu o ralo.” Hezwo, zwi a zwi kona.

Zwo luga, Mudzimu o amba uri zwi ḓo itea nga u ralo,
huno ri zwi wana kha ḓivhazwakale na kha Luṅwalo. Ri ḓo
vhala zwa hetshi tshikhathi tsha tshivhidzo, zwine tsha ḓo
ita, zwine zwa ḓo itea, uri ndi murumiwa wa lushaka-ḓe kha
tshenetsho tshikhathi tsha tshivhidzo. “Kha—kha muruṅwa wa
tshivhidzo tsha Laodekia. Kha muruṅwa wa tshivhidzo tsha
Saradisi, Thiathira,” hezwi zwoṱhe zwo fhambanaho. Huno
ri humela murahu kha ḓivhazwakale huno ra wana ene—ene
murumiwa wa tshenetsho tshivhidzo, huno ra wana uri ho vha
nnyi. Ngauralo-ha ra zwi bvisela khagala, ra vheya madzina
avho fhasi hazwo, huno kheyo henefho. Ni a vhona, ri a zwi ḓivha
uri zwi tshimbilelana kokotolo.
111 Zwino, huno ri a zwi ḓivha uri Mudzimu o ralo, o dzulela
u ralo, nahone u ḓo dzulela u ralo, na u lwa na vhurereli ha
dzangano. Ee, muṋe wanga. O zwi amba. “Nikoḽatini, zwine Nda
vhenga!” Nikao zwi amba “u kunda vharabeli.” Vharabeli ndi,
vharabeli ndi, “tshivhidzo, muvhili.” Nikao zwi amba “u kunda,
u fhenya,” nga maṅwe maipfi, “u ita muthu mukhethwa, muṅwe
muthu a re nṱha ha muṅwe.”

Roṱhe ri vhana. Ri na Khosi khosi nthihi, hoyo ndi Mudzimu.
Ri na muthihi Ane a vha Mukhethwa, huno hoyo ndi Mudzimu.
Amen! Huno U vhukati hashu, nga tshivhumbeo tsha Muya
Mukhethwa. Ndi Ene Mukhethwa.
112 Zwino, ri tsela fhasi u swika ri tshi vha na vhuṱanzi ho
fhelelaho uri ri tshi fhira kha—kha tshikhathi tsha Vhayuda
ri na vhege dza furathi-ṱahe kokotolo, nga ḓivhazwakale, nga
khaḽenda, nga ṅwaha wa Mudzimu wa tshiporofito, ri tshi
ḓisa ḓivhazwakale ya khaḽenda ya tshiporofito, u bva kha
Thestamente ya Kale u ḓa kha Ntswa, huno ri tshi sumbedza uri
zwi a fana kokotolo. Ni a vhona?

Zwino ri na tshivhidzo tsha Vhannḓa u bva ngei u rangani,
u tsela fhasi u swika kha ḓuvha ṱa u fhedza, huno ri a zwi ḓivha
uri ri khou tshila kha ḓuvha ḽa u fhedza. [Mukomana Branham u
khokhonya kha phuḽuphithi lunzhi—Mudz.] Amen! Ni a pfesesa?
[Tshivhidzo tshi ri, “Amen.”]…?…[Mukomana Branham u
khokhonya kha phuḽuphithi luthihi.] Zwino, zwenezwo, arali ri
tshi khou tshila kha ḓuvha ḽa u fhedza, magumoni a tshikhathi,
zwenezwo ri gai?
113 Dzhielani nzhele, murahu hafha, ni a vhona uyu mutalo wo
oliwaho murahu afha, hune Mudzimu o shuma na Vhayuda…
Kana, he a si vhuye a shuma na Vhayuda, zwo Mu dzhiela

tshifhinga tshilapfu u vha wana. Zwo Mu dzhiela miṅwaha
ya fuiṋa u vha vheya kha nyimele ine A kona u ita uri vha
tshinyadziwe, dzitshaka dzoṱhe. Hoṱhe u mona, maḓuvhani a
Vhannḓa, O tea u vha vheya kha vhuimo hone u swika A tshi
ita uri Ipfi Ḽawe ḽi vuledzeye. Ni a vhona zwine nda amba?
[Tshivhidzo tshi ri, “Amen!”—Mudz.] Vhoṱhe vhane vha zwi
pfesesa, i ri ni, “Amen!” [“Amen!”] Ni a vhona, ndi khou ṱoḓa u
vha na vhuṱanzi ha uri ni a zwi pfesesa.
114 Zwino ho itea mini? Lavhelesani nṱha ha ṱhodzi ya tshino
tshikhathi tsha tshivhidzo tsha u fhedza. Ni a vhona uhu u
engedzwa huṱuku? Maḓuvha a Vhannḓa a khou fhela. Huno
miṅwaha ya fuiṋa yo fhiraho, Vhayuda vho vha vha tshi khou
humela Yerusaḽema, vha tshi khou humela kha shangohaya
ḽavho. Haḽeḽuya! Ni a vhona hune ra vha hone? Zwo dzhia
miṅwaha ya fuiṋa, u bva kha u tumulwa ha Mesia, u swika
Titus a tshi thutha thembele nahone a balanganya Vhayuda. Ho
vha miṅwe miṅwaha ya fuiṋa ye Mudzimu a omisa mbilu ya
Vhofarao vhoṱhe u mona na fhethu hoṱhe, huno a bvisa Vhayuda
a vha humisela kha shangohaya ḽavho. Fhedzi ṋamusi vha
kha shangohaya ḽavho hafhu, huno Tshivhidzo tshi vhufheloni.
Amen! [Mukomana Branham u a ima—Mudz.] Oo, ndi—ndi—ndi
khou tou lingedza u vhala; a thi koni.
115 Dzhielani nzhele, Vhayuda vha kha shangohaya ḽavho,
nahone vho ralo u humela murahu u bva zwenezwo. Arali
na wana U Fhungudzea Ha Nndwa Ya Ḽifhasi, voḽumu ya
vhuvhili, musi Mulangammbi Allenby, nga murahu ha Nndwa
ya u Thoma ya Ḽifhasi, o gidimela Yerusaḽema huno a i thutha,
huno a dzhia Yerusaḽema. Huno avho vhanna vha Vhakriste
vha dzhena Yerusaḽema vho bvula miṅadzi yavho. Huno Allenby
a ḓiṋetshedza a so ngo vhuya a thuntsha na tshigidi, kana—
kana, vha ḓiṋetshedza kha Allenby, vhone vhadzulapo vha
Turkey. Huno u bva zwenezwo, Mudzimu a ya u omisa mbilu ya
Mussolini, mbilu ya Hitler, mbilu ya Stalin, mbilu dza vhanna
vhoṱhe umona na shango, vha tshi vhenga avho Vhayuda.
116 Huno zwenezwo-ha zwiṋoni zwihulu zwe zwa tsela fhasi,
zwi vhidzwaho Airline dza Vhubvaḓuvha, kana Pan Amerika
Airline, kana zwenezwo zwe dza vha dzi zwone. Ndi a tenda dzo
vha dzi tshi vhidzwa TWA. Ho vha hu—hu magazini, magazini
a Life, ndi a tenda o vha a one, Look kana Life. Ndi a tenda
ho vha hu Life. Miṅwaha miraru kana miṋa yo fhiraho, huno
Mudzimu o vha a tshi khou humisela Vhayuda murahu ngei
kha shangohaya ḽavho, ḽine vho ḽi ṱutshela lwa miṅwaha ya
zwigidi zwivhili, musi Vhannḓa vha tshi khou luga. Huno zwino
Vhannḓa vho sukumedzela Kristo nga nnḓa ha tshivhidzo, u ya
nga Nzumbululo ndima ya 3. Ha koni na u vhuyelela ngomu ha
tshivhidzo Tshawe. A hu na fhethu huneAnga ya. O landulwa.
117 Huno ndi tshifhinga tsha u Takulelwa nṱha.
Vhorengululwaho vhoṱhe hafha, ano madondo maṱuku sa haya,

ndi u gonya nṱha ha vhakhethwa nga mvuwo. Ni a vhona, ri ḓo
ṱangana hafha roṱhe. Bivhili yo ri, “Riṋe vha tshilaho nahone ra
sala u swika u vhuya ha Murena a ri nga thivheli kana u kundisa
havho vho eḓelaho.” Hoṱhe u bva hafha, hafha, na hafha.
118 Hani, murathu wa Pentekostaḽa, ni nga vha sumba hani
vhoṱhe afha kha Tshikhathi tsha Tshivhidzo tsha Laodekia?

Vho—vho eḓela, kha tshiṅwe na tshiṅwe tsha hezwi
zwikhathi, vho lindela. “Huno riṋe ri tshilaho, tshigwada
tshiṱuku tsho salaho hafha, vho salaho vha tshi khou tshila
u swika…Kha u vhuya ha Murena a vha nga thivheli havho
vho eḓelaho; ngauri phalaphala ya Mudzimu i ḓo lila, huno
vho felaho kha Kristo vha ḓo thoma u vuwa; huno ri ḓo gonya
nṱha khathihi navho.” Amen! “Navho,” khezwi ri fhano, ri khou
ṱangana fhano, “u ya u ṱangana na Murena muyani.” Huno
khezwo henefho. Ri gai?Henefha. Mesia o tumulwa gai? Kokotole
he Ipfi ḽa amba. Vhege ya vhufusumbe i ḓo thoma gai? Musi
Tshivhidzo tshi tshi tou tumulwa. ZwenezwoMudzimu a humela
kha Vhayuda.
119 A ni elelwi, uri, musi Tshivhidzo tshi tshi tou ṱuwa
Tshivhidzo tshi ya ṱuwa, zwenezwoVhayuda vha dzhena nḓilani,
vha dzhena ngomu? Fhedzi, tsha u ranga, tshithu tshi no tevhela
khambekanyo, a si lushaka lwamaanḓa—mvuseledzo ya lushaka
vhukati ha Vhannḓa. Tshithu tshi no tevhela kha mbekanyo, ndi
u ḓa haMuvhuso waMudzimu, u Vhuya haKristo.
120 Zwino, arali ni tshi khou ṱoḓa u ralo, ri nga humela murahu
hafha kha Daniele ndima ya 2, ndimana ya 34 na ndimana ya
35. Huno musi Daniele o ṋetshedzwa…ndima ya 2, 34 na 35,
musi Daniele o ṋetshedzwa bono ḽa uri maḓuvha a vhathu vhawe
o fhela, nahone lwa tshifhinga tsho yaho nga u ralo, huno a
vhona Vhannḓa vha tshi dzhena ngomu. Huno a vhona bono ḽa
heḽi tombo ḽihulu hafha, kana hetshi tshifanyiso tshihulu, tsho
vha tshi na ṱhoho ya mususku, na khana ya siḽivhere. Zwino
lavhelesani, tshi ya phanḓa na u oma, siḽivhere u ya kha musuku.
Tshi no tevhela, zwirumbi zwa tsimbi…kana zwirumbi zwa
musinaseṱha. Huno zwenezwo ha kona u ḓa milenzhe ya tsimbi
na ṋayo. Fhedzi zwikuṅwe, zwikuṅwe zwa fumi, huno izwo
zwikuṅwe zwo vha zwi tsimbi na vumba. Huno a ri, “Sa izwi
wo zwi vhona uri tsimbi i nga si ṱangane na vumba, ino mivhuso
a i nga ṱangani, fhedzi vha ḓo ṱanganyisa mbeu dzavho, vha tshi
lingedza u vunḓamaanḓa amuṅwe.” Ni a vhona?
121 Zwino, ho itea mini, ṱhoho ya musuku ho vha hu
Nebukadanetsara, zwine o zwi ṱalutshedza. A ri, “Iṅwe khosi i
ḓo ḓa nahone ya u tsitsela fhasi,” ine ho vha hu Dario, Vhameda-
na-Vhaperesia, vha tshi dzhia muvhuso wa Vhannḓa. Tsho
tevhelaho u dzhena, nga murahu ha Vhameda-na-Vhaperesia,
ho vha mini? Vhagerika, Alexander Muhulwane, na zwiṅwe;
Vhagerika vha dzhia muvhuso. Huno ndi mini tsho u dzhiyaho

kha Vhagerika? Vharoma. Huno ndi nnyi o vhusaho shango ḽa
Vhannḓa u bva tshenetsho? Vharoma! Vharoma, zwino, iyo yo
vha i tsimbi.
122 Zwenezwo dzhielani nzhele, Roma yo vha hone u swika
magumoni, ngauri yo swika magumoni a zwikuṅwe. Huno a
vhona matope, vumba; huno izwo ndi vhathu, zwe ra itwa
ngazwo. Huno tsimbi, nungo dza Roma, dzi gidima kha lushaka
luṅwe na luṅwe. Huno Roma i na nungo kha lushaka luṅwe na
luṅwe fhasi ha Ḽiṱaḓulu.
123 Hu na muthu muthihi shangoni ane a kona u imisa nndwa
kana u thoma nndwa, a so ngo…nga u tou amba ipfi ḽithihi. Uyo
ndi mupapa. Mini-ha arali a ri, “A hu na mukatoḽika ane a tea u
vha na tshiṱhavhane.” Ndi zwenezwo, murathu, ambani tshini
na tshini tshine na ṱoḓa. Tshipiḓa tshihulu tsha shango, kha
Zwavhukriste, ndi Katoḽika. Ni a vhona? Zwo luga. Mu litsheni
a ambe ipfi ḽithihi, zwi vha zwo ralo.
124 Vhunga vho amba hafha, “Ndi nnyi…” Ri ḓo dzhena
khazwo nga murahu. “Ndi nnyi ane a kona u lwa nndwa na
ḽivhanda? Ndi nnyi ane a nga amba sa ene? Ndi nnyi ane a
nga zwi ita? Zwenezwo, kha ri ite tshifanyiso tsha ḽivhanda.”
Iyo ndi khuvhangano ya zwivhidzo, “u ita tshifanyiso tshaḽo.”
Ni a vhona? U kuvhanganya dzidinomineisheni nga tshadzo,
zwine vho no zwi ita. Oo, ri vhufheloni. Ndi zwenezwo fhedzi,
khonani. Ri fhano vhufheloni. Ni a vhona? “Kha ri ite tshifanyiso
tsha ḽivhanda,” tshiṅwe tshithu tshi fanaho naḽo. Tshifanyiso ndi
tshithu tshi fanaho na tshiṅwe tshithu. Ni a vhona? Zwino ri kha
tshifhinga tsha vhufhelo.
125 Zwino dzhielani nzhele hafha, magumoni a tshino
tshikhathi. Zwino, Daniele, kha ndima ya 2, na ndimana ya
vhu 34 na ya vhu 35—ndimana, a lavhelesa itshi tshifanyiso nga
ndavheleso khulu. Huno a tshi lavhelesa u swika Tombo ḽi tshi
tumulwa thavhani, hu si na zwanḓa, huno Ḽa kungulutshela
fhasi nahone ḽa zhaka tshifanyiso kha milenzhe, huno ḽa tshi
kwasha. Zwino, a Ḽo ngo tshi zhaka kha ṱhoho, zwino. Ḽo tshi
rwa kha milenzhe; itsho tsho vha tshi tshifhinga tsha vhufhelo,
izwo zwikuṅwe zwa fumi.
126 Naa no zwi dzhiela nzhele, kokotolo henefha, phanḓa
ha musi Vho. Eisenhower vha tshi bva, Mupurositente wa u
fhedza wa…wa Amerika, kha—kha Phuresidente, zwine ndi
a timatima uri hu ḓo dovha ha vha na muṅwe. Fhedzi—
fhedzi musi…u tou sumbedza izwo, uri vhathu vha phaphame.
Musi a tshi ṱangana, ho vha hu na…Muṱangano wa u fhedza
we (vha) o ṱangana na Russia, ho vha hu na mashango
maṱanu a Vhubvaḓuvha a tendaho kha zwa vhukomonisi,
mashango maṱanu a Vhukovhela. Vho. Khrushchev vho vha vha
muhulwane wa mashango a Vhubvaḓuvha. Vho. Eisenhower
vho vha vha muhulwane wa mashango a Vhukovhela. Huno

Khrushchev, u ya nga hune nda pfesesa na zwe nda vhudziwa, uri
ndi luambo lwa Russia, Khrushchev zwi amba “vumba.” Huno
Eisenhower zwi amba “tsimbi,” nga Tshikhuwa. Kheyo tsimbi
yaṋu na vumba, a zwi nga ṱangani. Huno a bvula tshienda tshawe
nahone a rwa tshitannde ngatsho, na zwiṅwe zwoṱhe. A zwi nga
ṱangani.

127 Fhedzi ho vha maḓuvhani a havha vhavhusi hune Ḓaba,
Tombo ḽo kunguluwaho u bva thavhani, hu si na zwanḓa, ḽa
kanḓa tshifanyiso kha milenzhe. Zwino, “U tumulwa u bva
thavhani.” I nga vha yo vha thavha ya tombo. Ḽo tumulwa u bva
kha thavha ya tombo. Zwino, naa no dzhiela nzhele?

128 Zwino, murathu wamushumeli, na vharathu na dzikhaladzi,
u mona na shango. U ya kha u pfesesa hanga, Bivhili ya u thoma
yo ṅwaliwa, Mudzimu o i ṅwala kha lutombo, ngauri vha tea
u lavhelesa nṱha nahone vha vhona uri hu na—hu na Mudzimu
ngei Ṱaḓulu, uri Mudzimu u nṱha havho. Huno arali na dzhiela
nzhele kha zodiaka…Zwino naa vhaṅwe vha vhoinwi a ni yi…
Ni ime na heyi Bivhili hafha. Ni a vhona? Fhedzi, yone—yone
zodiaka, i thoma kha zodiaka, u ya nga hune nda pfesesa, ndi
tshipofu; tsha u fhedzisa kha ṋomboro ya zodiaka ndi Leo wa
Ndau. Uho ndi u Ḓa ha Kristo lwa u thoma, nga kha tshipofu; u
Vhuya ha vhuvhili, ndi Ndau ya lushaka lwa Yuda. Ni a vhona?
Zwenezwo ri na tshikhathi tsha pfuko, na, hafhu-vho, u tsa fhasi
na zodiaka.

129 Zwino, ri wanulusa uri hu na iṅwe yo ṅwaliwaho, kana iṅwe
yo vheiwaho, huno iyo ho vha hu dziphiramidi. Naa no dzhiela
nzhele kha dziphiramidi, uri yo thoma hani, yo ṱanḓavhuwa
fhasi, sa thavha, yo itwaho nga tombo ḽo omaho, ya gonya nṱha u
swika ṱhodzini? Fhedzi a hu ngo vha na tshiuludza tsho vheiwaho
kha phiramidi, phiramidi khulu ngei Egipita. Bvisani yaṋu…
Arali ni na ngwende ḽa doḽara tshikomani tshaṋu, bvisani
ngwende yaṋu ḽa doḽara huno ni ḽi lavhelese. Huno henefho ni
ḓo wana pfundo ḽa Amerika kha iṅwe thungo, huno kha iṅwe
i na, fhasi, yone phiramidi. Huno nṱha ha phiramidi, tombo ḽa
tshiuludza, fhedzi ndi ḽiṱo ḽihulu. Huno ḽi vhidzwa, fhasi kha heyi
phiramidi, “Pfundo ḽihulu.” Ndi nga mini goni ḽa Amerika ḽi si
pfundo ḽihulu? Heḽo ndi pfundo ḽa Mudzimu. Elelwani, ro vha ri
tshi imba luimbo luṱuku:

Hoṱhe nḓilani muyani ndi a dzula,
Hu na Ḽiṱo ḽo ni lavhelesaho;
Ḽiga ḽiṅwe na ḽiṅwe ḽine na dzhia, heḽi Ḽiṱo
ḽihulu ḽo karuwa,

Hu na Ḽiṱo ḽo ni lavhelesaho.

Izwo ndi zwone. Elelwani, ro vha ri tshi vha na muṱuku—
muhuvho muṱuku, ri ralo.

Arali na tswa na galatsha na zwifha, na
ṱanziela tshivhidzoni,

Hu na Ḽiṱo ḽo ni lavhelesaho.
130 Zwino, pfundo ḽihuku. Zwino, ri a ḓivha, nahone a thi zwi
pfesesi, u kalwa ha phiramidi. Fhedzi ndi khou bva u vhudza
vhoinwi vhathu kha wa u fhedza, kha dziṅwe dza hedzi pfunzo
dzi no khou ṱanḓulukana, uri ni kona u zwi vhona zwoṱhe zwi
tshi tshimbilelana, zwoṱhe.
131 Zwino, phiramidi yo thoma, u fanyisa Tshivhidzo, yo
ṱanḓavhuwa fhasi. Huno musi a tshi sendela tsini na ṱhodzini, ya
thoma u vha kha—kha tshivhumbeo tsha fanele.
132 Zwino, ri wanulusa, i swika nṱha kha ṱhodzi ya maṱhakheni,
nahone a vho ngo vhuya vha i fhedza. Nga mini? Nga mini? Ndi
a ḓivhudzisa uri ndi nga mini! Ngauri Bivhili yo ri Tombo ḽa
tshiuludza ḽo landuliwa. O vha o landuliwa.
133 Zwino lavhelesani, tshikhathi tsha tshivhidzo…
Thetshelesani nga maanḓa zwino. Ni so ngo kundwa nga
hezwi. Tshikhathi tsha tshivhidzo tsho bva ngei kha u ranga ha
mbuyedzedzo, Luther, murahu nga zwifhinga afho he matombo
a mutheo a vheiwa, ane ndi pfunzo ya vhaapostola. Zwenezwo ri
wanulusa, musi zwifhinga zwi tshi ya phanḓa, u bva kha tshiṅwe
tshikhathi u ya kha tshiṅwe, Tshivhidzo tsha engedzeya u vha
tshiṱuku tshifhinga tshoṱhe. U swika, tshi tshi fhira kha zwi
ngaho…Luther o rere u itwa wo lugaho. Zwenezwo, u tou ralo
fhedzi, nga u ḓivhidza Mukriste, vho vha vha tshi ni vhulaha,
maḓuvha a martyrdoms, martyrs.
134 Zwino ri wanulusa, maḓuvhani a Wesley, no vha ni
muvhumbuluwi-mukhethwa arali na bula Kristo, iyo methodisi
ntswa. Vhathu vha bvela nnḓa hafha musi Wesley a tshi bvelela
henefha, na Asbury, vha vha na miṱangano henefha Amerika,
ndo vhala ḓivhazwakale yavho, hune vho vha vha nayo ngomu
nḓuni dza tshikoloni. Zwivhidzo zwavho hafha zwo vha zwi
sa vha ṱoḓi. Huno vha fhedza vho swika fhethu hune Muya
Mukhethwa wa tsela khavho, huno vho vha vha tshi wela
fhasi, huno vha ralo u shela maḓi khavho, vha vha vhudzulela
muya nga fene, vha tshi elekanya uri vho ṋoka. Huno ndo ya
miṱanganoni yavho nṋe, kha miṅwaha yanga ya fuṱhanu. Huno
ndo vha vhona vha tshi wa fhasi ha maanḓa a Muya Mukhethwa
sa zwenezwo, nahone vha shela maḓi kha zwifhaṱuwo zwavho,
na zwiṅwe zwoṱhe, Vhamethodisi vha kale vho vhofholowaho,
miṅwahaminzhi yo fhiraho. Uyowo vha umutovholo.
135 Zwino, zwenezwo, nga murahu ha musi itsho tshikhathi
tsho tshiliwa, tshikhathi tsha Wesley, ha dzhena tshikhathi tsha
Penetekostaḽa na ndovhedzo yaMuyaMukhethwa. Ni a vhona, ni
khou vhumbiwa, tshifhinga tshoṱhe. Zwino elelwani, Tombo ḽa
tshiuludza ḽo vha ḽi sa athu u vha hone. [Mukomana Branham o
ṅwala tshiṅwe tshithu kha ḓaba nahone a tshi sumba nga tshoko

luvhili—Mudz.] Ngani? Vho vhumba Tshivhidzo zwone kokotolo,
kana phiramidi i kha tshivhumbeo tshine ya eḓana Tombo ḽa
tshiuludza, fhedzi Tombo ḽa tshiuludza a ḽo ngo vhuya ḽa ḓa. Oo,
ni a vhona hune nda vha hone, naa a ni ralo!
136 Zwino, vhushumeli u bva kha Ḽuther u swika magumoni
a Pentekoste, kha itsho tshigwada tshiṱuku nṱha hafha…Ndi
ngazwo Tshedza tsho vha tshi tshiṱuku, kha tshino tshikhathi, a
hu na khaḽenda, a hu na tshati. Ndi tshikhathi tsha Pentekostaḽa,
pentekostaḽa; hu si—hu si dzidinomineisheni dza Pentekostaḽa,
ngauri vho ita kokotolo sa Laodekia. Vha tou vha Laodekia. Vho
ita sa Vhanikoḽae, vho vhumba dzangano.

Fhedzi Tshivhidzo tsha vhukuma, hoṱhe u mona na shango,
tsho vhumbea u swika fhethu hune ho ḓa vhushumeli vhukati
Hatsho, kokotolo sa vhushumeli ha Yesu Kristo. Zwino zwine
vha vha nazwo? Vho vheya zwithu kha ndango. Zwino tshithu
tshi no tevhela ndi mini? Heḽi Tombo ḽo landulwaho, ḽa
phiramidi, ḽo tumulwa ḽi tshi bva thavhani (hu si nga mini?)
hu si nga zwanḓa. Mudzimu o Ḽi ruma. Ni a zwi vhona?
[Tshivhidzo tshi ri, “Amen.”—Mudz.] Ene o landulwaho, Tombo
ḽo landulwaho, ndi ṱhoho ya Hezwi; ndi ṱhoho, tombo ḽa
tshiuludza. Huno Onoyo we vha mu landula, kha tshikhathi
tsha Vhannḓa, ndi Kristo. Huno Kristo ho ngo tumulwa huno
a vheiwa ngomu hafha sa tshifhe, kana murwa wa Mudzimu,
kana vhaṅwe vhaṱhomphei vhahulu tshivhidzoni. Ene u Muya
Mukhethwa. Huno tshiuludza tsha phiramidi hu ḓo vha u vhuya
ha Kristo. Ni a zwi vhona? [“Amen.”]
137 Zwino, ngauri vha kha tshivhumbeo tshone, (Ni a vhona
afha hune ha vha na itshi tshivhumbeo tshi ngaho phiramidi, u
takuwa ha vhakhethwa?) vha tshi tshimbila vho livha Vhugalani.
Ni a zwi pfesesa zwino? [Tshivhidzo tshi ri, “Amen.”—Mudz.]
Kristo, Tombo ḽa tshiuludza, Tombo ḽo landulwaho, Ḽiṱo ḽi
vhonaho zwoṱhe, zwi tshi khou bvelela sa zwe Bivhili ya amba.
Huno Daniele u ri o lavhelesa hetshi tshikhathi tsha Vhannḓa u
swika Tombo ḽi tshi bva thavhani, ḽe ḽi si tumulwe nga zwanḓa.
A vha athu u vhuya vha vheya tombo ḽa tshiuludza kha iyo
phiramidi. [Mukomana Branham u khokhonya kha phuḽuphithi
luvhili.] A ḽo ngo tumulwa nga zwanḓa zwa muthu. Ndi tshanḓa
tsha Mudzimu tsho tumulaho Tombo. Ni a vhona? [“Amen.”]
Huno Ḽo ita mini? Ḽo kanḓa tshifanyiso kha milenzhe, nahone ḽa
tshi pwashekanya tsha vha zwipiḓa, ḽa tshi ita lupuse. Haḽeḽuya!
Ho iteamini nga itsho tshifhinga, u ḓa ha iḽo Tombo? [Mukomana
Branham u khokhonya kha phuḽuphithi luṋa.] Tshivhidzo tsha
gonya nṱha Vhugalani, nga u Takulelwa nṱha, ngauri ḽo fhedza
tshikhathi tsha Vhannḓa. Mudzimu o tshi fhedza; u ḓa ha
iḽo Tombo.
138 Ho vha hu na vhaṅwe vhathu vhe vha vha vha tshi ḓa hafha
tshivhidzoni, munna muṱuku na mufumakadzi wawe. Vho vha

vha tshi dzhia Bivhili huno vha I vheya fhasi huṅwe fhethu; huno
vha ralo u ya phanḓa, na u imba:

Oo, ndi khou lavhelesana na iḽo Tombo ḽe ḽa
vha ḽi tshi khou kunguluwa ngei Babele,

U kunguluwa ngei Babele…(Monani hoṱhe, ni
tshi zwima izwo, ni a vhona.)

U lavhelesana na iḽo Tombo ḽe ḽa ḓa ḽi tshi
kunguluwa ngei Babele.

139 Khoyo henefho! Kristo ndi iḽo Tombo. Ho ngo bebwa nga
muthu. O bebwa nga Mudzimu. U khou vhuyela Tshivhidzo tsho
bebwaho hafhu, nga Muya wa Mudzimu, ngauri nungo dza heḽo
Tombo ḽa tshiuludza dzi gidima kha Tshivhidzo, samaginethe.
140 Ndi elelwa musi ndi nṱha afha, ndo lavhelesa tshiḽa tshigayo
tshiḽa tshifhinga, he vha vha vha tshi khou vhumba izwo zwithu
zwoṱhe. Hunomasalela a izwo zwoṱhe o dzula henefho, huno vha
zwi swiela. Ḽiya tombo ḽihulu ḽa ḓa nahone ḽa zwi doba, ḽiya
tombo ḽihulu ḽa maginethe, huno ḽa zwi doba zwoṱhe ngauri ḽo
vha ḽi tshi ṋambatelana nazwo.

Ri tea u ṋambatela na iḽo Tombo ḽa tshiuludza. Iḽo Tombo
ḽa tshiuludza ndi Muya Mukhethwa, Kristo. Huno muṅwe na
muṅwe washu u na uho u ṋambatela ha Muya Mukhethwa. Musi
iḽo Tombo ḽi tshi kanḓa tshifanyiso, Tshivhidzo tshi ḓo fhufhela
Khaḽo, u humela murahu Vhugalani. Tshi ḓo hwalelwa nṱha,
kha u Takulelwa nṱha ha vhakhethwa, musi Tshi tshi ṱuwa nga
iḽo ḓuvha.
141 Zwino, lavhelesani hafha. Ri wanulusa, uri Vhayuda zwino
vha khou humela murahu, lwa miṅwaha i yelaho kha ya fuiṋa,
u yela kha tshifhinga tshi fanaho tshe tsha vha dzhia u shavha
u thuthwa ha thembele. Zwo vha dzhiela miṅwaha i yelaho kha
ya fuiṋa uri vha vhuye murahu, u swika vha tshi laedzwa hafhu
iṅwe thembele. Ni a vhona, ri magumoni a nḓila. Zwo luga, arali
Vhannḓa…
142 Zwino kha ri dzhie tshone…Ri vhona Tshivhidzo, u ḓa
ha Tombo. Kha ri dzhie tshikhathi tsha u fhedza. Ro fhira
khazwo. Zwino ri a vhona. Ndi a tenda ndi na maṅwemaṅwalwa
hafha a izwo. Kha ri vhone, nga miniti fhedzi. “Huno mukololo
ane a ḓo ḓa, ane a vha mulwa-na-kristo, u ḓo ita mulanga
na Vhayuda.” Huno kha Daniele 7…kana—kana 9:27. “Huno
vhukati ha vhege, miṅwaha miraru na hafu, ḽivhanda ḽi ḓo ita
mulanga waḽo…” Ndi—ndi khou ṱoḓa u swika kha hezwo, ho
no fhela tshifhinganyana, uyo mulanga. Ri khou ṱoḓa u ṱuwa…
Ndi khou ṱoḓa u thoma hafha zwino.
143 Tshṅwe na tshiṅwe tsha hezwi zwikhathi zwa Vhannḓa zwo
bviselwa khagala nga murumiwa wazwo, zwa mulaedza, na
zwine zwa ḓo itea.

Hetshi tshikhathi hafha tsho vha tsha vhugala.

Tshikhathi tshi no tevhela, ho ambiwa u pfi tshi ḓo vha tsha
pfunzo i vhidzwaho, kana tshiṅwe tshithu tshi ḓo vha hone, tshi
vhidzwaho, “one—onemaambiwa a Vhanikoḽai.”

Zwenezwo zwa bvelela, tshithu tshi no tevhela, u swika
kha pfunzo.

Zwenezwo ha bvelela, mbingano ya…kha tshivhidzo tsha
Vhanikoḽai, na u tovholwa ha vhakhethwa. Tshiṅwe na tshiṅwe
tsho itea nga u ralo.

Ri ḓa kha tshi no tevhela, ho thoma hu na Tshedza tshiṱuku.
“Ni na nungonyana, nahone ni na dzina ḽa uri ni a tshila, fhedzi
no fa. Maanḓafhadzani izwo zwine na vha nazwo, zwa sa ralo
Ndi ḓo ḓa, nda bvisa tshiṱomambone.”
144 Ha bvelela Wesley, nga murahu ha izwo, na tshikhathi
tshawe. Ri vhona kokotolo zwe…Tshikhathi tsha Wesley, tsho
vha tshi tshi vhidzwa mini? Fiḽadelfia. Tshikhathi tshi hulusa—
tshikhathi tsha lufuno tshe ra vhuya ra vha natsho, tshikhathi
tsha Fiḽadelfia, tsho vha nga tshifhinga tsha JohnWesley.

Musi a tshi bva, ha dzhena Pentekoste, huno itsho tsho vha
tshi dudelaho.

Zwenezwo ri humela murahu nahone ra wanulusa uri ndi
Mulaedza-ḓe unewa ḓo ḓa khaVhapentekostaḽa, vhufheloni.

Elelwani, muṅwe na muṅwe o ḓa magumoni a tshikhathi.
Paulo Mukhethwa o bvelela magumoni. Vhaṅwe vhoṱhe vho
bvelela magumoni, Irenaeus Mukhethwa na vhaṅwe vhoṱhe.
Tshikhathi tsha muṅwe tsho isa phanḓa kha tsha muṅwe, zwo
pfukana, huno a tshi ṱanganedza nahone a ya phanḓa kha
tshikhathi tshi no tevhela nawo. Ni a vhona?
145 Zwino, ri wanulusa, uri kha tshino tshikhathi, hu na ṋaledzi,
vhunga ri nayo afho. Ri na ṋaledzi, murumiwa. Ri na muthu,
wone—woneMulaedza une wa ya kha tshikhathi; vhathu vhaU u
landula; vhathu vha U u ṱanganedza. Hunomurumiwawa tshino
tshikhathi ndi wa u ḓa khamaanḓa a Eḽiya. Ndi zwone. Huno ndi
wa u “Vhuyedzedza Lutendo lwa vhana murahu kha vhokhotsi,
u vhuisa masalela a pentekostaḽa, o salaho, murahu kha Lutendo
lwa vhukuma lwa vhaapostola.”
146 Zwino, Lutendo lwa vhukuma lwa vhaaposyola, arali na
nga Lu vhala kha Bugu ya Mishumo, ni ḓo wana uri a ho ngo
vhuya ha vha na tshifhinga na tshithihi tshe muṅwe muthu a
lovhedzwa, “nga dzina ḽa ‘Khotsi, Murwa, Muya Mukhethwa.’”
A hu na na muthihi wavho we a vhuya a shashwa. A ho ngo vha
na tshithihi tsha hezwi zwithu zwi no khou itea ṋamusi, zwi
vhidzwaho Pentekoste, zwe zwa vhuya zwa itea murahu ngei.
Vho vha na u vhonadzea ha vhukuma, na Muya wa Mudzimu
vhukati havho, hoyo o vha a Murwa wa Mudzimu a sa khakhi a
tshi khou shuma navho.

Hoyu muthu we a vha a tshi khou tea u bvelela, hoyu
Mulaedza, zwavhuḓi-vhuḓi, we wa vha u tshi khou tea u bvelela,
wo vha u tshi khou tea u fana naEḽiya. Eḽiya o tea u ḓa luraru.

Zwino ni ri, uri, “Yohane Mulovhedze o vha a ene.” Arali na
nga dzhiela nzhele, Yesu o amba uri Yohane Mulovhedzi o vha
a ene murumiwa wa Maḽiaxe 3, hu si Maḽiaxe 4. “Vhonani, Ndi
ruma murumiwa Wanga phanḓa ha tshifhaṱuwo Tshanga.” Ndi
elekanya uri kha Mateo 11:6, u tsa fhasi henefho ni ḓo zwi wana,
Mateo ndima ya vhu 11.
147 Zwino, fhedzi kha ano maḓuvha a u fhedza, ho ḓa Muya
wa Eḽiya vhukati ha vhathu, nahone u ḓo tea u ita zwithu zwi
fanaho zwe vha ita murahu ngei. Mvelo yawe i ḓo vha i fanaho,
mvelo ya Tshivhidzo. Mvelo ya—ya muthu i ḓo vha i fanaho.
Huno uyo Mulaedza u tshi bva, lingedzani…U ḓo vhengiwa,
nga vhathu. U ḓo vhenga vhasadzi, vha konḓaho, zwo ḓiralo-
ha, vhavhi. U funa soga; wa mamudi, muṱhannga wa u sinyuwa
tshifhinga tshoṱhe, sa zwe Eḽiya o vha a zwone, sa zwe Yohane o
vha a zwone. Huno ro vhona zwithu zwoṱhe zwi tshi vuledzeya.
Arali ro pfa Mulaedza, ra vhona Kristo a tshi landulwa. Ni tea
u wela kha ḽiṅwe ḽa haya madzangano kana ni nga si dzhene
khavho. Ngauralo, O, O sukumedzelwa nga nnḓa. Ni a vhona?
Kristo ha koni u shuma vhukati havho.

“Ni mini?”

“Mukriste.”

“Ni wela kha ifhio dinomineisheni?”

“A thi weli na kha nthihi zwayo.”

“Ri nga si ni shumise.”
148 Ni a vhona, O landulwa. Ndi zwone! Ni a vhona, o landulwa!
Na Eḽiya o landulwa, na Yohane o landulwa. Fhedzi, mini, zwo
vha vhaisa? Zwo vhaisa mulaedza wavho? Vho ri, “Oo, vhoinwi
vha mitsinga yo omaho.” Vho zwi shela khavho. A vho ngo
ḓilwela. Vho isa phanḓa. Huno Mulaedza wa Mudzimu u ḓo
tshimbila u tshi ya phanḓa, hu si na ndavha zwinemuṅwemuthu
a amba, ni a vhona, u swika magumoni, huno musi izwo…izwo
zwo vhetshelwaho zwi tshi shelwa. Huno ri vhufheloni.
149 Zwino, ri ḓiwana zwino, kha miṅwaha ya fuiṋa ya u vhuya
murahu, u bva tsha Nndwa ya Ḽifhasi ya u Thoma, huno
Vhayuda vho vhuya murahu kha shango ḽavho vhone vhaṋe.
Mudzimu ha athu u vhuya a shuma na Isiraele u swika a kha
shango ḽawe.
150 Zwino, ni a elelwa musi Vhayuda vha tshi khou humela
murahu, avho Vhayuda u bva fhasi ngei kha dziṅwe dzitshaka,
huno magazini wa Look u ṋeya ḽiṅwalwa ḽazwo. Ndo vhala
zwipiḓa u bva kha maṅwe mabammbiri, maṅwe magazini a zwa
vhurereli, uri musi vha tshi…Ayomabufho o tsela fhasi henefho

u hwala havha Vhayuda fhasi ngei Iran. Huno a thi ḓivhi uri
vhoṱhe vho vha vha gai, vho vha vho sokou balangana hoṱhe.

Zwino, havho ndi Vhayuda vha vhukuma, avho vha so
ngo wanaho tshikhala. Zwino, murathu, khevho vha zwigidi
zwa ḓana na fuiṋa-iṋa. Musi ri tshi swika kha Nzumbululo
11, ni ḓo vha vhona. O ri, “Hu na tshaka dza fumimbili (kha
ḽa Gadi), tshaka dza fumimbili (kha ḽa Ashere), tshaka dza
fumimbili (kha ḽa Rubeni), tshaka dza fumimbili…Huno vhoṱhe
vho vha vho ima gai? Kha Thavha ya Tsioni. Vhayuda, murahu
kha shangohaya ḽavho, khevho henefho. Ndi vhone vhe vha
vha vha si tshigwada tsha holwu Luvhondo lwa Tshiṱaraṱa
lwo kombamaho. Hai, muṋe wanga. Ho vha hu Muyuda wa
vhukuma.
151 Huno musi hoyu mufunzi wa kale a tshi ima henefho huno a
vhona iḽi bufho ḽi tshi kavha, avho Vhayuda. Ni ḓo zwi vhala kha
magazini. Vho vha vha tshi kha ḓi lima nga madzembe a kale.
Huno musi vha tshi vhona itsho tshithu tshi tshi ima afho, a vho
ngo mona naḽo. Uyo mufunzi wa kale a ima nnḓa afho nahone a
ri, “Elelwa, muporofita washu o ri, ‘musi ri tshi humela murahu
kha shangohaya ḽashu, ri ḓo hwaliwa nga phapha dza goni.’”

Tshaka dzi khou pwashekana, Isiraele u khou
karuwa,

Zwiga zwe vhaporofita vha dzula vho amba.
Ri tsini na u swika kha iyo vhege ya vhusumbe u itela vhone.

152 Ndi elekanya, nṋe muṋe, ndo ima nnḓa afho, musi
Mukomana Pethrus a tshi vheya fhasi idzo Dzithestamente
ṱhukhu, huno vha dzi vhala. Vha ri, “Zwo luga, arali hoyu a
Mesia, ri tendele—ri tendele ri Mu vhone a tshi ita tshiga tsha
Muporofita; arali A so ngo fa, U a tshila.” Vha ri, “O vuwa hafhu;
U tshila kha Tshivhidzo Tshawe; ri tendele ri Mu vhone a tshi
ita tshiga tsha Muporofita, huno ri ḓo Mu tenda.” Vhayuda vha
dzulela u tenda…Vha a zwi ḓivha uri Mesia o vha a tshi tea u
vha Muporofita.
153 Huno musi ndi tshi ima nnḓa ngei ha Mukomana
Arganbright ḽiya ḓuvha, fhaḽa fhethu, huno avho Vhayuda vho
ima henefho, vha ri, “Itau ḓa fhethu hashu, vhathu vhashu.”
154 Nda ri, “Zwo luga, ndi nga takalela u ḓa.” Nda dzhia tsheo,
nga u ṱavhanya.
155 Nda swika Cairo, Egipita. Vhuṅwe vhusiku, musi ndi tshi
vhona ḽiya bufho ḽi tshi tsela fhasi ngei Cairo, zwa nkhumbudza.
Ngauralo musi ri tshi humela murahu henefho, huno ndo vha ndi
na thikhithi yanga ya u ya nṱha ngei Isiraele, vho vha vha tshi
khou ya u ṱangana na nṋe. Nda ri, “Tshimbila, u kuvhanganye
vharangaphanḓa vha zwigidinyana. U bve navho nga bufho
huṅwe fhethu, ri ḓo wanulusa arlali A tshe Muporofita kana hai.
Amen. Zwo luga, kha ri vhone zwine A ḓo ita.” Oo, izwo zwo vha

zwi tsini navho. Ndi zwone zwine vha ṱoḓa. Arali vha nga vhona
hezwo, vha ḓo zwi tenda.
156 Ngauralo ndo ita mini? Ndo tsela fhasi henefho Cairo, huno
nda thoma u gonya henefho. Ndo no vha na thikhithi yanga; kha
miniti ya u yela kha ya fumbili ya tshifhinga tsha u vhidzelela.
Tshiṅwe tshithu tsha ri, “Hu si zwino. Khaphu ya vhutshinyi,
ya Vhannḓa, a i athu u ḓala. Vhaamori a vha athu u vuledzea.
Ṱutshela kule na afho!” Nda dzhia unga khaṅwe ndo tou zwi
elekanya, huno nda ya nga murahu ha hangar huno nda rabela.
Tsha ri, “Ṱutshela kule na afho zwino.” Zwenezwo nda dzhia
thikhithi yanga huno nda ya huṅwe. A tho ngo ya, ngauri awara
a i athu u swika.
157 Zwino, ndi tshifhinga tshifhio tshine Mudzimu a khou ya
u tendela avho Vhayuda, u thoma u shuma navho hafhu, ndi
nga si ni vhudze. A thi ḓivhi. A hu na a ḓivhaho izwo. Fhedzi,
thetshelesani, arali Isiraele o no vha kha shangohaya ḽawe,
zwoṱhe zwo luga. Matombo oṱhe o dobiwa, na u sheledzwa, maḓi,
na zwoṱhe zwe Mudzimu a fulufhedzisa. Vho wana zwisima na
zwiṅwe henefho, na zwidambwana zwihulu zwo vuleaho, hafho
ndi fhethu ho nakaho nga maanḓa. Vho fhaṱa ḓorobo henefho.
Vha na zwa u sheledza. Vha na shango ḽa khwiṋe ḽi re hone
shangoni, henefho. Huno ri wanulusa, henefho kha Lwanzhe lwa
Lufu, hu na mishonga minzhi, yo eḓanaho, u renga shango. Ni
a vhona?
158 Zwoṱhe zwi fhasi ha shango ḽavho. Vho zwi ita hani? Ngauri
mbilu ya Hitler yo vha yo omiswa, mbilu ya Mussolini yo vha yo
omiswa, vhunga mbilu ya Farao yo vha yo omiswa, huno vha vha
pandamedzela murahu kha shango ḽavho. Huno vho ralo u vha
vha vhuyaho murahu kha shango ḽavho lwa miṅwaha i yelaho
kha ya fuiṋa. Zwino vho dzula henefho, vho lindela.
159 Tshivhidzo tsha Vhannḓa tshi kha Laodekia, vhufhelo
ha tshikhathi tsha Laodekia. Arali…Vhayuda vha kha
shangohaya ḽavho, vho no vha henefho. Huno ndandulo ya
Vhannḓa yo no itea. Huno ri na Phuresidente sa ane ra vha
nae. Ri na lushaka lu kundelwaho sa lune ra vha nalwo. Ri na
bomo dza athomo dzo ṋembelela kha nnḓu ya zwiṱhavhane.
Ri na tshivhidzo tshi dudelaho. Ri na Tshivhidzo, vhathu, vho
ḓikuvhanganyaho. Ri na vhushumeli vhu fanaho na vhushumeli
ha Yesu Kristo, ha u gavha Tombo musi Ḽi tshi ḓa. Ndi mini
tsho salaho u itea? Zwi nga itea miniti muṅwe na muṅwe. A hu
na tshiṅwe tshithu tsho salaho. Ri kha tshifhinga tsha vhufhelo.
Oo, vhugala! A thi ḓivhi arali ndi tshi ḓo kona u dzhena kha
hoyo muhuvho, kana hai, fhedzi ndi khou tou ṱoḓa—ṱoḓa u ḓisa
tshipiḓa tshawo kha vhonwi, zwo ḓiralo.
160 Thetshelesani. Naa…Ndi vhangana vhane vha kona u
vhona zwino? Ni a vhona hune Luṅwalo lwa sumbedza uri vhege
dza fusumbe ho vha hu miṅwaha ya fuiṋa-ṱahe? [Tshivhidzo tshi

ri, “Amen.”—Mudz.] Ni a vhona hune vhege dza furathi-mbili
dza vha miṅwaha ya maḓana maṋa na fuiṋa-iṋa? [“Amen.”] Ni
a vhone hune dzone—dzone vhege dza furathi-ṱahe dzo vha dzi—
dzi—dzi…Ho vha hu mini? Maḓana a malo na…Maḓana maṋa
na—na miṅwaha ya fumalo-raru. Miṅwaha ya maḓana maṋa na
fumalo-raru u swika tshino tshifhinga. Ni a vhona he Mukololo
a tumulwa hone? Ni a vhona, ni khou dzhia miṅwaha ya fuiṋa
ya uri avho Vhayuda vha swike fhethu havho, he Mudzimu a
hu amba.
161 Lavhelesani hafha uri tshikhathi tsha Vhannḓa tsho fhira
hoṱhe he ra amba uri tshi ḓo fhira hone; hune, hu si zwe ra
amba uri tshi ḓo ralo; zwe Bivhili ya amba uri zwi ḓo ralo.
Zwe Bivhili ya amba uri zwi ḓo ralo, u swika fhasi hafha kha
tshino tshikhathi tsha u fhedza; huno lwamiṅwaha ya fuiṋa avho
Vhayuda vho vha vha tshi khou humela murahu hafha, vha tshi
khou ḓilugisela Mudzimu uri a ite zwe A ita hafha. Vho bva nge
yeneyo nḓila, huno vha dzhena ngomu nga yeneyo nḓila. Huno
Isiraele o vhuyamurahu kha shangohaya ḽawe.
162 Zwino, musi Mudzimu a tshi khou ya u thoma vhege yavho
ya u fhedza? Lini? Zwi nga vha ṋamusi. Zwi nga vha musi ḓuvha
ḽi sa athu u kovhela madekwana a ṋamusi. Mudzimu u ḓo zwi
khwaṱhisedza. Uri ndi lini, a thi ḓivhi. Ndi khou ḓivhudzisa.
Fhedzi ndi khou ya u ḓisa tshiṅwe tshithu hafha, zwino, nga
miniti i si gathi, huno a thi ḓivhi uri ni khou ya u zwi tenda kana
hai. Fhedzi ndi—ndi—ndi khou tea u zwi amba, naho zwo ralo,
ndi a tenda.
163 Ri kha shangohaya. Vhayuda vha kha shangohaya. Ri
vhufheloni ha tshikhathi, ro lugela u Takulelwa nṱha. U
Takulelwa nṱha hu tshi ḓa, Tshivhidzo tshi a ṱuwa, ri ḓo
takulelwa nṱha u yo ṱangana Nae muyani. Izwo roṱhe ri a zwi
ḓivha. Tombo ḽo tumulwaho thavhani, ḽo lugela u ḓa tshifhinga
tshiṅwe na tshiṅwe. Huno musi Ḽi tshi ḓa, Ḽi ita mini? Ḽi fhedza
tshikhathi tsha Vhannḓa. Zwoṱhe zwo fhela, nahone Mudzimu u
litsha u shuma navho lwo fhelelaho. “Uyo wa tshika khavhe wa
tshika zwawe; uyo a re mukhethwa khavhe mukhethwa zwawe.”
Ni a vhona?U itamini izwo-ha?U dzhia Tshivhidzo Tshawe, tsho
ḓadzwaho nga Muya Mukhethwa.
164 “Tshika” ndi mini? Ndi havho vhasidzana tshipofu na havho
vha ḓaho kha khaṱhulo, hafha. Ri ḓo pfa hezwo kha muṅwe
mapa,musi ri tshi isa phanḓa na hezwi, musi tshi tshi bvelela kha
Khuluṋoni Tshena ya Khaṱhulo nahone vha tea u haṱulwa nga
vho rengululwaho. Paulo o ri vhudza uri ri so ngo isa mulandu
khothe, ngauri vhakhethwa vha ḓo haṱula ḽifhasi. Ndi zwone.
Ri kha tshifhinga tsha vhufhelo, hafha, zwino. [Mukomana
Branhamu sumba khamuolowawe kha ḓaba—Mudz.] Zwo luga.
165 Huno vhukati ha heyi vhege…Zwino, khedzi dza fusumbe.
Zwino, arali hedzi ho vha hu miṅwaha ya sumbe kokotolo, iṅwe

na iṅwe ya hedzi vhege, huno ro no vha na vhege dza furathi-
ṱahe; zwenezwo ri na tshikhathi tsha Vhannḓa, nahone ri a zwi
ḓivha uri ri magumoni a tshikhathi tsha Vhannḓa; zwenezwo
hu kha ḓi vha na iṅwe vhege yo salaho kha Vhayuda. Izwo
ndi zwone? [Tshivhidzo tshi ri, “Amen.”—Mudz.] Huno heyo ndi
miṅwaha ya sumbe kokotolo. Arali heyi yo vha i miṅwaha ya
sumbe, heyo ndi miṅwaha ya sumbe, ngauri O ri, “Hu na vhege
dza fusumbedzo dze dza vhetshelwa vhathu vhau.” Ngauralo ri
a zwi ḓivha uri ri na miṅwaha ya sumbe ya Vhayuda. Naa izwo
ndi zwone? [“Amen.”] Zwino lavhelesani khazwo. Arali hu na
mbudziso, ndi khou ṱoḓa u i ḓivha. Ni a vhona?
166 Zwino, huno vhukati ha vhege, vhukati ha vhege ya
Vhayuda; ni a vhona, heyo ndi miṅwaha miraru na hafu—
miṅwaha; mulwa-na-kristo, mukololo, mukololo ane a ḓo ḓa.
Huno elelwani, u bva ngei Roma, mukololo ane a ḓo ḓa. Ndi nnyi?
Mupapa. Mukololo vhukati ha vhathu, ane a ḓo ḓa, hu ḓo vuwa
Farao a sa ḓivhi Yosefa.
167 Zwino, vhoinwi Vhapurositente ni ri, “Zwo luga, zwino,
ndi zwenezwo.” Fhedzi minitinyana. Ri wanulusa uri
Vhapurositente vha na dzangano, vho vhumba khuvhangano
ya zwivhidzo, tshifanyiso tsha ḽivhanda, nahone vha tshimbila
navho.
168 Huno ri wanulusa hafha uri Vhayuda vho vhidzelwa ngomu
kha heḽi dzangano, (ee, muṋe wanga), nahone vha tenda. Huno
Bivhili yo ri vho ralo. Huno a ita mulanga navho.

Vhukati ha vhege ya vhufusumbe, a u vunḓa, mulwa-na-
kristo u vunḓa mulanga wawe na Vhayuda, “vhathu vhau.”
Nga mini?

Huno ri vhala kha Nzumbululo 11, u ri, “Ndi ḓo ruma…”
Heyo ndi 11. Ni khou ḓa kha ya vhu 19 zwino. Uri U ḓo ruma
vhaporofita Vhawe vhavhili, nahone vha ḓo porofita nga itsho
tshifhinga, huno vha ḓo sinyutshela havha vhaporofita nahone
vha vha vhulaha. Naa izwo ndi zwone? [Tshivhidzo tshi ri,
“Amen.”—Mudz.] Huno zwitumbu zwavho zwi ḓo dzula kha
tshiṱaraṱa tsha tshimuya tshi vhidzwaho Sodoma na Gomora,
he Murena washu a vhambiwa hone, Yerusaḽema. Ndi zwone?
[“Amen.”] Huno vha eḓela henefho lwa maḓuvha mararu na
masiku ao. Huno nga murahu hamaḓuvhamararu na masiku ao,
muya wa vhutshilo u ḓo ḓa khavho, huno vha ḓo vuswa nahone
vha ya Vhugalani. Huno tshipiḓa tsha vhufumi tsha ḓorobo tsha
wa nga itsho tshifhinga. Izwo ndi zwone? [“Amen.”] Ni a vhona?
Ndimini izwo? Vhukati ha inomiṅwaha ya u fhedza.
169 Musi Tshivhidzo tshi tshi gonya nṱha; zwenezwo
ṱhanganelano, vhasidzana tshipofu vho eḓelaho, Methodisi,
Baphuthisi, Phuressibatherieni, na Pentekoste i dudelaho,
vhoṱhe na ṱhanganelano. Lune, vho no vha na vhuvhusi havho
vhuhulu zwino. Huno musi vha tshi ralo, vha ḓo ita mulanga.

Huno, zwo luga, zwino, hoyu mupapa muswa ane ra vha nae
zwino u khou ṱoḓa u vha dzhenisa vhoṱhe. A ni koni u vhona
zwithu zwi khou itea? [Tshivhidzo tshi ri, “Amen.”—Mudz.] U
khou ya u amba ngazwo, huno a vha dzhenisa ngomu vhoṱhe,
lwa u thoma ho no fhela miṅwaha ya maḓana na maḓana;
miṅwaha ya tshigidi, kana zwivhili, u bva tshe zwa vhuya zwa
itwa. Fhedzi zwino u khou ya u vha dzhenisa ngomu vhoṱhe,
vhoṱhe, huno a ita ṱhanganelano, huno henefho Vhayuda vha ḓo
zwi ṱanganedza. Oo, nṋe-nṋe! Vhugala! Haḽeḽuya! Thendo kha
Mudzimu washu Ane a tshila u ya nga hu sa fheli! Khezwo-ha!
Zwino, murathu, zwo leluwa nga maanḓa, zwo leluwa lune na
ṅwana muṱuku a nga zwi vhona. Ṱhanganelano ya u dzhenisa
Vhayuda, Vhaphurositente, naKatoḽika, kha vhuthihi.

Huno, elelwani, avha vhaporofita vhavhili vha khou ya u ita
mini musi vha tshi ḓa?
170 Ḽivhanda, hoyu mukololo ane a ḓo phaḓaladza maanḓa
a vhathu vhakhethwa, u ḓo ita mini? U ḓo vunḓa mulanga
wawe navho. Nga murahu ha miṅwaha miraru na hafu, u
ḓo vha pandela. Zwino, vhathu vha elekanya uri hezwi ndi
vhukomonisi. Hezwo ndi ngauri inwi…Muya wa Mudzimu a u
athu u shuma na inwi. A si vhukomonisi; ndi vhurereli. Bivhili yo
ri, “Zwi ḓo vha tsini lune zwa ḓo fhura na Vhanangiwa arali zwi
tshi konadzea.” Yesu o ralo. Ni a vhona, ri kha tsha u fhedza.
171 Zwino, havha vhaporofita vhavhili, vha ḓo ita mini? Ndi
Mushe na Eḽiya vhane vha ḓo bvelela vhuponi. Vha ḓo vhudza
havho Vhayuda vhukhakhi havho. Huno kha hetsho tshigwada
tsha Vhayuda tshi re henefho zwino, hu ḓo vha na vha zwigidi
zwa ḓana na fuiṋa-iṋa, Mudzimu u ḓo vhidzelela nga havha
vhaporofita. Ndi mini? Muya wa Eḽiya, wo bva kha Tshivhidzo
tsha Vhannḓa, u ḓo isa phanḓa kha tshivhidzo tsha Vhayuda,
wa dzhena ngomu henefho huno wa vhidzelela; Mushe a nae.
Haḽeḽuya! Ni a zwi vhona? [Tshivhidzo tshi ri, “Amen.”—Mudz.]
Huno u ḓo rera mulaedza muthihi wa pentekoste, kha avho
Vhayuda, wa uri vho landula Mesia. [Mukomana Branham u
khokhonya phuḽuphithi lwa rathi.] Amen! Ni a zwi vhona?
[“Amen.”] U ḓo vha mulaedza muthihi wa pentekostaḽa, une
havha Vhayuda vha ḓo rera khavho. Huno vha ḓo vhenga havho
Vhayuda nga maanḓa u swika hune vha ḓo vha vhulaha. Huno
vho vhengwa nga tshaka dzoṱhe. Huno vhukati ha vhege, ngauri
vho vusa vhahulu, vha zwigidi zwa ḓana na fuiṋa-iṋa vha
maanḓa. Vho vha vha na Muya Mukhethwa. Huno, murathu,
ni amba nga u ita maḓembe, vho a ita. “Vho imisa maṱaḓulu,
huno i si ne maḓuvhani a tshiporofito tshavho; vha rwa shango
nga maṱungu, vho dzulela u ṱoḓa zwenezwo.” Vho ṋetshedza
maṱungu na zwiṅwe zwoṱhe. Vha ḓo konḓisela avho Vharoma.
Fhedzi, mafheleloni, vha ḓo vhulaiwa. Mudzimu washu ndi
Mudzimu a ofhisaho musi O kwatiswa. Fhedzi elelwani, hezwo
zwo itea kha vhege ya vhufusumbe, nahone Tshivhidzo tshi

Vhugalani, (amen), Tshilalelo tsha Mutshato tshi khou bvela
phanḓa. Ee!
172 Zwino dzhielani nzhele. Ndi henefho hune ra vhona u vhuya
Hawe kha Thembele yaṄwahagidi hafhamagumoni a tshikhathi
tsha Vhayuda, “muḓodzwa.” Khoyu U ya ḓa, a tshi gidima nga
bere tshena; havho vho Mu tevhelaho, nga bere tshena. Bere,
“maanḓa.” Vho ambara zwitshena; malofha…kana khanzu yo
ngwandamedzwaho kha malofha; Khae ho ṅwaliwa, “Ipfi ḽa
Mudzimu.” U vhuya sa Mukundi wa maanḓa, (ee, muṋe wanga)
u thoma Ṅwahagidi, a dzhena ngomu Thembeleni. Vhugala!
Henefho A ṱangana na vha tshigidi tshi na ḓana na fuiṋa-iṋa,
zwino, ngamurahu ha vhege ya vhufusumbe hafha.
173 Vhege ya vhufusumbe, hezwi zwi itea nga tshikhathi tsha
vhege ya vhufusumbe. Kha miraru, vhukati hayo, a u vunḓa,
ngauri u vhulaya avho vhaporofita vhavhili vha pentekostaḽa
(…muṋe wanga) vha rwaho ḽifhasi.

Huno, mutukana, U sema tshivhidzo, nahone A tshi fhisa
nga mulilo. Huno, ndi ngani, tsho…Ri zwi wana henefho, na
vhaṋameli vha tshikepe vho ima nnḓa, vha ri, “Alas, alas iḽa
ḓorobo khulu i sa lovhi ya Roma, i fhela nga awara nthihi.” Yo
thuthubiswa ya vha zwipiḓa. Mudzimu u ya ḓivha uri zwithu
zwi itiswa hani. Huno muṅwe wa Muruṅwa a lavhelesa, huno
a ri, “Ngani, malofha a muhali muṅwe na muṅwe wa Kristo
o wanala khae,” nga u fhura hawe, a tshi bvela nnḓa hafha a
vhumba dzangano, na u ita hezwi zwiṅwe zwithu zwoṱhe, a tshi
tshikafhadza tshivhidzo, nahone a dzhenisa hezwi zwithu ngomu
henefho, huno a vhulaha muṅwe na muṅwe o lingedzaho u Zwi
farelela na u lingedza u zwi bvisa.
174 Vhugala! Oo, a—a thi ḓivhi. Ndi—ndi—ndi pfa unga ndi nga
enda ndi tshi ya. Ni a vhona? Naa a no ngo takalela Tshedza
Murwa, ni tshi tshimbila kha Tshedza Murwa! Ri gai, murathu?
Kha awara ya u fhedza! Zwi nga itea, tshifhinga tshiṅwe na
tshiṅwe. Ri fhano!
175 Wone—wone Mulaedza wo ambiwa kha tshivhidzo tsha u
fhedza, tshivhidzo tsho landulaho Kristo watsho. Vhayuda vha
shangohaya ḽavho lwa tshifhinga tsho ya ho nga u ri, miṅwaha ya
fuiṋa. Ḓorobo ntswa yo fhaṱiwa. Vha khou lavhelesana na mini?
Mesia a ḓaho. Zwi ḓo itea lini? A thi ḓivhi. Musi iḽo Tombo ḽi tshi
kanḓa itshi tshifanyiso hafha, Tsho ṱuwa; zwo fhela-ha henefho.
176 Zwino dzhielani nzhele hafha. Vhukati ha vhege, maḓuvha
mararu na hafu…miṅwaha miraru na hafu, zwavhuḓi-vhuḓi, u
vunḓa mulanga huno a ita uri tshiṱhavhelo na nduvho…zwine
vha ḓo vha vho no zwi dzudzanya.

Ngauri, vha ḓo humela murahu huno vha ri, “Zwino,
lavhelesani, noṱhe ni zwivhidzo. Ni nga ṱanganedzwa kha hetshi
tshifanyiso tsha ḽivhanda. Ri ḓo vha na vhuḽedzani. Ri ḓo fhedza

vhukomonisi. Ri ḓo tou thuthela kule vhukomonisi.” Ni a vhona?
Huno vha nga zwi ita. Ni a vhona? Huno vha ḓo zwi ita.
177 Fhedzi zwino lavhelesani. Huno zwo no dzudzanywa, huno
zwo dzudzanyelwa hezwi, u losha ha ḓuvha ḽiṅwe na ḽiṅwe
na tshidzimu zwi ḓo vhuya ḓoroboni musi thembele yo no
fhaṱululwa. Huno hoyu mukololo ane a ḓo ḓa vhukati ha heyi
vhege, u ḓo vunḓa mulanga wawe nahone a fhelisa zwiṱhavhelo.
Yo ri, “U ḓo balanganya, u zwi balanganya.” Huno zwine a ḓo ita,
nahone zwi ḓo ralo u swika magumoni.
178 Huno dzhielani nzhele:

…u anda ha vhuṱudzi vhune ha ṱungufhadza…
“U phaḓalala ha vhuṱudzi.” Vhuṱudzi ndi mini? “Tshika.”

Ni a vhona? “I ṱungufhadzaho,” ndi mini izwo? “U fhedza.” U
phaḓalala ha hezwi, u fhedza izwo. Ni a vhona? U phaḓalala
ha maanḓa a Roma, u kunda vhasidzana tshipofu vhoṱhe vho
eḓelaho, Vhayuda na vhoṱhe. “Roṱhe ri ḓo vha Vharoma kana a
ri nga vhi tshithu.”Uḓo vunḓamulangawawe vhukati ha vhege.
179 “U phaḓalala ha vhuṱunzi.” Arali ho vha vhuṱudzi nga
tshifhinga tsha Yesu, musi Roma yo bvelela henefho na maloto;
zwi ḓo vha Roma hafhu, zwi ḓo vha vhuṱudzi hafhu kha
tshivhidzo.

…u ḓisa zwi ṱungufhadzaho, nahone zwi ḓo itea u
swika magumoni…
Uḓo itamini? U ḓo zwi isa phanḓa u swikamagumoni, hezwo

ndi, vhufhelo.
180 Zwino, Vhayuda, na maitela a Vharoma, maitele a
Phurositente (hezwo ndi, vhasidzana tshipofu vho eḓelaho), vha
ḓo vha tshithu tshithihi kha tshivhumbeo tsha ṱhanganelano ya
zwivhidzo. Huno zwi ḓo nga zwe Yesu a amba kha Mateo 24, na
kha Nzumbululo 13:14.

Kha ri wane Nzumbululo 13:14, ri vhone zwo raloho.
Ndo i swaya fhasi hafha, u vhona uri mini, 13:14. Zwo luga,
muṋe wanga.

Huno a fhura avho vha dzulaho kha ḽifhasi nga ayo
maḓembe ane a vha na maanḓa a u a ita (u ṱumanya
zwivhidzo) maṱoni…a tshi ri…maṱoni a ḽivhanda; a
tshi amba na avho vha dzulaho kha ḽifhasi, uri vha tea
u ita tshifanyiso tsha ḽivhanda, ḽi re na mbonzhe i isaho
lufuni yo ḓiswaho nga pfumo, huno ḽa tshila.

181 Zwino, ri a zwi ḓivha, hu si na na u timatima, uri iḽo ḽivhanda
ho vha hu nnyi, ayo maanḓa a na mbonzhe ya lufu ye ḽa ralo u
tshila. Ho vha musi Roma i sa tendi i tshi vhulawa, na Roma
ya mupapa ya dzhia vhuimo hayo; musi maanḓa a vhudzia
u sa tenda a tshi fheliswa, huno maanḓa a mupapa a dzhia
vhuimo hao.



132 VHEGE DZA FUSUMBE DZA DANIELE

182 Zwino, zwino, Nzumbululo 13:14. Yesu, kha Mateo 24, o vha
tsivhudza ngazwo. “Tshifanyiso tsha ḽivhanda.”
183 Paulo, kha Vhathesaḽonika ya Vhuvhili ndima ya 2, ndimana
ya vhu 3 na ya vhu 4. Kha ri ye khayo, ni vhone Paulo,
zwine a amba ngazwo. Uyo Muya Mukhethwa muhulu kha uyo
muporofita muhulu wa Murena, ni vhone zwe a amba ngazwo
kha ḽino ḓuvha ḽa u fhedza. Kha Vhathesaḽonika ya Vhuvhili,
zwi kha ndima ya 2. Zwo luga, muṋe wanga. Huno ri thome
kha ndimana ya 3, ndi a tenda ndi yeneyo. Zwo luga, zwino
kha ri vhale. Thetshelesani nga maanḓa, muṅwe na muṅwe.
Ndi vhangana vhane vha tenda uri Paulo o vha o ḓadzwa nga
Muya Mukhethwa? [Tshivhidzo tshi ri, “Amen.”—Mudz.] Amen.
Lavhelesani hafha.

Hu so ngo vha namuthu a ni fhuraho: ngauri iḽo ḓuvha
a ḽi nga swiki, nga nnḓa ha musi ha thoma u ḓa u wa,…

U khou lingedza u zwi bvisa ṱhohoni dzavho zwauri U khou
ḓa nga tshenetsho tshifhinga. A ri, “Hu tea u vha na u wa kha
Tshivhidzo, u thoma,” ni a vhona, afha kha Tshikhathi tsha
Laodekia.

…huno uyo munna wa tshivhi a dz-…a tshi
dzumbululwa,…

“Munna wa tshivhi,” u sa tenda kha Muya Mukhethwa. U sa
tenda hu tshi dzumbuluwa.

…murwa wa tshinyalo;

Sa zweYudasi a vha e zwone;mufaragwamawa tshivhidzo.

Ane a hanedza na u ḓikukumusa nṱha ha zwoṱhe zwi
vhidzwaho Mudzimu, kana zwi loshiwaho; uri ene sa
Mudzimu a dzule kha thembele ya Mudzimu,…

Mukomana, ndi muthu kha ḽifhasi, nnḓa ha Vitican, ane a ita
izwo? Zwi gai?
184 Zwino, iyani kha Nzumbululo 13, huno i ni sumbedze uri
hoyu muthu o dzula kha ḓorobo…kha ḓorobo, nahone ḓorobo
yo dzula kha—kha thavha dza sumbe.Huno ṋomboro ya ḽivhanda
ndi maḓana a rathi na furathi-rathi, o ṅwaliwa nga—nga tshi
Latin…Aḽifabethe dza Roma, ndi maḓana a rathi na furathi-
rathi, ndi VICARIVS FILII DEI, zwine ndi, “Vhudzuloni ha
Murwa waMudzimu,” kha khuluṋoni ya mupapa. Huno tshidulo
tshawe, tshi na khare tharu. Huno ndo lavhelesa kha idzo
khare, nda ima tsini sa vhunga tshanḓa tshanga tshi tsini na
tshifhaṱuwo tshanga, sa zwenezwo, huno—huno nda vhona khare
yo ṱanea ya mupapa henefho kha Vatican, ene muṋe, nda ima
nahone nda i lavhelesa, uri ndi vhe na vhuṱanzi kha zwine nda
khou amba ngazwo. “U hanedza, ene muṋe nṱha ha zwoṱhe
zwi vhidzwaho Mudzimu, vhanna vhoṱhe vhavhuya. Ndi ene
mukhethwa-khethwa kha vhoṱhe; u dzula kha thembele ya

Mudzimu, a tshi ḓisumbedza uri u Mudzimu,” a tshi hangwela
zwivhi kha ḽifhasi, na zwiṅwe zwinzhi, ni a ḓivha. Zwo tou ralo.
185 Paulo o ri, “Uho u wa hu ḓo thoma u ḓa, uyo murwa wa
tshinyalo u ḓo dzumbululwa.”

A ni elelwi, uri, musi ndi tshe…na inwi, ndo ni
vhudza izwi zwithu?

186 Oo, ndi khou tama arali ndo vha ndo dzula henefho, ndi
tshi khou pfa Paulo a tshi khou funza hezwo. Naa a ni ralo?
[Tshivhidzo tshi ri, “Amen.”—Mudz.] Hum! Ndi takalela hani
arali ndo mu thetshelesa. Oo, nṋe-nṋe!
187 Zwino u khou ya u ita mini? “Tshifanyiso tsha ḽivhanda.”
Vhathesaḽonika ya Vhuvhili. Zwino thetshelesani. Thetshelesani
nga maanḓa zwino, nga maanḓa. Tshivhidzo tsho vha tshi tshi
vhou pfa u ḓa ha mupapa. Ndi mini? Magumo a tshikhathi
tsha tshivhidzo, Paulo. Vho vhona hezwi zwithu zwa Nikoḽatini
zwi tshi takuwa; vho vha vha tshi khou ya u vhumba muthu
mukhethwa, (kha mini?) mupapa. Zwa shango na zwa vhuimo
zwo kokovhela ngomu tshivhidzoni, na u shandukisa mbekanyo
ya u losha. Paulo, a na Muya Mukhethwa, o gavha izwo Muyani.
Huno tshivhidzo, na dzikiḽasi dzatsho na vhahulisei, vho hulisa
vhuvha, na zwiṅwe zwinzhi, lune vha vhona uri hu na tshithu
tshi no khou ḓa. Huno Muya Mukhethwa wo vha u tshi khou vha
tsivhudza nga maḓuvha a u fhedza. A ni elelwi uri Yesu o amba
hani ngazwo? Mishumo ya Vhanikoḽatini, zwe zwa fhedza zwo
no vha pfunzo, huno zwenezwo zwa vha dzangano! Vharathu, a
ri ho swiswini zwino. Elelwani, ni a vhona. Ri fhano.
188 Mishumo ya Vhanikoḽatini, dzangano ḽi tshi khou thoma,
vhahulisei vhahulu, nahone kha zwivhidzo, na zwiṅwe zwinzhi,
zwenezwo zwa vhumbea kha tshivhidzo tsha Katoḽika. Huno
Paulo uri hu nga si vhe na vhufhelo ha tshifhinga, hu nga si vhe
na tshivhidzo, u swika hu tshi wi wa u bva kha zwavhukuma,
Lutendo lwa pentekostaḽa. Lutendo lwa pentekostaḽa lu ḓo fhela,
vhahulisei vha ḓo dzhena ngomu. Vha ḓo vha na muthu ane a
ḓo dzhia vhuimo ha Mudzimu, a dzula thembeleni ya Mudzimu,
huno a hanedza, ene muṋe nṱha ha vhathu vhoṱhe sa zwenezwo.
Huno, zwi, ni a vhona, ndi mini? Nikao, “u kunda vharabeli.”
Ni a vhona? “Zwoṱhe zwi vhidzwaho Mudzimu; u ḓo dzula kha
thembele yawe ya Mudzimu, sa Mudzimu.” Paulo o ri, “Hu ḓo
vha na u wa, tsha u ranga, maḓuvhani a u fhedza.” Huno khezwi
ri fhano, henefha zwino, huno ni a vhona uho u wa, na u vhona
tshivhidzo tshi tshi khou ṱutshela kule na kule Khazwo, nahone
tshi tshi khou humelamurahu hafhu.Huno ri kha tshifhinga tsha
vhufhelo. Zwo luga.
189 Zwino, arali vhege dza furathi-ṱahe dzo tendelana zwa
vhuḓi, nahone Vhayuda vha kha shangohaya ḽavho zwino,
nahone tshikhathi tsha Vhannḓa tsho swika vhufheloni, kha
tshifhinga tsha Nikoḽatini…kana tshifhinga tsha Laodekia; ri

tsini hani na u Vhuya ha Murena, magumo a zwithu zwoṱhe,
magumo a tshino tshikhathi, na u Takulelwa nṱha? Musi A
tshi tou thoma vhege ya vhufusumbe, kana miṅwaha ya sumbe,
Tshivhidzo tsho ṱuwa.
190 Ni a zwi vhona, dzikhonani? Imisani tshanḓa tshaṋu arali ni
tshi kona u zwi vhona. Ni a vhona? Zwino, ri so ngo vha vhana.
Ri so ngo tsha ita zwa u tamba. Ri kha tshifhinga tsha vhufhelo.
Tshiṅwe tshithu tshi khou ṱoḓa u itea. Ri vhufheloni. Khezwi
ri fhano.
191 Hedzi vhege dza furathi-ṱahe dzi khou tenda kokotolo; u
ṱuwa ha Vhayuda hu khou tenda kokotolo; tshikhathi tsha
tshivhidzo tshi tou tenda kokotolo. Ri kha tshifhinga tsha
vhufhelo, ri kha tshifhinga tsha vhufhelo, tshikhathi tsha
tshivhidzo tsha Laodekia, magumo atsho. [Mukomana Branham
u shumisa ḓaba u ita tsumbedziso—Mudz.] Vharumiwa vhoṱhe
vhane vha vha ṋaledzi vho rera mulaedza wavho. Wo fhira. Ri
khou tou pendela. Vhayuda vho vha vha tshi khou ralo u vhuya
murahu lwamiṅwaha ya fuiṋa. Vha kha shangohaya ḽavho.

Hu khou tea u itea mini? U ḓa ha Tombo. Ri henefho. Zwi
ḓo itea tshifhinga-ḓe? A thi ḓivhi. Fhedzi, murathu, kha nṋe, ndi
khou ṱoḓa u luga. Ndi khou ṱoḓa u lugisa zwiambaro zwanga
zwoṱhe.
192 Zwino, ri tou vha na—na miniti i si gathi, nahone ndi tama
uri ni thetshelese no fhumula zwino lwaminiti.

Musi A tshi thoma vhege ya vhufusumbe, kana miṅwaha ya
sumbe, Tshivhidzo tsho ṱuwa. Zwino thetshelesani. Ndi khou
topola hafhu, u dovholola u topola, uri ni si hangwe. Hezwi ndi
zwe Muya Mukhethwa wa vheya kha tsha u ṅwala tshanga musi
ndi tshi khou ṅwala. Ri kha tshikhathi tsha Laodekia. Kristo u
khou landuliwa nga tshivhidzo Tshawe ene muṋe. Ṋaledzi ya
tshino tshikhathi, Mulaedza, wo ṋetshedzwa. Huno Isiraele u
kha shango ḽawe. Ni a vhona hune ra vha hone? Ri vhufheloni.

Zwino, maambiwamavhili kana ḽithihi.
193 Hezwi zwoṱhe zwine ra zwi vhona zwino, zwi ḓo ri thusa,
nga tshilidzi Tshawe, musi ri tshi konḓelela u dzhena kha haya
Mapfundo a Sumbe a u fhedza. Ni a vhona he ra vha ri tshi ḓo
vha ro kundelwa ngazwo?Ubva khaNzumbululo 6:1 u swika kha
Nzumbululo 19:21, ndi musi zwo ri kundela, ngauri, ni a vhona,
ro vha ri tshi ḓo vha ri khou lingedza u zwi shumisa murahu
afho, kha hetshi tshikhathi tsha Vhannḓa; gai, ni a vhona, ndi
kha hetshi tshikhathi. [Mukomana Branham u shumisa ḓaba u
ita tsumbedziso—Mudz.] Ni a vhona?

Zwino, ro zwi sumbedza nga Ipfi ḽa Mudzimu, na nga
ḓivhazwakale, na nga zwoṱhe, na nga zwiga zwa tshifhinga, nga
maḓuvha, uri a hu na tsho salaho. Ri vhufheloni ha Vhannḓa. Ri
khou—ri khou ya u ita mini ngazwo? Ndi muya wanga na muya
waṋu; ndi vhutshilo hanga na vhutshilo haṋu; ndi vhutshilo ha

vhafunwa vhashu. Ro fhembeledzwa lwa tshifhinga tshilapfu
nga maanḓa. Ro vha na zwithu zwinzhi zwo leluwa. Ndi khwiṋe
ri tshi thoma u tshimbila. Zwo no vha tsini u fhira zwine na
elekanya, itanu elelwa.
194 Zwino, tshitatamente tshi kwamaho, arali ni khou ṱoḓa u tshi
ṅwala fhasi. Thetshelesani nga maanḓa, ndi a humbela. Heḽi ndi
ḽiambiwa ḽanga ḽa u fhedza, tsini nazwo; Ndi na zwithu zwiṱuku
hafha nga murahu ha hezwi, notsi ṱhukhu dzine nda khou ṱoḓa u
amba ngadzo. Zwino awelani zwiṱuku nahone ni thetshelese nga
maanḓa, ndi ni fhe zwithu zwi no maanḓafhadza, u isa phanḓa
kha hezwi. Ni a vhona?

A hu na na vhuphara ha ṱhodzi ya lufhanga vhukati ha
magumo a tshino tshikhathi na u Vhuya ha Kristo. Zwoṱhe, a hu
na tshiṅwe tshithu tsho salaho. Naa Isiraele u kha shangohaya
ḽawe? Izwo ri a zwi ḓivha. [Tshivhidzo tshi ri, “Amen.”—Mudz.]
Naa ri kha Tshikhathi tsha Laodekia? [“Amen.”] Naa Mulaedza
wa tshino tshikhathi tsha pentekostaḽa wo ṋetshedzwa, u
lingedza u dzinginyisa vhathu uri vha humele murahu kha
Phaṱhutshedzo dza vhukuma dza pentekostaḽa? [“Amen.”] Naa
murumiwa muṅwe na muṅwe o ḓa kha tshikhathi, zwithu
zwithihi kokotolo? [“Amen.”] Naa dzitshaka dzi vutshelana na
dzitshaka? [“Amen.”] Malwadze? Naa hu na nḓala shangoni
ṋamusi, Tshivhidzo tsha vhukuma tshi tshi reila dzimaela dza
maḓana tshi tshi ṱoḓa u pfa Ipfi ḽa Mudzimu? [“Amen.”] “Hu si u
itela vhurotho fhedzi, fhedzi u itela u pfa Ipfi ḽa Mudzimu.” Ho
ḓa nḓala. [“Amen.”] Izwo ndi zwone? [“Amen.”] Ngani, ri khou
tshila vhukati hazwo, henefha zwino. [‘Amen.”] Ni a vhona hune
ra vha hone? [“Amen.”] Ro lindela Tombo.
195 Tshitatamente tshi kwamaho! U bva tshifhinga tshe
Mudzimu a ita pfulufhedziso kha Abraham…Ni so ngo
kundelwa nga hezwi. U bva tshifhinga tshe Mudzimu a ita
pfulufhedziso kha Abraham, Genesi 12:3, u swika tshifhinga
tsha musi Kristo a tshi landuliwa nga A.D. 33, nga Vhayuda; u
ya nga Vhagalata 3:16 na 17, na nga u ya nga Usher, U-s-h-
e-r, Usher ndi mbekanyo ya zwithu ya Vhahevheru; maanḓa
a Mudzimu o vha a na Vhayuda lwa miṅwaha ya maḓana
a fumiṱahe na fuṱhanu-iṋa. Mudzimu o shuma na Vhayuda
lwa miṅwaha ya maḓana a fumiṱahe na fuṱhanu-iṋa, u ya nga
mbekanyo ya zwithu ya Vhayuda, u ya nga Vhagalata 3:16 na
17. Ndi na maṅwe Maṅwalo manzhi, fhedzi ndo tou ṋeya eneo
fhedzi.

Zwenezwo, ngamurahu hamusi vho landula Kristo, O vhuya
kha Vhannḓa, uri a dzhie vhathu a tshi itela Dzina Ḽawe. Ni
khou ṱoḓa Luṅwalo lwa izwo, fhethu?Mishumo 15:14.
196 Zwino, ri tshi vhala tshifhinga, ri wana uri ri na miṅwaha
kokotolo (thetshelesani) ya fumisumbe yo salaho, huno ri ḓo vha
na tshikhala tshi fanaho tshe ra ṋewa tshone, vhunga Mudzimu

o shuma na riṋe nga maanḓa a Muya Mukhethwa, u bva A.D. 33 u
swika 1977. Tshikhala tshi fanaho tsha tshifhinga, tsha miṅwaha
ya fumiṱahe na fuṱhanu-iṋa, Mudzimu u shuma na riṋe sa zwe A
ita na Vhayuda. Mini-ha nga izwo!
197 Zwino, swayani fhasi kha bugu yaṋu, Luṅwalo luṱuku hafha
lune nda khou ṱoḓa u ni ṋeya. Ḽevitiko 25, u thoma kha ndimana
ya vhu 8. Mudzimu o vhidza mihuvho, ṅwaha muṅwe na muṅwe
wa vhu fuiṋa-ṱahe. Ṅwaha wa vhu fuṱhanu ho vha hu mihuvho.
Izwo ri a zwi ḓivha. Ri a zwi pfesesa. U bva kha muhuvho wa
u thoma, wa Ḽevitiko 25:8, nga 1977 u ḓo vha muhuvho wa vhu
fumisumbe, zwi tshi ita miṅwaha ya zwigidi zwiraru na maḓana
maṋa na miṅwaha ya furaru. Mihuvho, zwi amba, “U gonya
nṱha! U vhofhololwa!”

Oo, ri khou lavhelesana na u ḓa ha iḽo Ḓuvha
ḽi takadzaho ḽa Ṅwahagidi,

MusiMurenawashuwa vhuḓi a tshi ḓo ḓa huno
a dzhia Muselwa Wawe o lindelaho;

Oo, shango ḽi khou gomela, ḽi khou lilela iḽo
ḓuvha ḽa mbofholowo ya vhuḓi,

Musi Mutshidzi washu a tshi ḓo vhuya murahu
kha ḽifhasi.

198 Izwo no zwi pfesesa? [Tshivhidzo tshi ri, “Amen.”—Mudz.]
Mudzimu o shuma na riṋe tshikhala tshithihi tsha tshifhinga
tshe A shuma na Vhayuda. U bva tshifhinga tshe A ṋeya
Abrahamu pfulufhedziso, u swika kha u landulwa ha Mesia nga
A.D. 33, zwo dzhia miṅwaha ya maḓana a fumiṱahe na fuṱhanu-
iṋa. Huno zwino ri na miṅwaha ya fumisumbe yo salaho. Ro
no fhedza miṅwaha i yelaho kha maḓana a fumiṱahe na furaru-
mini. Ro salelwa nga miṅwaha ya fumisumbe, u swika ’77, hu ḓo
vha muhuvho wa vhu fumisumbe u bva kha u ranga ha mihuvho.
Huno zwi ḓo vha mini? Oo, murathu! Lavhelesani nga maanḓa
zwino. Ni so ngo kundelwa ngazwo. U ḓo vha muhuvho wa u
gonya nṱha ha Muselwa wa Vhannḓa, na u vhuya ha Kristo kha
Vhayuda, musi vha tshi bva vhupulwini. Amen! Naa a ni vhoni?
U bva kha shango ḽoṱhe, vho kuvhangana henefho u itela iḽo
ḓuvha. Oo, nṋe-nṋe! Ni a vhona hune ra vha hone? A ri ḓivhi uri
zwi nga itea tshifhinga tshifhio. Ri kha tshifhinga tsha vhufhelo.
199 Zwino thetshelesani. Kha vha kale ngomu—ngomu hafha
tshivhidzoni, vho no vha hone fhano lwa tshifhinga tshilapfu,
ndi khou ṱoḓa ni tshi dzhiela nzhele tshiṅwe tshithu. A tho ngo
vhuya nda gunda hezwi u swika mulovha; ndo zwi topola u bva
kha muḓivhi wa zwakale, Paul Boyd, na zwenezwo…Huno nda
zwi tevhelela murahu nga Maṅwalo, nda topola dziṅwe datumu
hafha, na zwiṅwe, huno nda zwi wana, nda zwi lavhelesa, nda
zwi tevhelela hoṱhe.
200 Zwino, nga 1933, musi ri tshi khou losha hafha thembeleni
ya Masonic, hune tshivhidzo tsha Kristo tsha vha hone ṋamusi.

Nga ḽa u thoma ḽa Lambamai nga matsheloni, ndi sa athu u bva
hayani…

Ndo vha ndi tshi khou kumedza moḓoro wanga. Ndi na
moḓoro wa modele wa ’33, huno ndo vha ndi tshi khou i
kumedzela u itela tshumelo ya Murena. Huno kha bono, nda
vhona vhufhelo ha tshifhinga. Zwino vhonani uri izwi zwi
kwama hani, murahu ngei ndi tshi kha ḓi tou vha mutukana.
Huno ni nga elekanya uri moḓoro wa modele wa 1933 u vhonala
sa mini, zwino, zwine wa vhonala sa zwone.

Huno nda ya henefho kha thembele ya Masonic, hune…
Vhaṅwe vha vhoinwi vha kale vhane na vha fhano no vha
miraḓo. Zwo ṅwaliwa fhasi kha bammbiri ḽa kale, hayani.
Zwo no ganḓiswa nahone zwo tshimbila u mona na shango.
Ni a vhona? Hezwo zwo itea nga 1933. Huno nda amba uri
hu ḓo vha na khombo khulu ine ya ḓo itea kha heyi United
States nga murahu kana nga ṅwaha wa 1977. Ndi vhangana
vho no nkhumbula ndi tshi khou amba izwo? [Vha kale vha ri,
“Amen.”—Mudz.] Lavhelesani tshanḓa. Zwo tou ralo.
201 Zwino lavhelesani. Ndo amba zwithu zwa sumbe uri zwi
kha ḓiitwa nga…phanḓa ha uvhu vhufhelo vhuhulu kana
tshithu tshihulu tshi ḓo itea hafhaUnited States, tshiṅwe tshithu
tshihulu tshi ofhisaho. Nda ri…

Zwino elelwani, hezwi ndi musi zwi sa athu u thoma.
Ndo ri ri ḓo dzhena kha Nndwa ya Vhuvhili ya Shango. Ndi
vhangana vhane vha humbula ndi tshi zwi amba? I ri ni,
“Amen.” [Tshivhidzo tshi ri, “Amen.”—Mudz.] Zwo luga. Nndwa
ya Vhuvhili ya Shango! Nda ri, “Phuresidente ane zwino ndi…”
Ndo kopa hezwi kha luṅwalo lwa kale, fhedzi-ha, tshithu tsha
kale tshamulovha, uri, “Phuresidente ane ra vha nae zwino,” ane
o vha a…Ndi vhangana vhane vha elelwa uri ho vha hu nnyi?
[Murathu u ri, “Franklin Roosevelt.”] Franklin D. Roosevelt.
Nda ri, “Phuresidente ane ra vha nae zwino u ḓo dzhena na kha
kotara ya vhuṋa,” o vha a kha ya u thoma nga itsho tshifhinga,
“u ḓo dzhena kha kotara ya vhuṋa, nahone ri ḓo iswa khaNndwa
ya Vhuvhili ya Shango.”
202 Nda ri, “Muvhusawoga ane zwino a khou takuwa ngei Italy,
ane a vha Mussolini, u ḓo dzhena maanḓani. Huno u ḓo ya
ngei Ethiopia, nahone Ethiopia ḽi ḓo wela milenzheni yawe.”
Hu na vhathu vho dzulaho hafha vhane izwo vha a zwi ḓivha,
uri hu na tshigwada tsha vhathu vho ḓaho vha ima, musi ndi
na muṱangano wanga ngei Holoni ya Redman fhasi afho nga
uho vhusiku, musi ndi tshi khou tea u tsela fhasi afho nda
rera izwo, Holoni ya Redman, huno ndo vha ndi tshi khou ya u
rahelwa nnḓa ha holo nga u amba izwo zwithu. [KhaladziWilson
u ri, “Amen. Ndi zwone.”—Mudz.] Ee. Ee. Vhomme. Wilson,
ndi a zwi ḓivha uri u…[“Ndi zwone.”] Ndi zwone. Musi ndi
tshi amba izwo…Fhedzi o zwi ita? “Fhedzi,” nda ri, “u ḓo ḓa

kha magumo a shonisaho,” huno a ralo. Ene na musadzi ane
a funana nae, vho ṋembeledziwa nahone vha ṋembelela kha
thambo tshiṱaraṱani, milenzhe yavho yo imela nṱha, zwiambaro
zwavho zwo ṋembelela fhasi. Zwo luga, izwo zwa vuledzea.

203 Huno zwenezwo nda ri, “Vhasadzi vho tendelwa u khetha.
Zwine zwi a shonisa kha lushaka. Huno, nga u khetha, ḽiṅwe
ḓuvha vha ḓo khetha muthu a si ene.” Huno vho ita nga u ralo
kha khetho dzo fhiraho. Nṋe-nṋe, nṋe-nṋe! Tsha vhuṋa…(Nda
ri, “Saintsi i ḓo engedzeya nga nḓila ine…”) Hai, hafha, hetsho
ndi tsha vhuraru. Nkhangweleni.

204 Khetshi tshi no khou tevhela, henefho, tsha vhuṋa. Nda ri,
“Nndwa yashu i ḓo itea ngei Germany, nahone vha ḓo fhaṱa
fhethu huhulu ho khwaṱhaho huno vha ḓipilela nga henefho,
huno Vhaamerika vha ḓo rwiwa lu ṱungufhadzaho.” Mudzimu
ramaanḓa u a ḓivha, ndi Uyo ane ndo ima phanḓa hawe zwino,
ndo vhona idzo Nazis dzo ḓiimisaho dzi tshi raha Vhaamerika
sa zwenezwo, na zwiṅwe, kha luvhondo. [Muthu tshivhidzoni u
ri, “Amen.”—Mudz.] Huno hu na vhatukana vhanzhi vho imaho
hafha zwino vhe vha vha vha ngei kha Mutalo wa Siegfried,
vhane vha ḓivha uri zwo vha zwi zwithu-ḓe. [“Amen. Ee, muṋe
wanga. Amen.”] Huno elelwani, hezwo zwo itea miṅwaha ya
sumbe murahu ha musi Mutalo wa Siegfried u tshi fhaṱiwa.
Naa Mudzimu ndi wa ngoho? [Tshivhidzo tshi ri, “Amen.”] U
kha Ḓiamba zwithu zwine zwa kha ḓi ḓo u itea? [“Amen.”]
Lavhelesani. Hezwo ndi, hetsho tsho vha tshi tsha vhuṋa.

205 Zwino tshithu tsha vhuṱanu. “Saintsi i ḓo engedzeya nga
nḓila ine vha ḓo swika hune vha ita moḓoro une wa sa ḓo
langiwa nga tshiḓiraivelo. Huno mimoḓoro i ḓo ya phanḓa na
u vhumbiwa sa gumba, u swika vhufheloni, kha tshifhinga tsha
vhufhelo. Ndo vhona muṱa wa Amerika u tshi tsa nga bada, kha
nḓila yo ṱanḓavhuwaho, vha tshi gidima nga moḓoro wavho vho
furalela hune tshiḓiraivelo tsha tea u vha hone, zwi tshi vhonala
unga vho vha vha tshi khou tamba tshese kana magaraṱa.”
Huno ri nazwo. Zwi kha theḽevishini. Saintsi i ḓivhaleyaho,
Mekheniki, zwavhuḓi-vhuḓi, zwoṱhe ri nazwo. Ri na moḓoro. U
langiwa nga rimouthu, nga—nga rada. A vha nga tei u vha na
tshiḓiraivelo khawo. Ni tou puṱedza sa hezwi, sa musi ni tshi
puṱedza luṱingo lwaṋu, huno moḓoro waṋu wa ni isa khazwo;
u nga si ṱangane na khombo, kana tshiṅwe tshithu, a hu na
miṅwe mimoḓoro. Maginethe u dzi sendedzela kule nawo. Ni
a vhona? Vha nawo. Oo, nṋe-nṋe! Elekanyani ngazwo. Zwo
ambiwamiṅwaha ya furaru phanḓa hamusi zwi tshi itea!

206 Zwino, hezwo zwi ri vhuisa kha khetho ya Phuresidente
Kennedy.

Huno uno moḓoro u tshi khou—khou bvelela vhuponi, u tshi
ḓisa zwithu zwiṱanu (kha zwa sumbe) hezwo zwo itea kokotolo.

207 Zwino, nda amba, nahone nda ri, “Ndo vhona musadzi
muhulu o ima, a tshi vhonala a wa vhuḓi, o ambara khanzu
dza vhuhosini dza vhuḓi dzi ngaho phephulu.” Huno ndi na
phendelo ṱhukhu fhasi hafha, “(O vha a muvhusi muhulu ngei
United States; khaṅwe ndi tshivhidzo tsha Katoḽika.)” Musadzi,
musadzi onoyo muthihi; a thi ḓivhi uri hu ḓo vha tshivhidzo tsha
Katoḽika. A thi ḓivhi. Ndi nga si zwi ambe. Tshithu tshi tshoṱhe
tshe nda vhona, ndo vhonamusadzi, ndi zwenezwo fhedzi.
208 Fhedzi holwu ndi lushaka lwa musadzi. Holwu lushaka
ndi lwa vhu fumiraru, kha tshiporofito. Lu na mavhala a
fumiraru, ṋaledzi dza fumiraru. Lwo thoma khoḽoni dza
fumiraru. Fumiraru, fumiraru, tshiṅwe na tshiṅwe ndi fumiraru.
Lu vhonala kha ndima ya vhu 13 ya Nzumbululo, naho-vho. Ndi
lwa vhu fumiraru. Huno ndi lushaka lwamusadzi.
209 Khothe dza ṱhalano ngei Amerika dzi bveledza ṱhalano
nnzhi, nga vhasadzi vhashu, u fhira dziṅwe tshaka dzoṱhe.
Matshilele kha shango ḽashu a fhasi, na dziṱhalano, u fhira
ngei France na Italy, hune vhupombwe vhu itelwa tshiṱaraṱani.
Ngauralo, fhedzi ndi dziphombwe; vhashu ndi vhasadzi vho
maliwaho vha khou lingedza u tshila na vhanna vhanzhi, nahone
vhanna vhanzhi vho malaho vha khou lingedza u tshila na
vhaṅwe vhasadzi.
210 Kha dzitshaka hune vha vha na nzheo, zwi khwiṋe nga
ḽivhaka ḽihulu. Huno, fhedzi, nzhey ho khakheya, ri a ḓivha.
Fhedzi, zwi tou sumbedza uri ro sina hani.
211 Ndi na tshipiḓa nṱha hafho u bva kha bammbiri, hune ḽa
sumbedza uri musi vhatukana vhashu vha Amerika vha tshi ya
seli ha malwanzhe, kha ino nndwa ya u fhedza, henefho, ndi a
tenda, ho vha u mona kha phesente dza fusumbe…Nga mini,
zwino, imaninyana, ndi a tenda uri ho vha hu vhararu kha vhaṋa
vho yaho seli ha malwanzhe, vho ṱaliwa nga vhafumakadzi
vhavho phanḓa ha musi vha tshi vhuya murahu. Huno ṱhoho
dza mafhungo khulu dzazwo dzi ri, “Ho itea mini kha kutshilele
kwa vhathu vhashu vha Amerika?” Ni a elelwa ni tshi khou zwi
vhona? [Tshivhidzo tshi ri, “Amen.”—Mudz.] Vhoinwi noṱhe no
ralo, ndi a kholwa. “Ho itea mini kha kutshilele kwa vhasadzi
vhashu vha Amerika?” Zwimela, vha tshi khou shuma nnḓa ngei
na vhaṅwe vhanna. Ndi lushaka lwa musadzi. U khou ya u vha
namini?Mudzimuwamusadzi, kanamudzimuwamusadzi.
212 Zwino, zwenezwo, nga murahu ha izwo, nda rembuluwa
huno nda lavhelesa. Huno nda vhona ino United States i tshi
khou duga sa nanḓo, matombo a tshi khou thuthubiswa. Huno
yo vha i tshi khou duga sa—sa thulwi ya mulilo kha matanda,
kana tshiṅwe tshithu tsho tshi dugisaho. Huno nda lavhelesa u
swika hune nda kona u vhona, huno ḽo vha ḽo thuthubiswa. Huno
bono ḽa nṱutshela. Maṱanu kha mararu o no itea…kana maṱanu
kha a sumbe, zwavhuḓi-vhuḓi, o no itea.

213 Huno afha a ḓa nahone a sumbedza. Huno zwenezwo nda
amba. A tho ngo vhuya nda ri Murena o mmbudza izwo, fhedzi,
ndo ima nga ayo matsheloni ngomu tshivhidzoni, ndo ri, “Nḓila
i mvelaphanḓa…” Ndo humela murahu magumoni a luvhondo
lwavho, huno nda gidimela kha maṅwe magumo a luvhondo.
Nda ri, “Nḓila ine mvelaphanḓa ya khou itea ngayo, ndi ḓo
amba uri tshifhinga…A thi ḓivhi uri ndi nga mini ndi tshi khou
zwi amba. Fhedzi ndi humbulela uri hezwo zwoṱhe zwi ḓo itea
vhukati ha zwino, 1933, na 1977.”

Huno ndi sa zwi ḓivhi, Mudzimu u ḓivha mbilu yanga,
a tho ngo vhuya nda zwi ḓivha u swika mulovha, uri 1977
ndi muhuvho, huno tshifhinga tshithihi kokotolo tshe A ṋeya
Isiraele, na zwoṱhe magumoni. Ngauralo ri kha…Huno ri fhano
vhufheloni ha tshikhathi, kha u dzhena ha vhege ya vhufusumbe.
A ri ḓivhi uri Tshivhidzo tshi ḓo ṱuwa nga tshifhinga-ḓe. Oo, nṋe-
nṋe! Ri nga ita mini, dzikhonani? Ri gai?
214 Ni a vhona zwine ra vha zwone zwino? [Tshivhidzo tshi ri,
“Amen.”—Mudz.] Ni a pfesesa vhege ya vhufusumbe ya Daniele
zwino? [“Amen.”]

Ni a vhona, zwino, musi ri tshi dzhena kha haya Mapfundo
na zwiṅwe, u ṱhukhula haya Mapfundo. Wa u thoma o bvelela,
muvhelesi wa bere tshena, nahone o vha a na vhura tshanḓani
tshawe. Lavhelesani uri uyo muṱhannga ndi nnyi. Lavhelesani
uri bere ya tshiḽora i gidima i tshi mu tevhela. Ni a vhona?
Lavhelesani uri ndi nnyi, nahone ni lavhelese uri vha dzhena
hani ngomu. Lavhelesani uri avho vha tshigidi tshi na ḓana
na fuiṋa-iṋa vha dzhena hani. Lavhelesani musidzana tshipofu
o eḓelaho musi a tshi bvelela. Zwenezwo ni lavhelese hezwi
zwithu zwoṱhe zwi tshi itea, u shelwa ha Vhuṱungu, Maṱungu,
mimuya miraru mivhi sa maḓula. Lavhelesani izwo zwithu uri
zwi tshimbilelana hani na ayo maṱupho, musi a tshi tou shelwa
kokotolo. Tshifhinga tshoṱhe musi Pfundo ḽi tshi pfuṋululwa,
maṱhupho a a shelwa, nahone tshinyalo ya ḓa. Huno lavhelesani
zwine zwa itea zwino vhufheloni.
215 Huno, oo, lavhelesani havha vhaporofita vhararu…kana
havha vhaporofita vhavhili, musi vha tshi vuwa. Huno vhukati
ha vhege, vha a tumulwa sa zwenezwo, huno zwenezwo ha thoma
Nndwa ya Amagidoni. Zwenezwo Mudzimu a thoma u amba,
Ene muṋe, zwenezwo A ima nahone a thoma u lwa. Vhaporofita
vha khou rwa ḽifhasi. Vha khou rera Dzina ḽa Yesu Kristo.
Vha khou lovhedza nga nḓila i fanaho. Vha khou ita zwithu
zwi fanaho zwe vhaapostola vha u ranga, vhokhotsi vha ita,
nahone vhanzhi vha khou vha tevhela. Fhedzi havho vha no
vhumba ṱhanganelano, iḽo dzangano, vha tsela fhasi, na maanḓa
a havho vhaporofita ho ngo kona u ḽi kwasha. Huno mafheleloni
vha ri, “Ri ḓo ḽi ita dzangano ḽithihi.” Huno a dzhenisa (ndi
mini?) vhuṱudzi, Vhuroma, u ḓadza zwithu zwoṱhe, zwine zwa

ṱungufhadza. “Vhuṱudzi vhu ṱungufhadzaho,” vhu dzhia zwithu
zwoṱhe, “tshika.”
216 Elelwani, mme wa phombwe wa kale o dzula nṱha ha
ḽivhanda, ḽo ambara zwitswuku sa zwenezwo, ḽi na ṱhoho dza
sumbe na maṋanga. Ni a elelwa izwo? “Huno o vha a na khaphu
tshanḓani tshawe, ya tshika ya vhuṱunzi hawe.” Heyo yo vha
i pfunzo yawe ine a i isa kha vhathu. Huno khezwo ri afho,
vharathu vhanga. Ri kha tshifhinga tsha vhufhelo.
217 Vhana vhaṱuku, a ri ngo ḓivha, zwi nga itea ri si tshile
lune ra dovha u vhuya murahu madekwana a ṋamusi. Zwi nga
itea ri si tshile lune ra dovha ra vhonana hafhu. A thi ḓivhi.
Fhedzi, vhufhelo vhutsini nga maanḓa, vhufhelo ho sendela.
Luṅwalo kholwu. Hu tou vha kokotolo, lwo fhelelaho, ṱhanziela
ya Luṅwalo.
218 Zwino, arali hu na tshiṅwe tshithu tshe ni si pfesese,
nṅwaleleni notsi huno ni nnḓivhise ngazwo. Ni a vhona? Ambani
tshiṅwe tshithu. Vhaṅwe vha vhoinwi vharathu nnḓa hafho kha
dzitheiphi, kha zwiṅwe zwipiḓa, arali hu na tshithu tshine ndi
nga ni thusa, nnḓivhiseni. Ni nga hanedzana na nṋe, nahone
ndi nga ralo u hanedzana na dzangano ḽaṋu; hu si inwi, fhedzi
sisiteme ya dzangano ḽaṋu. A thi hanedzani na vhathu vha
Katoḽika. A thi vhuyi nda ri a thi takaleli vhathu vha Katoḽika,
a thi takaleli vhathu vha dzangano. A si hezwo. Ndi funa vhathu
vhoṱhe, fhedzi ndi hanedzana na heyo sisiteme ine yo ni vhofha.
Ndi yone, sisiteme yazwo. Ndi zwenezwo.
219 Ndo vha ndi sa khou lwa na Germany; ho vha hu Nazism.
Ndo vha ndi sa khou lwa na Vhaitaḽia; ho vha hu—hu Fascism.
Huno elelwani, ndo amba zwiṅwe zwithu nga tshenetsho
tshifhinga, i tou vha khumbulelo, huno vhunzhi ha vhoinwi vha
kale ni a i elelwa. Ndo ri, “Hu na dziism tharu khulu dzine dza
khou lingedza u farelela shangoni ṋamusi: Fascism, Nazism, na
Vhukomonisi.” Huno ndi ḓo ri mini? “Vhoṱhe vha ḓo fhelela kha
Vhukomonisi.”
220 Zwenezwo nda ita uri ni zwi dovholole, “Vheyani maṱo aṋu
kha Russia.” Ni a elelwa izwo? “Vheyani maṱo aṋu kha Russia. I
ḓo fhelela yoṱhe kha Vhukomonisi.”

Huno zwenezwo zwi ḓo ralo u fhelela zwoṱhe, mafheleloni,
kha Vhukatoḽika. Elelwani, zwoṱhe zwi ḓo fhelela kha
Vhukatoḽika tshifhingani tsha vhufhelo. Ndi zwone kokotolo.
Hezwo zwi ḓo ralo ngei kha Nndwa ya Amagidoni, henefha,
musi Kristo a tshi vhuya, Ene muṋe.
221 Fhedzi havha vhaporofita vhararu…Heyi miṅwaha miraru
na hafu, zwavhuḓi-vhuḓi, heyo ndi Nzumbululo 11:3, no no i
vhala lunzhi, “Ndi ṋeamaanḓa kha ṱhanzi Dzangambili, nahone
vha ḓo porofita maḓuvha a maḓana mavhili na furathi.” Ndi
mangana, ndi maḓuvha a tshigidi na maḓanamavhili na furathi?

Miṅwaha miraru na hafu. “Huno zwenezwo vha ḓo vhulaiwa
tshiṱaraṱani,” vhukati ha heyi vhege ya vhufusumbe.

Ngauralo, ni a vhona uri vhege dza fusumbe dza Daniele ndi
mini? Ni a vhona hune ra khou tshila hone? [Tshivhidzo tshi ri,
“Amen.”—Mudz.] Ri vhufheloni, khonani dzanga dzi funeaho. Ri
vhufheloni. Maḓuvha…

Tshaka dzi khou kwashekana, Isiraele i khou
phaphama,

Zwiga zwe vhaporofita vha dzula vho amba;
(Khezwi ri fhano.)

Maḓuvha a vhannḓa o vhaliwa, (hafha) nga
vhukonḓi vhu ofhisaho;

“Vhuyani, O phaḓalelani, haya haṋu.”

Kha ri lu imbe:

Ḓuvha ḽa thengululo ḽi tsini,
Mbilu dza vhanna dzi khou kundelwa nga
nyofho;

Ḓadzwani nga Muya, mbone dzaṋu dzi duge
nahone dzi khagala,

Lavhelesani nṱha, thengululo yaṋu i tsini!

Oo, nṋe-nṋe! Naa izwo a si zwa vhuḓi?

Tshaka dzi khou kwashekana, Isiraele i khou
phaphama,

Zwiga zwe vhaporofita vha dzula vho amba;
Maḓuvha a Vhannḓa o vhaliwa, nga vhukonḓi
vhu ofhisaho,

“Vhuyani, O phaḓalelani, haya haṋu.”

Zwino roṱhe.

Ḓuvha ḽa thengululo ḽi tsini,
Mbilu dza vhanna dzi khou kundelwa nga
nyofho;

Ḓadzwani nga Muya, mbone dzaṋu dzi duge
nahone dzi khagala,

Lavhelesani nṱha, thengululo yaṋu i tsini!

I ri ni ndi ni imbele ndima ṱhukhu.

Vhaporofita vha mazwifhi vha khou zwifha,
Ngoho ya Mudzimu vha khou i landula,

Uri Yesu ane a vha Kristo ndi Mudzimuwashu;

Vha khou Mu ita muṅwe Muthu wa vhuraru. Izwo ni a zwi
ḓivha. Fhedzi, Ho ngo ralo. NdiMudzimuwashu.

Fhedzi ri ḓo tshimbila he vhaapostola vha
kanda.

Ngauri ḓuvha ḽa thengululo ḽi tsini,
Mbilu dza vhanna dzi khou kundelwa nga
nyofho;

Ḓadzwani nga Muya, mbone dzaṋu dzi duge
nahone dzi khagala,

Lavhelesani nṱha, thengululo yaṋu i tsini!
222 Naa a no ngo takala? Kha ri vhuye murahu kha Mulaedza,
murathu! Murahu kha zwavhukuma! Murahu kha pentekoste!
Murahu kha phaṱhutshedzo dza vhukuma! Murahu kha Dzina
ḽa Yesu Kristo! Murahu kha ndovhedzo ya Muya Mukhethwa!
Murahu kha zwiga na vhuṱolo! Murahu kha pentekoste!
Kule na dzangano! Murahu kha Muya Mukhethwa! Ndi ene
Mudededzi washu.

Ngauri ḓuvha ḽa thengululo ḽi khou sendela
tsini,

Mbilu dza vhanna dzi khou kundelwa nga
nyofho;

Ḓadzwani nga Muya, mbone dzaṋu dzi duge
nahone dzi khagala,

Lavhelesani nṱha, thengululo yaṋu i tsini!
223 Naa izwo a si zwa vhuḓi? Muporofita o ri mini? “Hu ḓo ḓa
tshifhinga tshine zwa ḓo ralo, ni nga si ri ndi vhusiku kana
masiari.” Lavhelesani uri zwo vha hani. Ni a vhona? Oo, zwo
vhifha ngamaanḓa, kha zwikhathi zwa tshivhidzo!

Fhedzi hu—hu ḓo vha na Tshedza nga
tshifhinga tsha madekwana,

Nḓila ya u ya Vhugalani ndi ḓo i wana;
Kha nḓila ya maḓini hu na Tshedza ṋamusi,
Ndo swiṱwa Dzinani ḽa vhuḓi ḽa Yesu.
Vhaṱuku na vhahulwane, shandukani zwivhini
zwaṋu zwoṱhe,

Muya Mukhethwa u ḓo ralo u dzhena ngomu;
Hezwi Zwiedza zwa madekwana zwo ḓa,
Ndi mbuno ya uri Mudzimu na Kristo ndi
tshithu Tshithihi.

Hu ḓo vha na Tshedza (roṱhe!) nga tshifhinga
tsha madekwana,

Nḓila ya u ya Vhugalani ni ḓo i wana;
Kha nḓila ya maḓini hu na Tshedza ṋamusi,
Ndo swiṱwa Dzinani ḽa vhuḓi ḽa Yesu.
Vhaṱuku na vhahulwane, shandukani zwivhini
zwaṋu zwoṱhe,

Muya Mukhethwa u ḓo ralo u dzhena ngomu.
Ngauri Zwiedza zwa madekwana zwo ḓa,
Ndi mbuno ya uri Mudzimu na Kristo ndi
tshithu Tshithihi. (Hu si vhararu; fhedzi
Muthihi!)

224 Murahu kha Mulaedza! Murahu kha zwa u ranga! Murahu
kha zwe Paulo a funza! Murahu kha ndovhedzo ye a lovhedza
ngayo! O vhona vhathu vha tshi khou lovhedzwa nga iṅwe
nḓila; a vha vhudza uri vha ḓe vha lovhedzwe hafhu. A ri,
“Arali Muruṅwa wa Ṱaḓulu, a funza zwiṅwe zwo fhambanaho,
O seṅwa.” Ngauralo, ndi uri murahu kha Mulaedza hafhu,
khonani! Ndi tshifhinga tsha madekwana.
225 Oo, ndi a Mu funa nga maanḓa! A ni ralo? [Tshivhidzo
tshi ri, “Amen.”—Mudz.] Ndi vhangana vhane vha vhona vhege
ya vhufusumbe ya Daniele zwino, na u vhona uri vhege ya
vhufusumbe ndi mini? Ndi vhangana vhane vha i tenda? I ri ni,
“Amen.” [“Amen!”] Amen! Thendo khaMudzimu!
226 Zwino, hu tevhela mini? Mapfundo a Sumbe zwino. Ri
rothela khao, musi Murena vha tshi ḓo tenda. Izwo zwi ḓo itea
lini, a thi ḓivhi. Zwenezwo A tshi zwi ṋekedza, zwenezwo ndi
hone ri tshi ḓo dzhena khazwo. Zwenezwo ri khou ya u vha na
wo lapfaho, muṱangano mulapfu, ngauri u khou ya u dzhia u bva
kha ndima ya vhu 6 u swika kha ya vhu 19, uri ri u fhedze, huno
ndi tshi ongolowa sa zwine nda ralo nawo.
227 Zwino, a thi ṱoḓi muṅwe a tshi ṱuwa a sa pfesesi hezwi.
Theiphi i kha ḓi tamba. A thi ṱoḓi na muthihi a sa pfesesi. Ni
so ngo ralo u sa pfesesa zwino, na ri, “Mukomana Branham o ri
Yesu u ḓo vhuya nga 1977.” A tho ngo zwi amba hezwo. Yesu a nga
vhuya ṋamusi. Fhedzi ndo humbulela uri vhukati ha ’33 na ’77
tshiṅwe tshithu tshi ḓo itea, uri hezwi zwithu zwe nda zwi vhona
zwi tshi vuledzea, kha bono, zwi ḓo itea. Huno zwiṱanu zwazwo
zwo no itea. Huno ndi a tenda, nga zwithu zwa dziathomo zwine
ro no vha nazwo zwino…
228 Huno no zwi vhona zwine Phuresidente washu a khou bva u
zwi amba? U khou ṱoḓa iṅwe nndwa. U khou ṱoḓa u ita tsumbo
nga—nga Berlin, o ralo. U khou ṱoḓa u ita tsumbo. Mini-ha nga
Cuba afha tsini? Ngani a sa iti tsumbo ngayo? Mini-ha nga izwo?
Oo, ndi maloto! Ni a vhona?
229 Oo, murathu, ri vhufheloni. Vha khou ya…Zwi khou ya u
bvelela nga nḓila ye Mudzimu a amba uri zwi ḓo ralo, ngauralo
ndi ifhio—ndi ifhio ṱhoḓeya ya u ita tshiṅwe tshithu fhedzi u tou
vhala zwe A amba, na u dzudzanya, na u zwi lugela. Huno ra mu
litsha a ḓa, zwenezwo. Ro zwi lindela.

Ri khou lavhelesana na u ḓa ha Ḓuvha ḽi
takadzaho ḽa Ṅwahagidi,

Musi Murena mufhaṱutshedzwa washu a tshi
ḓo vhuya nahone a hwala Muselwa Wawe o
lindelaho;

Oo, ḽifhasi ḽi khou gomela, ḽi tshi lilela iḽo
ḓuvha ḽa mbofholowo ya vhuḓi,

Musi Mutshidzi washu a tshi ḓo vhuya murahu
kha ḽifhasi.

Oo, Murena washu u khou vhuya murahu kha
ḽifhasi hafhu,

Ee, Murena washu u khou vhuya murahu kha
ḽifhasi hafhu,

Oo, Saṱhane u ḓo vhofhiwa lwa miṅwaha ya
tshigidi, a ri nga vhi na mulingi nga itsho
tshifhinga,

Ngamurahu hamusi Yesu a tshi vhuyamurahu
kha ḽifhasi.

Ndi vhangana vho lugelaho? Imisani tshanḓa tshaṋu. Oo,
nṋe-nṋe!

Oo, Murena washu u khou vhuya murahu kha
ḽifhasi hafhu,

Kha ri ime ri khaḓane zwanḓa nga tshashu.
Murena washu u khou vhuya murahu kha
ḽifhasi hafhu,

Oo, Saṱhane u ḓo vhofhiwa lwa miṅwaha ya
tshigidi, a ri nga vhi na mulingi nga itsho
tshifhinga,

Ngamurahu hamusi Yesu a tshi vhuyamurahu
kha ḽifhasi hafhu.

Oo, Murena washu u khou vhuya murahu kha
ḽifhasi hafhu,

Ee, Murena washu u khou vhuya murahu kha
ḽifhasi hafhu,

Oo, Saṱhane u ḓo vhofhiwa lwa miṅwaha ya
tshigidi, a ri nga vhi na mulingi nga itsho
tshifhinga,

Ngamurahu hamusi Yesu a tshi vhuyamurahu
kha ḽifhasi hafhu.

U vhuya ha Yesu zwi ḓo vha phindulo kha
maṱungu na tshililo tsha ḽifhasi,

Ngauri nḓivho ya Murena i ḓo ḓadza ḽifhasi,
lwanzhe na lutombo;

Mudzimu u ḓo fhelisa malwadze oṱhe nahone
miṱodzi ya thambulo i ḓo oma,

Ngamurahu hamusi Yesu a tshi vhuyamurahu
kha ḽifhasi hafhu.

Oo, Murena washu u khou vhuya murahu kha
ḽifhasi hafhu,

Ee, Murena washu u khou vhuya murahu kha
ḽifhasi hafhu,

Oo, Saṱhane tshi ḓo vhofhiwa lwa miṅwaha ya
tshigidi, a ri nga vhi na mulingi nga itsho
tshifhinga,

Nga murahu ha musi Yesu o no vhuya murahu
kha ḽifhasi hafhu.

230 Oo, nṋe-nṋe! A ni pfi ni wa vhuḓi? [Tshivhidzo tshi ri,
“Amen! Haḽeḽuya!”—Mudz.] Elekanyani, dzikhonani, heyi ndi
pentekoste, u losha! Heyi ndi pentekoste. Kha ri vhande zwanḓa
zwashu nahone ri lu imbe. Vhathu vha pentekostaḽa, muṅwe
na muṅwe, zwino ḓilitshedzeni, bvisani ayo maitele a kale a
Methodisi kha inwi zwino. Iḓani, kha ri lu imbe!

Oo, Murena washu u khou vhuya murahu kha
ḽifhasi hafhu,

Ee, Murena washu u khou vhuya murahu kha
ḽifhasi hafhu,

Saṱhane tshi ḓo vhofhiwa lwa miṅwaha ya
tshigidi, a ri nga vhi na mulingi nga itsho
tshifhinga,

Nga murahu ha musi Yesu o no vhuya murahu
kha ḽifhasi hafhu.

Oo, Murena washu u khou vhuya murahu kha
ḽifhasi hafhu, (Bivhili i ralo!)

Murena washu u khou vhuya murahu kha
ḽifhasi hafhu,

Saṱhane tshi ḓo vhofhiwa lwa miṅwaha ya
tshigidi, a ri nga vhi na mulingi nga itsho
tshifhinga,

Nga murahu ha musi Yesu o no vhuya murahu
kha ḽifhasi hafhu.

Naa ni a Mu funa? [Tshivhidzo tshi ri, “Amen.”—Mud.] Zwo
luga. Ndi a Mu funa. Ndi AMu Funa, Khaladzi Gibbs. Oo, kha ri
tou imisele zwanḓa zwashu Khae zwino.

Ndi a Mu funa, ndi a Mu funa
Ngauri O ranga u mpfuna
Huno a badela u tsh-…(Gai-ha? Henefho kha
Khaḽivari.)

Kha muri wa Khaḽivari.
Ndi a Mu funa, (Vhugala!) ndi a Mu funa
Ngauri O ranga u mpfuna
Huno a badela u tshidzwa hanga
Kha muri wa Khaḽivari. 

